
1936ko gerran 
Bergaran izan zireneko 

ikastolako liburuen 
erretzea, 
fusilamenduak, 
faxistak Artekalen…

Gerra… 
Bergaran!

Ia urtero antolatzen dituzte auzo-
lan saioak Aramaioko auzoetan, 
txukuntze-lanetarako. Arabako 
Foru Aldundiak aditzera eman 
duenez, baina, aurten ez du diru-
laguntzarik emango. Horrela, 
Udalaren diruekin moldatu behar-
ko dute; halere, auzolanean segi-
tzeko asmo sendoa dute. |  10Azkoagan auzolanean.  |   jesus arregi

julen iriondo  |  arrasate

Egun batzuetarako kanpora joa-
tekoak izanez gero –oporrengatik 
edo beste edozein arrazoi tarteko– 
etxeko animaliekin zer egin era-
baki behar izaten dute halakoren 
bat dutenek. Norberarekin eraman 
nahi ez izatekotan –edo posible 
ez bada–, gertukoren batekin 
uztea izan daiteke irtenbidea 
–modua edukiz gero–, edo horre-
lako beharrak asetzeko lan egiten 
duten profesionalengana jotzea 
bestea. Eta Debagoienean badau-
de batzuk.

'Kanguru' zerbitzua 
Markel Lopez de Bergara arra-
satearrak txakurrentzako kan-
guru zerbitzua eskaintzen du. 
Iragan urrian jarri zuen martxan 
Bizibili enpresa ekimena, eta 
eskaintzen duen zerbitzuetako 
bat da denbora batez jabeekin 

egon ezin duten txakurrez ardu-
ratzearena, berezitasun batekin: 
animaliak euren etxean geratzen 
dira, eta Markel da haietara joa-
ten dena, dituzten beharrak ase-
tzeko: "Neuk ere badut txakurra 
eta arazoak izaten nituen beharra 
suertatutakoan inorekin uzteko. 
Ikusi nuen niri hori gertatzen 
bazitzaidan askori gertatuko 
zitzaiela, eta honekin hastea era-
baki nuen". 

Zerbitzu honen barruan, Mar-
kelek hainbat bisita egiten dizkio 
egunean zehar txakurrari, jaten 
eman eta urik falta ez dakion 
zaindu –botikak eman, behar 
izanez gero– eta paseatzera ate-
ratzen du: "Saiatzen naiz jabeak 
kanpoan dauden denboran eurek 
izaten duten errutina mantentzen, 
eta horrela lortzen dut txakurrak 
jabea hainbeste ez botatzea faltan, 
eta animalia lasai egotea". Dio 

horretan laguntzen duela txaku-
rra bere etxean egoteak.

Hilabete batzuk pasa dira 
lanean hasi zenetik, eta gazte 
arrasatearrari ondo doakio 
–txakur hezitzailea da izan, 
eta aukera hori ere ematen 
du, paseo soilen zerbitzuarekin 
batera–: kanguru izaten jarrai-
tzekotan da.

Ohiko erresidentzia 
Axen Garitano bergararrak bada-
ramatza 25 urte Elurra txakur-
tegiarekin. San Kristobal auzoan, 
120 txakur ingururentzat du lekua, 
eta hamasei katurentzako. Ingu-
ruko hainbat herritatik eramaten 
dizkiote animaliak –ez hain ingu-
rukoetatik ere bai–, eta gustura 
egon daitezen egin beharreko 
guztiak egiten ditu Axenek –eli-
kadura, paseoak, garbitasuna 
zaindu...–: "Garbitasuna guztia-

ren gainetik. Elikadura bezain 
garrantzitsua da. Egunean hamar 
aldiz garbitu behar da gutxienez 
euren tokia". 

Txakurrek han geratzeko ara-
zorik ez dutela izaten dio, bereha-
la hasten direla beste batzuekin 
jolasten eta ohitzen direla alda-
ketara. Dena dela, izaten omen 
da egonaldi luzeagoa baino lehen, 
proba modura, animalia gau bate-

Opor garaian etxeko animaliarekin zer egin pentsatu behar izaten da 

Norberarekin eramatea da aukera bat; bestela, modu desberdinak daude

Txakurra edo katua hotelean 
utzi, ala zaintzailea bera 
norbere etxera bestela

Axen Garitano, Bergarako Elurra txakurtegian.  |   J.I.

Markel Lopez de Bergara, Iron paseatzen Aretxabaletan.  |   julen iriondo

esanak

"Saiatzen naiz 
jabeak kanpoan 
dauden denboran  
euren errutina 
mantentzen"

M a r k e l  L o p e z  d e  B e r g a r a   |   b i z i b i l i

rako uzten duenik. Etxera buel-
tatzeko bai, etxera bueltatzeko 
izaten omen du pena batek baino 
gehiagok: "Asko neuk sartu behar 
kotxean!".

Eta animaliak ondoezen bat 
duen kasuetarako albaitaria ere 
badute kontratatuta Elurra txa-
kurtegian, 24 orduz, jabeek lasai 
utz dezaten han hainbeste maite 
duten laguna.

Hainbeste maite, bai; baina 
Axenengana ez dira bakarrik 
iristen ugazabek kanpora eurekin 
eraman ezin dituzten txakur edo 
katuak, denbora baterako hara 
doazenak. Abandonatutako ani-
maliak ere eramaten dizkiote: 
ulertzen zaila izan arren, orain-
dik bada horrelakorik, eta kalean 
utzi eta lagunari halako tragorik 
pasarazi gabe animaliaren kargu 
gehiago egin nahi ez dutenei –edo 
ezin dutenei– hara eramateko 
eskatzen die. 200 euro kobratzen 
ditu, eta berarekin izaten dira, 
etxerako hartuko duen inor topa-
tu arte: "Denak kolokatzen ditut", 
dio bergararrak.

Katuak, txoriak, loroak... 
Arrasate Zoo izeneko dendan ere 
utzi daitezke animaliak egune-
tarako. Zarugalde kalean dago, 
eta bertako Mari Kruz Kortaba-

rriak ere urte pila bat daramatza 
–23– opor garaian, adibidez, bes-
teen animaliak zaintzen.

Salgai ere badituenez beste 
batzuk, "haiei ere jaten eman 
behar zaie", dio, eta oporrik ez 
du hartu dendarekin dabilen 
denboran. Baina bera gustura, 
asko maite ditu eta animaliak. 
Katuak hartzen ditu –hogei ingu-
rurentzat izaten du lekua–, eta 

baita txoriak, loroak, dortokak, 
untxiak, katagorriak, iguanak... 
Behar duten zaintza ematen die 
eta, denda bat izan arren, kaio-
letatik atera ere egiten ditu, posi-
ble den kasuetan.

Eta katuak –baita beste ani-
maliak ere– ondo Mari Kruzekin: 
"Azken finean, erdia baino gehia-
go nire katuak izan dira [berak 
dendan saldutakoak, saldu arte 
berarekin egondakoak]", dio, 
bereak izanak ez direnak ere 
maitasun berarekin tratatzen 
dituela gaineratuz eta argi 
utziz.

Markel Lopez de Bergarak, 
Axen Garitanok eta Mari Kruz 
Kortabarriak urte osoan ematen 
dute zerbitzua, baina, normala 
den bezala, dagoeneko hasi ez 
badira, laster hasiko dira igartzen 
bi hankakoon oporrak gerturatzen 
ari direla. 

Axen Garitano, Bergarako Elurra txakurtegian.  |   J.I. Mari Kruz Kortabarria, apopilo duen katuarekin.  |   j.I.

Zerbitzuen 
prezioak

bizibili
'Kanguru' zerbitzua 
Askotariko prezioak, 
desplazamenduaren 
–Debagoienean eta alboko 
herri batzuetan egiten du 
lan–, jabeak eskatutako 
zaintzaren, paseoen eta 
abarren arabera. 
Aurrekontu 
pertsonalizatuak.

elurra 
egonaldia 
Eguneko 10 euro kostatzen 
da txakurren kasuan, eta 5 
euro katuentzat, 
animaliaren elikadura 
barne. 

ARRASATE ZOO
EGONALDIA 
Askotariko animaliak 
hartzen dituzte, eta 
bakoitzak du bere prezioa: 
katuak, 7,30 euro eguneko; 
loroak, 4,90; txoriak, 2,70; 
dortokak, 2,40. Elikadura 
barne.

esanak

"Garbitasuna 
guztiaren gainetik; 
egunean hamar 
aldiz garbitu behar 
da euren tokia"

A x e n  G a r i ta n o   |   e l u r r a  t x a k u r t e g i a

esanak

"Gustura egoten 
dira hemen; azken 
finean, erdia baino 
gehiago nire katuak 
izan dira aurretik"

M a r i  K r u z  Ko r ta b a r r i a   |   A r r a s at e  z o o

amaia txintxurreta  |  bergara

Faxistak San Migeletik Bergaran 
sartzen; Aritznoa Euzko Ikasto-
lako liburuen erretzea edo Osin-
txuko atxiloketak, fusilamenduak 
eta Anbrosio Agirreren ihesa. 
Halakoak eta beste gertatu ziren 
Bergaran, 1936ko gerran. Eta hala-
koak eta gehiago jaso ditu Intxor-
ta 1937 Kultura Elkarteak landu 
duen bosgarren ikus-entzunezkoan. 
Pasarte batzuk kontatzeko, gai-
nera, errekreazioak grabatu dituz-
te Bergaran bertan (eta Maltzagan, 
besteak beste), boluntarioen bitar-
tez, aurtengo martxoan. 

Asteon aurkeztu dute ikus
-entzunezkoa Bergarako udaletxean 
DVDaren egileek eta Bergarako 
Udaleko eta Gipuzkoako Diputa-
zioko ordezkariek. 

50 boluntario, 25 testigantza
Bertan emandako datuen arabera, 
dokumentala honako bost atal 
hauetan dago banatuta; Bigarren 
Errepublika, kolpe militarrei erre-
sistentzia, matxinatuak Bergaran, 
bergararrak borroka lerroan eta 
ondorioak. 

Bestalde, 50 boluntariok hartu 
dute DVDrako grabatutako erre-
kreaziotan parte, eta horietatik 
40k aktore lanak egin zituzten.

Horrekin batera, 25 bergararren 
testigantzak daude jasota, horie-
tatik 10 emakumeak dira eta doku-
mentalean agertzen dira UHP eta 
Loyola batailoietan miliziano edo 
gudari ibilitakoak, gerrako umeak, 
Bergarako lehen ikastolako ikas-
leak, edo fusilatutakoen senideak. 
Hain justu, testigantza horiek 

nabarmendu ditu Bergarako alka-
tegai Jaione Isazelaiak: "Gehien 
hunkitu nautena dira lekukoen 
testigantzak. Erakusten duten 
duintasuna eta benetakotasuna. 
Lekuko batzuk ezagutu egiten 
ditut, eta poztu egin nau DVDan 
ikusteak".

Bergaran, 168 hildako
Intxorta 1937 Kultura Elkartearen 
izenean, berriz, Juan Ramon 
Garaik ikus-entzunezkoa egitearen 
arrazoia "bidean galdutakoen 
memoria" aldarrikatzea izan dela 
azpimarratu du: "Gerra horren 
eraginez, orain arte jaso izan dugu 

Bergaran 168 hildako egon zirela; 
horietatik 18 fusilatuta, 17 erre-
publikarrak eta bat matxinatua. 
Baina frankisten errepresioak ez 
zituen ekarri heriotza pelotoiak 
bakarrik, kartzela zigorrak, kon-
fiskazioak, isunak, erberstera-
tuak… hori dena dokumentalean 
agertzen da. Eta lan honekin bidean 
galdutakoen memoria aldarrika-
tzen dugu".

Eta aldarrikapen berarekin 
bat egin zuen aurkezpenean izan 
zen Diputazioko ordezkari Mari-
na Bidasorok, azpimarratuz bide 
beretik segitzeko asmoa dutela:  
"Gure oraina ulertzeko garrantzi-
tsua da atzera egin eta gertatu-
koari arreta jartzea. Horretan ari 
da eta horretan jarraituko dugu 
Gipuzkoako Foru Aldundian".

Gaur, protagonistak
Asteon komunikabideen aurrean 
aurkeztu duten Bergara 1936, gerra 
eta errepresioa izenburua duen 

ikus-entzunezkoa Bergaran aur-
keztuko dute asteburuan. Gaur 
(egubakoitza) hasi eta domekara 
bitartean egingo dituzte ekitaldiak 
herriko Zabalotegi aretoan. 

Hala, gaur omenaldi moduko 
bat egingo diete ikus-entzunezkoan 
parte hartu dutenei. Omenduez 
gainera, ekitaldian egongo dira 
Osintxuko dantzariak eta bertso-
lariak. Intxorta elkarteak landu-
tako ikus-entzunezkoa proiekta-
tuko dute eta Martin Garitano 
Diputatu nagusia ere gonbidatu 
dute. Jakinarazi dute, hori bai, 
ekitaldira gonbidapenarekin baka-
rrik joan ahal izango dela. 

Bihar eta etzi, emanaldi irekia
Bihar, zapatua, eta domekan, 
berriz, DVDaren emanaldi publi-
koak egingo dituzte Zabalotegin. 
19:00etan euskarazko bertsioa 
emango dute, eta 20:00etan, berriz, 
gaztelaniazkoa. Eta horrekin bate-
ra, ikus-entzunezkoaren 1.000 ale 
atera dituzte eta salgai jarriko 
dituzte, 12 eurotan.

Gerrako Bergarako 
bizipenak, asteburuan

'Bergara 1936, gerra eta errepresioa' dokumentala aurkeztuko dute

25 bergararren testigantzak jasotzen ditu 50 minutuko DVDak

Bidasoro, Garai, Murgizu eta Isazelaia, DVDaren kartelarekin.  |   A. txintxurreta

datua

50 boluntariok parte hartu 
dute DVDan; horietatik 
40k aktore lanak egin 
dituzte, gerrako pasarteen 
errekreazioetan.  

50
boluntario

ubane madera  |  debagoiena

%25-%30. Portzentaje hori da behe-
rapenen hasiera ofiziala den aste 
honetan denden erakusleihoetan 
ikusten gabiltzan deskontu txikie-
na. Hala hastea beste erremedio-
rik ez dute ikusi Debagoieneko 
saltzaile gehienek, denboraldia 
zelanbait salbatu gura badute. Eta 
dagoeneko hortik gorako eskain-
tzak ere bestetan baino ugariagoak 
dira. Izan ere, dendetan grisa edo 
beltza da saltzaileek etorkizunari 

jartzen dioten kolorea, baita behe-
rapenetan ere.  

Arrasaten, lehenago 
"Oso denboraldi gogorra izan da. 
Ez bakarrik krisiarengatik, baita 
zerutik jausi denarengatik ere. 
Arrasateko merkataritzak, oroko-
rrean, %10-%20 gutxiago faktura-
tzen dihardu iazkoarekin aldera-
tuta. Merkataritza sufritzen dabil. 
Oinetako eta jantzien dendak apur-
txo bat gehiago, baina, orokorrean, 

guztiak gabiltza sufritzen", adie-
razi du Arrasateko Ibai Arte mer-
katari elkarteko kide eta Mabel 
dendako jabe Angel Alonsok.  

Beherapenen gaineko argazkia 
eskatuta, berriz, Alonsok dio "oso 
indartsu hasi eta oso bizkor hoz-
tu" direla: "Ekainaren 27an jarri 
genituen, sanjuanen ostean. Eta 
oso-oso indartu hasi ziren, baina 
oso bizkor hoztu dira. Astelehenean, 
adibidez, oso ondo saldu genuen, 
martitzenean erdizka eta eguaz-
tenean, txarto". 

Batasunik ez Bergaran
Bergaran ere ezkor samarrak dira, 
eta ez dute beherapenekiko espe-
rantza handirik. "Beherapenak ez 
dira irtenbidea; zertarako erosi 
gero ezin bada jantzi?", dio Edur-
ne Gallastegik, Zubikoa dendako 
ugazabetako eta Bedelkar elkar-
teko presidenteetako batek. "Oso 
eguraldi txarra egin du eta jendea 
beherapenetan ere oso gogo txa-
rrarekin dabil. Dendan soinekoak, 
tirantedun kamisetak… daude. 
Gabardinak, parkak… irten egin 
dira, eta, hala ere, jendeak orain-
dik halakoak eskatzen ditu", azal-
du du Gallastegik.  

Bestalde, hark kontatu du Ber-
garan Arrasaten baino agresiboa-
go hasi direla beherapenak; izan 
ere, Bergarako dendarien artean 
ez da batasunik izan eta batzuek 
dagoeneko %50eko deskontuekin  
dihardute: "Beherapenen datak ez 
dira errespetatu. Gu asteon hasi 
gara, eta azkenetakoak izan gara. 
Batzuek hilabete eta erdi darama-

tzate beherapenetan, eta, ondorioz, 
%50-%70ean daude orain". 

Oñatin beherakada nabarmena
Txantxikuarrek, berriz, itxaropen 
handiagoarekin hartu dute behe-
rapen sasoia, zerbait "mugituko" 
ote den zain. "Oñatin jendea iaz 
hasi zen beldurtzen. Dendetan 
asko igarri da hori. Beherapenetan, 
denda gehienetan hasi gara %25e-
kin, eta joango gara igotzen, ea 
zerbait mugitzen den. Gure dendan, 
adibidez (Bellotza lora-denda), 
esango nuke salmentak asko jota 
izan direla %40. Eta asko egural-
diak baldintzatu du. Bestalde, 
oporrak datoz, eta guztioi gustatzen 
zaigu kanpora joatea, Tenerifera 
barik Saloura bada ere. Eta horre-
tarako ere dirua behar da", adie-
razi du Txanda elkarteko presi-
dente Aitor Ugartek. 

Udaberri-uda txarraren ostean, 
saltokiak beherapenei begira daude
Hala ere, gero eta gutxiago errespetatzen da beherapenen data ofiziala

Beherapenen iragarkia denda bateko erakusleihoan.  |   ubane madera

esanak

"Oporrak datoz 
orain, eta 
horretarako ere 
dirua behar da" 

a i t o r  u g a r t e   |   t x a n d a

debagoiena

Eguraldi txarrak eraginda ohikoa 
baino atzerapen handiagorekin, 
baina Gipuzkoako Diputazioaren 
bitartez asteotan Debagoieneko 
hainbat errepide konpontzeko 
lanak egiten dabiltza, udaberriko 
kanpainaren barruan.    

Eskoriatza eta Leintz Gatzaga 
arteko errepidean (GI-3310), esa-

terako, zoladura konpontzeko 
lanak egitean hasi ziren joan den 
astean, zuloak eta kalteak kon-
pontzeko. "Elurteekin eta Abia-
dura Handiko Trenaren lanekin 
nahikoa hondatuta zegoen", azal-
du du Diputazioko Mugikortasu-
neko eta Bide Azpiegituretako 
Departamentuko komunikazio 
arduradun Axun Ertzibengoak.

Konpondu duten ibarreko 
beste errepide bat GI-3681 erre-
pidea da. Bestela esanda, Leintz 
Gatzagatik Dorletako Santutegi-
ra doana. "Errepide horretan ere 
joan den astean aritu ziren lanean. 
Aurreko kasuan moduan, ohiko 
konponketa lanak egin dira. Bai-
na kasu horretan, errepideak 
koska bat ere bazuen, eta koska 
hori konpontzen ere aritu dira", 
azaldu du Gipuzkoako Diputa-
zioko ordezkariak. 

AP-1ek eragindako kalteak
Eta horrekin batera, 2013rako 
eta datozen urteotarako gure 
ingururako aurreikusita dituzten 
lan batzuen berri eman du hark: 
"AP-1 autopista eraiki zenean 
zenbait zonalde kaltetu zituen, 
eta kalte horiek konpondu gabe 
geratu ziren. Inguru hauek bir-
gaitzeko konpromiso irmoa du 
Gipuzkoako Foru Aldundiak, eta 
bide horretan Eskoriatzako bost 
auzoetarako proiektuak lantzen 
ari da".

Ertzibengoak emandako infor-
mazioaren arabera, bost zatitan 
atera gura dituzte lizitazioak: 
Marin, Zarimutz, Mazmela, Apo-
tzaga eta Eskoriatzako herrigunea. 
Eta horien artean, Marin auzoak 
izango du lehentasuna: "Zati hori 
egiteko 315.000 euroko aurrekon-
tua aurkeztu dute, BEZ gabe. 
Lanak uda ostean hasiko direla 
aurreikusten da", adierazi du. 
"Horren ondoren, datorren urtea-
ri begira gainontzeko auzoetako 
proiektuak etorriko lirateke", 
gaineratu du. 

Makinak eta langileak Eskoriatza eta Gatzaga arteko errepidean.  |   ubane madera

Debagoieneko hainbat 
errepide konpontzen 
dihardu Diputazioak
Eskoriatzako bost auzotako proiektuak lantzen 
dabil; Maringo obrak izango dira lehenengoak

Uztailaren 10ean eta 17an 
sukaldaritza tailerrak egingo 
dituzte Arrasateko Eroski 
hipermerkatuan. Debagoie-
neko Jardunaldi Gastronomi-
koen barruan antolatu dute 
ekimena, eta eguaztenean 
(uztailaren 10ean, 18:00etan) 
Arrasateko Hilarion jatetxeko 
Gabino Iartzak eta Bergarako 
Lasa jatetxeko Koldo Lasak 
sukaldean dituzten dohainak 
erakutsiko dituzte. Zelan lan 
egiten duten ikusteaz gainera, 
prestatzen duten hori dasta-
tzeko aukera ere izango da.  

Sukaldaritza tailer bi 
egingo dituzte 
Arrasateko Eroskin

Astelehena ezkero, Arizmen-
di Ikastolako 542 neska-mu-
tiko udalekuez gozatzen dabil-
tza, uztailaren 18ra arte. 5-18 
urte bitarteko ikasleak adin-
ka banatu, eta Gares, Acedo, 
Otsagabia eta Zuriza ingurue-
tan dabiltza. Horrez gain, 15 
eta 18 urtekoek udaleku ibil-
taria egiten dihardute bizi-
kletaz. Bi urtean behin San-
tiago bidea egiten dute, eta 
aurten hori tokatzen zaie. 
Datorren astean, berriz, Haur 
Hezkuntzakoen udaleku ire-
kiak hasiko dituzte. 

500 ume pasa 
Arizmendi Ikastolaren 
udalekuetan

U.M.  |  arrasate

Hamaikagarren urtez, orain-
go domekan Esklerosi aniz-
koitzagatik busti zaitez kan-
paina egingo dute Arrasaten.  
Oñatin, berriz, uztailaren 
14an izango da (bigarren 
urtez). Gizartea sentsibiliza-
tu eta dirua lortzeko kanpai-
na hori Gipuzkoako beste 13 
puntutan ere egiten dute.

Arrasateko hitzorduari 
dagokionez, udal igerilekura 
(Musakola) joan eta igeri edo 
busti egin beharko dute horre-
tarako mugatua dagoen ige-
rilekuan", jakinarazi dute 
antolatzaileek, Gipuzkoako  
Esklerosi Anizkoitza Elkar-
tekoek (GEAE). Eta hala 
egiten dutenek diplomak 
jasoko dituztela esan dute, 
Toki Argiko boluntarioen 
eskutik. Horren harira, 
GEAEk eskerrak eman dizkie 
Udalari, boluntarioei eta 
AUKEAri, euren laguntza-
rengatik.

Datorren asteari begira, 
berriz, Oñatin bigarren urtez 
egingo dute Busti Zaitez kan-
paina. Eta eguna aprobetxa-
tuko dute GEAEren produk-
tuak saltzeko. 

Esklerosi 
anizkoitzari 
aurre egiten 
laguntzeko deia



6 2013-07-05  |  egubakoitzA  |  gOIENAdebagoiena

eneko azkarate  |  idiazabal

Nazioen Munduko kidea da Oiar-
bide (Idiazabal, 1974), ogibidez 
arkitekto teknikoa izan arren, eta 
ezaguna egin zen iaz Jon Maiaren 
Gazta zati bat dokumentalaren-
gatik. Orain, beste ekimen batean 
dihardu buru-belarri: Gure Esku 
Dago dinamika, erabakitze esku-
bidearen aldeko herritarren eki-
mena. Gurean izan da arestian, 
dinamika berri hori aurkezten.
"Gure esku dago" diozue. Baina, 
zer eta zeinen esku dago?
Herritarron esku dago etorkizu-
na nolakoa izango den diseinatzea 
eta etorkizunaren protagonista 
izatea. Edozer lor dezakete etor-
kizunean sinesten duten herri-
tarrek. Dinamika honek horixe 
esan eta aldarrikatzen du. 
Estatuaren, legeen edota marko 
juridiko jakin baten gainetik?
Demokraziaren esentzietara jo 
nahi dugu. Oinarrietara. Demo-
kraziak herriaren erabakian du 
oinarria. Eta, hori, orain, Europan, 
praktikara eroango da. Gurean 
urruti ikus dezakegu, baina Erre-
suma Batuan gertatu egingo da, 
Eskoziarekin edo Ipar Irlandarekin. 
Erresuma Batuan, 200 urte dara-
matzate demokrazian. Gu hasta-
penetan gaude, alde horretatik. 
Baina aukera paregabea daukagu 
ikusteko ze oinarri demokratiko 
duten jendarte heldu eta demokra-
tikoek, eta adibide horiez kutsa-
tzeko. Zailagoa izango litzateke 
adieraztea erabakitzeko eskubidea 
posible dela ez bageneuka adibi-
derik edo eredu errealik. Eszena-
tegi demokratikoago batera joate-
ko aukera bikaina daukagu. 
Zein da dinamika honen berezita-
suna?
Gure Esku Dago dinamika bat 
da, jartzen dituena norabide 
berean, erabakitzeko eskubidea-

ren alde, Euskal Herriko norba-
nakoak eta eragileak. Zeregin 
horretan lanean dihardutenen 
batura bat da. Une historiko 
honetan, indarrak batu gabe, 
bakoitza bere aldetik aritzea ez 
litzateke ulergarria izango. Behin-
goagatik, oinarrietan ados jarri, 
eta datozen ekimen eredugarriak 
aprobetxatzen jakin behar dugu. 
Hortaz, elkartzera egin behar 
dugu, baina ez alderdi politikoak, 
baizik eta herritarrak. Eskozia, 
Katalunia, Ipar Irlanda edo Flan-
driako inertziak aprobetxatu 
behar ditugu, 200 urtez demo-
krazian bizi direnen ekimenez 
kutsatzeko.
Zein dago atzean?
Herritarrak. Hor dago sustraia. 
Zehatzago esateko, adar asko 
egon daitezke, baina Nazioen 
Munduan eman ditugun pausoak 
hona eroan gaituzte.
Zer da Nazioen Mundua?
Herritar talde baten ekimena da 
eta espazio berri bat bilatu nahi 
du. Esaterako, jatorria Idiazabalen 
du eta erabakitzeko eskubidearen 
alde lan egiteko sortu zen. Horre-
tarako, sorreran, bi ikono behar 
izan genituen. Herriko bi sentsi-

bilitate nagusiak ordezkatzen 
dituzten bi pertsona: bata, EAJko 
zinegotzia eta herriko enpresa 
handieneko gerentea; bestea, herri-
ko pertsona ezagun eta errespe-
tatua, ezker abertzalekoa. Aurkez-
penean, Idiazabalgo Udal Pilota-
lekua bete genuen eta eskema 
guztiak apurtu genituen. Argazki 
horrek bermea eman zigun bide 
berria jorratzeko; bide berri eta 
emankorra. Gero, eskualde osora, 
Goierrira, egin genuen jauzi eta 
erreferentziazko 35 pertsona batu 
genituen. Ametsik onenean ere 
irudikatu ezin genezakeena. Ofizio, 
jarduera, posizio edota ideologia 
ezberdineko jendea batu genuen. 
Argazki horrek balio izan zuen 
espazio berria sortzeko. Lan egi-
teko era horrekin, eredu horrekin, 
Gazta zati bat dokumentala egin 
genuen, Euskal Herrira zabaldu 
genuen eta, orain, heldu gara dina-
mika berri honetara, Gure Esku 
Dago dinamikara. 
Abertzaleen kontua baino gehiago, 
erabakitzeko eskubidearen alde 
daudenak batu nahi dituzue?
Gurea ez da aldarrikapen aber-
tzalea. Guk nahi dugu demokraten 
arteko topagune bat sortu. Une 
honetan, akaso, posible da irudi-
katzen dugun topagune horretan 
gure ustez egon beharko liratekeen 
sentsibilitate guztiak ez egotea. 
Atzo hasi ginen norabide demo-
kratikoan pausoak ematen, baina 
ematen ditugun heinean hutsuneak 
txikitzen joango dira. Oso adie-
razgarria da Eskozian parlamen-
tari unionista batek esan ziguna. 
Galdetu genion ea zer irudituko 
zitzaion Erresuma Batuko lehen 
ministro Gordon Brownek ez 
balieke utziko eskoziarrei euren 
etorkizuna erabakitzen. Hark 
erantzun zigun ez luketela onar-
tuko. Eskoziarrek erabakitzeko 

eskubidea dutela eta, horregatik, 
ezezkoaren alde lan egin behar 
zutela, uste zutelako eskoziarren 
interesak hobeto bermatuko dire-
la Erresuma Batuan, Eskozia 
independente batean baino. Auto-
determinazio eskubidea ez da 
eskubide politiko bat, aurre poli-
tikoa baizik. Edozein norabide 
politiko hautatu ahal izateko, 
aurre agertoki demokratikoa. Hori 
gabiltza aldarrikatzen gure herria-
rendako eta aukera ezin hobea 
daukagu orain.  
Egutegi zehatza baduzue finkatu-
rik. Zeintzuk dira mugarriak? Zer, 
zela, noiz egingo dituzue?
Datorren urteko udazkenean jarri 
dugu mugarria. Eta, katalanek 
egin zuten antzera, Euskal Herri-
tarren Bilkura osatu nahiko 
genuke. Mugimendu handi bat. 
Eta urte eta erdi honetan ekimen 
ezberdinak sortuko ditugu herri-

rik herri lantaldeak osatuz. 2014-
ko ekainaren 8rako, esaterako, 
Giza katea antolatuko dugu Duran-
gotik Iruñera. 130 kilometro dira 
eta 42.000 lagun behar dira. Erron-
ka hori jarriko dugu. Ez dauka-
gu zalantzarik erraz lortuko 
dugula. Jendea izan behar da 
ekimen horien protagonista. Behin 
lortuta, atzera begira jarri eta 
zer egiteko gauza garen jabetzea 
izango da inportantea, ondoren, 
beste helburu batzuk jartzeko. 
Giza kate hori Debagoienetik ere 
igaroko da?
Bai, gure webgunean dago jarrita. 
Arrasate, Bergara eta Antzuolatik 
igaroko da, Zumarragarantz.

Angel Oiarbide.  |  Argazki press

Angel Oiarbide | Gure Esku Dago ekimeneko kidea

"Autodeterminazioa ez da 
eskubide politiko bat,     
aurre-politikoa baizik" 

Gure Esku Dago dinamika aurkezten dabiltza

Erabakitzeko eskubidea aldarrikatu nahi dute

"Etorkizunean 
sinesten duten 
herritarrek edozer 
lor dezakete"

"Agertoki 
demokratikoago 
batera joateko 
aukera dugu"

Elkarrizketa osoa: 
eskaneatu QR kode hau 
poltsikokoarekin.

d e b a g o i e n d a r r o k  d i o g u n a

Zikilstak: bakarrik ez joan, euri-haize gogaorraz ez irten, seinaleei kasu, kamioien babesean ez jarri

Ikusi bideoa: 
goiena.net/gaia/errespetatu 

Errespeta dezagun. 
Errespeta gaitzazu.

KOMUNIKAZIO TALDEA

LAGUNTZAILEAK

ONDO 
PENTSATUTA, EZ 
DUT KORRIKARIK 

EGINGO

ETA 
ARTZAINAK?

HAIEN ATZETIK 
EGINGO DUT 

KORRIKA

S
an Joan jaixetan erabili dan mezua argixa izan da: Jai-
xetan egiSu! Jaixetarako, eta bestelako gauza guztixeta-
rako be, su apur bat eukitzia ezinbestekua da eta. Animua 
eta gogua, alde batetik; auzolanerako prestutasuna, bes-

tetik. Mezuak norberari eskatzen dotsa gutxieneko bat jartzia, 
parte hartzia; deixa zuzen-zuzena zan, gaiñera, egiSu horren 
azpixan egizu argi bat dago eta. 

Gaur egungo gizartian auzolana ez da ohikuena, zoritxarrez; 
bakoitzak beriari begiratzeko joeria dago, eta bestiak, hor konpon 
Marianton! Baiña Arrasateko jaixetan ikusi da laguntzeko boron-
datia be badaguala. Dragoi Jana 
ipiñiko dot adibide: gazte asko 
izan dogu laguntzaile antolatze-
ko lanetan; SUDCekoek lagundu 
zozkuen piper eta kafiakin; Tri-
bialian partaide mordo bat eta 
giro ezin hobian; zaborra jaso-
tzen eta bereizten ahalegin 
haundixa egin zeban jentiak; 
eurixa hasi zanian mahaixak 
eta aulkixak di-da jaso afaltzen egondakuek lagunduta; bertso 
saiua euripian ez izateko arkupera eruaten, montatzen, berrido 
han sortutako girua...

Horren aurrian, AEKren eta AEDren partetik eskerrak emotia 
beste erremedixorik ez daukagu; zer esango dogu ba! Txuletak 
ederrak zerela, aguro eta txukun banatu genduala dana, merke-
merke eta giro itzelan izan zala entzun ostian... Eta, gaiñera, kexa 
gutxi: batzuk afaltzeko aukerarik ez zebela izan, mugatu egin 
gendualako tike kopurua. Beno, hurrengorako 400 ipiñiko doguz, 
eta ia aurten moduan bezperarako dana salduta daguan!

Eta bukatzeko zera esan gura neuke, gure asmua euskeriari 
arnasgunia emotia izan dala, eta horregaitxik data aldaketia, eta 
arratsalde-ilunkera oso bat euskal giruan pasatzeko aukeria: 
gaztien kalejiriakin hasi, afarixa, jolasak eta bertsuak...  Lehen 
pausua emonda dago, hurrenguetan hobeto!

Eskerrik asko, danoi, zuekin ixotu dogulako euskeriaren 
sugarra!

oskar elizburu
http://goiena.net/iritzia/

Egin dogu Su

"Jaixetan ikusi 
da laguntzeko 
borondatia be 
badaguala"

z a b a l i k

H
ilabeteotan Leintz Gatzagako berriemaile izan naiz. 
Aspaldiko partez herri txiki bat lantzen dihardut. Sin-
gularra. Bertako batek esan zidan: "Gatzaga, edo izuga-
rri gustatzen zaizu, edo batere ez". Gutxi ezagutzen dut. 

Herri bat ezagutzeko, bertako bizimodua goizetik gauera bizi 
behar da; edo urte asko pasa berriemaile. Ez da nire kasua. 
Baina herri baten nortasuna herritarrengan igarri egiten da. 
Zerbait badu Gatzagak bertakoei mesede egiten diena. Adeitsuak 
dira, ia erabat galduta dagoen lasaitasuna transmititzen dute, 
haserrerik ez, oso esker onekoak. Tarteka, Gatzagan denbora 
apur bat egitea txarto ere ez, osasunarendako.

ubane madera | umadera@goiena.com

'Gatzaga is different'

u st e a k  u st e

alex ugalde | http://goiena.net/iritzia/

m a r r a z k i z

h a n d i k  e ta  h e m e n d i k

Gazte 
birziklatuak
Malen Aldalur
argia.com/blogak/malen-aldalur/

Basajaun askatu zen 
kobazuloetatik, Napoleonek 
konkistatu zituen Amerikak 
eta Garaikoetxea izan genuen 
lehendakari. Aurrera goaz 
denboran. Gizakia birziklatu 
egiten da, eraldatu. [...] 

Garai bateko gazteak, 
mendiz-mendi joaten ziren 
erromerietara. Mutilak izaten 
ziren neskalaguntzen ibiltzen 
zirenak, dantza bikoteari 
baserriko atariraino lagunduz. 
Gerora ile luzea eta bizarra 
uzteko moda etorri zen 
–oraindik nola gerta zitekeen 
ulertzen ez dudana- non 
garaiko argazkietan aitaren 
aurpegia bereiztea ia ezinezkoa 
den. Orain berriz, begiak 
okertuta ordenagailua, 
iPhone-a, iPod-a, Tablet-a eta 
beste mila konturekin ibiltzen 
gara. [...]

Gaztea iraultzailea ez bada, 
ez dela gaztea dio Salvador 
Allendek. Beraz, gazte 
iraultzaileak egon bazeuden 
Zugarramurdiko kobetan, 
Napoleonen armadetan eta 
Garaikoetxearen lurretan. 
Hala ere, ezaugarri batzuk 

birziklatu egiten dira, atez ate 
jaso ere bai agian. Dena den, 
iraultzaile izatetik, mundua 
iraultzera badago aldea. 
Mundua aldatzeko ez da 
nahikoa gaztetasuna, gehiago 
ere behar da. Sarri entzuten 
ditugu honelakoak jendearen 
ahotan: "Zuek gazteok zarete 
gauzak aldatu behar 
dituzuenak" edo "Zuen esku 
dago etorkizuna, zuek hasi 
beharko duzue gauza berriak 
asmatzen". Mundua bizkar 
gainean jarri nahi digute eta 
batzuk ez daude prest pisu 
hori hartzeko. Beste batzuk 
aldiz, atzamar txikiaren 
gainean eramango lukete. 
Maila desberdinetako 
iraultzailetasunak existitzen 
dira. Baina argi dagoena da 
mundua ezin dugula gazteok 
bakarrik aldatu. 
Demografiaren piramidea 
hankaz gora dagoen garai 
hauetan gazteak beheraka 
begiratzen duen geziaren 
muturrean aurkitzen gara. [..]

Gizarteak ez du inoiz ondo 
birziklatzen jakin, nola eskatu 
atez ate egiteko? Alderantzizko 
ontzira bota ditugu indarrak 
eta orain zaborrez gainezka 
daukagu mundua. Gazteok 
birziklatu egin behar dugu, 
lehengoek gaizki eginak 
berrerabili, aldatu eta beste 
gauza baterako erabili. Bazter 

ditzagun erraustegiak eta 
bihurtu ditzagun zaborrak 
lore. Gazte birziklatuekin 
errazagoa da iraultza!

Prentsa oharra 
irakurtzeko 
eskuko telefonoa
Iban Arantzabal
http://www.arantzabal.com/

Nik neuk ere apuntatu ditut 
koadrila osoarendako kafeak 
eskuko telefonoan. Eta entzun 
ere entzun behar izan dut 
horregatik…. 

Lankide batek liburu bat 
irakurri du asko ez dela 
eskuko telefonoan. Ni ez naiz 
animatuko, baina tabletan bai, 
gustura irakurri ditut Twist, 
Atzerri eta Mussche. Sinplistak 
irakurtzen hasi berri. 
Paperezko liburuaren pare 
irakurtzen dut tabletan, egia 
esan. Ohitu naiz.

Baina markak hautsi ditu 
bideoko lagun honek. Prentsa 
oharra eskuko telefonoan zuen. 
Gustatu zait. Hurrengoan 
eskema bat eskuko telefonoan 
eta kamerari begira egindako 
prentsa aurrekoa. Nola 
aldatzen diren gauzak, 
kamarada.

'Herrixa 
munduan' 
Marisol Andrade
Eskoriatza

San Pedroko kanpaiak makila 
bihurtu dira berriak ekartzeko.
Bibrazioak izango baitira 
keinuek kontzientziak 
esnatzeko. Herri bat gara 
mundu osoari erakusteko. 
Eskoriatzarrek, hain zuzen, 
herriko taupadek txalapartaren 
zein danborraren laguntzaz, 
horixe bera adierazteko.

Aurreskua dugu agurra; 
identitate dantza bikaina. 
Koruak, aldiz, abizenak airera 
kontu kontari, ahots lirainak. 
Airetik zerura, bidea zabaltzen 
goaz, mendietan oztopoa ez 
igartzeko. Geure umeek 
eramango dituzte motxila 
barnean emandako zein 
jasotako agurrak; bidea 
zabaltzeko. Horrela apurtzen 
baitira jarritako mugak 
etorkizunerako.

Trikitiaren eta gitarraren 
fusioaz mundu-bira egingo 
dugu; ikusteko zenbat parteka 
dezakegun, ene lagun. Zatoz eta 
konturatu!

Sentimenduak gitarraren 
baten ahotan, palmek mozten 
dute airea, gonak bueltaz 
buelta, biraka, konpasa aurrera 
eramanda. Takoiak deika eta 
deika jendeari esateko: esna 
zaitez, jada! Esna zaitez, 
behingoz! Airetik jaso, airera 
bueltatu, energia osoa.Herriko 
taupadak bihotzetik 
muineraino sartzen baitira.
Demasa!

Europara heltzen gara 
korru bat eginda; eskuak, 
kantak, soinuak, dantzak, 
bihotz taupadak eta elkarlana. 
Erruekin zein perfekzioekin 
esateko Europari: Euskadik 
badu bere lekua, Euskadi 
badago munduan, Euskadik 
badu zer esanik! Ikaragarriak 
garela, seguru aski!

Salto egingo dugu Karibera; 
kolorea, berotasuna, 
gozo-gozoa. Mokorren 
mugimenduek erakutsiko 
digute alaitasuna nondik 
datorren, tristura agertu arren 
gainditu ahal izateko; gailur 
guztiak eta ozeano oro. 

Bide honetan, meditazioak 
badu bere unea, tai txiaren 
eskuz konturarazteko zeintzuk 
garen munduan.

Eman eta jaso, jaso eta 
eman, hor dago gakoa. 
Harmoniaren bidea, orekaren 
zentzua.

Abanikoaren soinuaz jasoko 
dugu muina; heldu da esna 
izateko ordua, bat garelako 
munduan.

Denok sortzen baitugu ama 
lurraren barnetik, hauexek 
bere uluak: Uuummm!

Argia pizten da bide 
honetan; atzean datozen guztiek 
jarraitu behar badute, gal ez 
daitezen tartean.

Gu sortu ginen enbor 
beretik eta seguru izan, Xabier 
Lete, sortu beharko lirateke 
besteak: eskoriatzarrek argia 
piztuta utziko dugulako 

hamaika bat bihotzetan. 
Herrixa munduan eta 

mundua geure herriaren 
barnean.

Azoka plazan 
ikusiko dugu elkar!
Amaia Uribetxebarria (Emaus), 
Gorka Martinez (Harreman 
elkartea), Jesus Mari Elkoro 
(Ibaiarte), Eneko Barberena 
(Txatxilipurdi)
Arrasate

Zalantza izan dugu aurten 
tomateak gorrituko diren. Ipar 
Haizea gurekin bizitzera geratu 
eta euria lagun, bazirudien 
neguak ez zuela akaberarik. 
Frantsesek zioten aurten ez 
genuela udarik izango. 

Azokarekin ere antzeko 
zerbait gertatu da. Eragile pila 
bat, hamaika bilera, kale 
agerraldiak eta oraindik 
ageriko aldaketa zantzu gutxi. 
Negu luzea izateak ez du esan 
nahi eguzkirik ez denik. 
Noizean behin eguzkiari tira 
egin behar zaio. Azoka ez dago 
hemendik urrun, emaitzak 
berehala ez ikusteak ez du esan 
nahi aldaketarik ez datorrenik.

Oinarriak finkatu dira, 
azoka egitasmoa sendotu da, 
eragileen arteko sareak ehundu 
dira… eta hau guztia gabe ez 
da aldaketa eguzkirik izango. 
Erakutsi dugu azoka 
biziberritzeko lanean ari garela 
orpoz orpo Udala, herriko 
eragileak, ekoizleak, erosleak 
eta herritarrak.

Orain arte lanean aritu 
garenok ez gara nekatu. 
Herritarrok erakutsi duzuen 
babesa azoka plaza eraikitzen 
jarraitzeko behar dugun 
erregaia da guretzat. 
Horregatik, azokan uztailaren 
11n 18:30ean egingo den saio 
irekira gonbidatu nahi 
zaituztegu. Bertan, egin 
dugunaren berri eman eta 
hurrengo hilabeteetako 
erronkak partekatuko ditugu.

Gonbidatuta zaudete!

Eskerrik asko, 
Dragoi jauna!
Joserra Uribarren
Arrasate

Aurreko batean Kepa Urteaga 
jaunaren esker onekoa irakurri 
eta gero egunkari honetan, 
eskerrak ematen zizkielarik 
partikularrei, kultura elkarteei 

eta Arrasateko Udaleko 
langileei, San Juan jaietan 
egindako lanarengatik eta 
aurrez egindako lanengatik, 
hotzikara izan nuen nire 
barruan, eta gogoan izan 
nituen nire obra lantaldeko 
kideak. 

Hotzikara atsegina, jakina, 
nire ustez eskertu behar 
dioguna benetan gaitasuna 
eman dienari. Baina zer 
gaitasun edo zer dohain? 
Ikusezinak izateko dohaina. 
Zeini eskertu behar diogu, 
baina? Bada, gure Dragoi 
maiteari. Urtez urte, munduan 
dagoenik maitasun handienaz, 
kobazulotik ateratzen dute 
dragoia, eta paseoan ibili, beste 
batzuen artean, nire lantaldeko 
kideek. Ederra eta atsegina da 
errementari-dantza zoragarrian 
ematen dioten paseoa. 
Dragoiak, igarotzen duen une 
gogoangarria eskertze aldera, 
besteren batek ez baitizkie 
eskerrak eman, atrebentzia 
hartu du dohain hori emateko. 
dohain preziatu hori, 
ikusezinak izatearena, ez dadila 
galdu eta jarraitu dezatela beti 
bezain gogotsu lanean urte 
askoan, bai sanjuanetan, bai 
gainerako jaietan.

Eskerrik asko, Dragoi 
jauna.

Gipuzkoa itotzen 
dutenak
Ibai Redondo
(Debagoieneko Sorturen 
koordinatzailea)
Debagoiena

Jaurlaritzaren arabera 
Gipuzkoako Foru Aldundiak 
gipuzkoarrak itotzen omen 
ditu, zergatik eta peajeei 25 
euroko muga jartzearren, 
hamaika entzuteko jaioak! 
Erkoreka jauna, murrizketak, 
pribatizazioak eta dirua 
makro-proiektuetan xahutzea 
dira gipuzkoarrak itotzen 
dituena!

Osasun zerbitzuak gero eta 
kaxkarragoak dira eta botikak 
bi aldiz ordaintzen ari gara; 
hezkuntzan kalitatea apaltzen 
doa, gero eta irakasle gutxiago 
daude, gelak masifikatzeko 
bidean; Unibertsitatea martxa 
honetan aberatsentzako soilik 
izango da; etxebizitza duina 
bermatzeko ez omen dago 
dirurik, bankuak diru 
publikoarekin erreskatatu eta 
erreskatatuek familia osoak 
kale gorrira bidaltzen dituzte 
(EAJ nagusi den Kutxabank da 

kaleratzeetan errege EAEn)…
Ez omen dago dirurik 

oinarrizko zerbitzu publikoak 
bermatzeko. Gezurra, dirua 
soberan dago! Non daude gure 
diruak? Nork ditu eta zertan 
xahutzen ditu? Eskubide 
sozialak murrizten ari diren 
bitartean makro-proiektuetan 
urtero ehunka milioi euro 
xahutzen dituzte, honetarako 
txeke zuria egon da eta dago: 
Gipuzkoako Autopistetan 900 
milioi euroko zuloa egin eta 300 
milioiko gain kostua izan dute 
PNVko gestore bikainek; 
AHTrako 9.000 milioi euro, 
nahiz eta Europarekiko 
loturarik ez duen izango, 
luxuzko eskalextri bat egiten 
ari dira; oraindik Jaizkibelgo 
Superportua eta Zubietako 
Errauskailua (488 milioi euro) 
egitea nahi dute; etab. Zergatik 
egiten dira banketxe eta 
eraikuntza enpresa handien 
neurrirako proiektu eta 
politikak? Beraiek direlako 
boterea dutenak eta orain arte 
agintean egon diren alderdiak 
beraien zerbitzura lan egiten 
dutelako, eta ez herritarren 
zerbitzura. Non bukatzen dute 
PP, PSOE eta PNVko buruetako 
askok? Euskaltelen, 
Petronorren, Confebasken, 
Adegin, Bidegin, Kutxabanken, 
Santanderren, FCCn, 
Endesan… Makro proiektu 
hauetarako ehunka milioi 
euroko kontratuak itxi eta diru 
publikoarekin banketeak 
antolatzen zituztela ikusi berri 
dugu Gipuzkoan. Gure diruak 
xahutu eta aurpegira barre 
egiten diguzue. Aski da!

Badaude alternatibak, 
hauetako asko herritarron esku 
daude. Makroproiektuetako 
dirua oinarrizko zerbitzu 
publikoetan, kalitatezko 
enpleguaren sorkuntzan, 
garraio publikoa hobetzen eta 
babes sozialean erabiltzea dira 
alternatibaren adibide. Hori 
guztia eta gehiago ari da egiten 
Gipuzkoako Foru Aldundia, 
dirua pertsonen ongizatean 
inbertitzen, fiskalitate justuago 
eta progresiboagoarekin 
errenta altuenen diruak 
baxuenen zerbitzura jarriz, 
berdintasun politikak aplikatuz 
eta Madrilgo inposaketei aurre 
eginez (menpekotasun legearen 
murrizketei aurre eginez, RGI 
oinarrizko errentak bermatuz, 
Langileen lan baldintzak 
zainduz…). Honek guztiak bere 
onetik ateratzen ditu egoera 
dagoen bezala mantendu nahi 
duten alderdiak, enpresari 
handiak eta hauen zerbitzura 
lan egiten duten 

komunikabideak, horregatik 
erasotzen dute alternatibak 
planteatzen dituen instituzioa. 
Ez gaitezen despistatu, 
boteretsuek beraien txolloa 
mantentzeko beraien esku 
dagoen guztia egiten jarraituko 
dute. Jarrai dezagun 
burujabetzaren bidea urratzen 
(politiko eta ekonomikoa), hori 
baita gakoa eraldaketa soziala 
bultzatzeko, instituziotatik, 
baina batez ere kaletik, 
ikastetxeetatik, lantokietatik.

Eliseo Garciari, 
esker onez
Maria Eugenia Arrizabalaga eta 
Mikel Lete
(Antzuolako EAJ-PNVko zinegotziak)
Antzuola

Orain egun gutxi Eliseo Garcia 
zendu zaigu. Antzuolako 
parrokian izan zen haren 
aldeko hileta elizkizuna joan 
den ostegunean, ekainaren 
27an. Bere familia agurtzeko 
aukera izan genuen bertan, eta 
semeak esandako esaldi bat 
gogora ekarri nahi dugu: "Gure 
aita zenaren hiztegian ezinezko 
hitza ez zen agertzen". Eta hala 
da, Eliseok ez zuen uste 
ezinezkoak badirenik. Gogo 
handiz bizi zen, bizitzak denoi, 
lehenago edo beranduago, 
azaltzen dizkigun trabei beti 
ere aurre eginez, inoiz amore 
eman gabe. 

Eliseo ezagutu dutenei bera 
definitzeko hitzak eskatu 
dizkiegu. "Apala", esan digu 
batek. "Bere lagunen benetako 
laguna", beste batek. 
Hirugarrengo batek, berriz: 
"Gogotsua".

Langilea, nekaezina, alaia... 
Eta hitz politak iruditu 

zaizkigu, edonork beretzat gogo 
onez hartuko lituzkeenak.

Horregatik jaso nahi izan 
ditugu hitz horiek idatzi 
honetan, Antzuolarako Euzko 
Alderdi Jeltzalearen udal 
hautagaitza osatzea erabaki 
genuenean –beste behin ere, 
Alderdirako beste hainbat 
eginkizunetan jo izan dugun 
bezala, beregana jo genuelako– 
baiezkoa emango zigun 
segurantzarekin. 

Zoritxarreko gaixotasunak 
eragotzi egin zion zinegotzi 
lanetan jardutea, baina, seguru 
gaude horretaz, bere gogoa 
geurekin izan dugula, 
Antzuolaren eta alderdiaren 
alde eginez.

Politika hain desitxuratua 
eta itsustua agertzen zaigun 
garai hauetan Eliseo Garciak 
ordezkatu izan duen balorea 
nabarmendu nahi dugu: 
konpromiso politikoa. Proiektu 
politiko batean sinesteak 
berekin daraman 
eskuzabaltasuna, prestutasuna 
eta isileko lana. Berak, eta bere 
moduan beste askok, gauzatu 
dute auzoz auzo, herriz herri 
Euzko Alderdi Jeltzalearen 
egitasmoa.

Eskerrik asko, bihotzez, 
Eliseo. Kateari eutsiko diogu, 
Euskadi askatu arte.

gutunak
Karaktereak, gehienez: 1.900 (hutsuneak barne). GOIENAk eskubidea du gutuna laburtzeko. Gutunak ezin izango dira kapituluka bidali. 
Gutun edo iritzi-zutabe bati ezin izango dio pertsona berak kapituluka erantzun; gutun bakarrarekin erantzun beharko dio.

Gutunarekin batera bidali beharrekoak dira: egilearen izena eta abizena, herria eta harremanetarako telefonoa. 
Gutuna helarazteko bideak dira: Otalora Lizentziaduna 31, 20500 Arrasate  |  gutunak@goiena.com  |  Faxa: 943 25 05 00

ein eragin du eguzkiak 
pertsonen begietan?
Eguzkitan gehiegi jar-
tzeak korneako erre-
durak eragin ditzake, 

baita zahartzaroarekin lotutako 
hainbat gaixotasunen –kataratak 
edo erretinako zenbait lesio, adi-
bidez– areagotzea ere.
Begiarendako kaltegarriak diren 
izpi ultramoreetatik babestea da 
ozono geruzaren helburua eta  
honen zuloa etengabe handitzen 

ari da, okerrera doa azken urtee-
tan. Horrek areagotu egiten du 
aipatutako gaixotasun horien  
guztien arriskua.
Garrantzitsua al da eguzkitako 

betaurrekoak erabiltzea?
Lehen esandakotik dator eguzki-
tako betaurrekoak erabiltzearen 
garrantzia. Estetika elementua 
baino gehiago, izpi ultramoree-

tatik (UVA) babestu eta eguzki 
argitasuna moteltzen duten pro-
duktuak dira. Eta gainera, kolo-
reen eta irudien hautemateari 
eragin gabe lortzen dituzte bi 
helburu horiek.
Zein lente mota da egokiena?
Erabileraren arabera egokituta-
ko lenteak daude. Babeserako 
iragazkiei dagokionez, egunero-
ko jardueretarako bi lente mota 
daude: bata, eguzkiaren argita-
suna oso txikia denerako (lenteek 
argitasunaren %0 eta %20 artean 
xurgatzen dute); eta bestea, txikia 
denerako (%20 eta %60 artean 

xurgatzen dute). 
Garrantzitsua al da erabiltzen 
ditugun betaurrekoen kalitatea?
Garrantzitsua da eguzkitako 
betaurrekoak optikan erostea, 
horrela bakarrik bermatu ahal 
izango dugulako izpi ultramoreak 
%100ean iragazten dituztela.
Koloretako kristalak dituzten 
baina izpi ultramoreen erradia-
ziotik babesten ez duten eguzki-
tako betaurrekoak erabiltzea, 
betaurrekorik ez erabiltzea baino 
kaltegarriagoa da. Gainera, betau-
rreko horiekin begietako erre-
duren arriskua handitzen da.

Saioa Irazola, Jon Garagorri eta Jessica Rico, Arrasateko optikan, eguzkitako betaurreko eskaintzarekin.

"Eguzkitako 
betaurreko onak 
erabili behar dira"

Jon Garagorri | Instituto Opticoko arduraduna

Begiak urte osoan zehar babestu behar dira eguzkiaren 
erradiaziotik, baina udan maizago erabiltzen dira eguzkitako 
betaurrekoak; bada, mota askotariko lenteak daude eta 
argitasuna xurgatzea dute helburu. 

lente motak

0 kategoria Eguzkiaren 
argitasuna oso txikia denerako 
(lenteek argitasunaren %0 eta 
%20 artean xurgatzen dute) 
1. kategoria Txikia denerako 
(%20 eta %60 artean 
xurgatzen dute). 
2. kategoria Argitasuna 
ertaina denean erabili behar dira, 
egunerokotasuneko ekintzak 
egin eta kirola praktikatzeko. 
Argitasunaren %57 eta %81 
artean xurgatzen du.
3. kategoria Argitasuna 
indartsua denerako, 
argitasunaren %82 eta %91 
artean xurgatzen dute. 

4. kategoria Eguzkia oso 
indartsua denerako, %92 eta 
%97 xurgatzen dute. Mendirako, 
elurretarako edo uretako 
kiroletarako egokienak dira; ez, 
ordea, autoa gidatzeko.
Iragazki polarizatua 
Eguzki-islak xurgatzen ditu, 
babesa handitu eta ikusmen 
kalitatea hobetu. 
Iragazki 
fotokromatikoa 
Argitasunaren xurgatzea kanpoko 
argiaren arabera moldatu eta 
argiaren %30 eta %90 artean 
xurgatzen du. Oso egokiak dira 
edozein kirol egiteko.

Instituto Opticoren Bergarako denda.

Instituto Opticok Arrasaten duen denda.

"Korneako 
erredurak 
eragin ditzake 
eguzkiak"

"Optikako 
betaurrekoek 
bermatzen 
dute babesa"

H ERRIAK    

zuriñe v.d.m.  |  aramaio

Auzokoekin bide bazterrak txu-
kuntzea, ermitak berritzea... 
Auzolanak urteetako tradizioa 
dauka gure ibarrean eta Aramaion 
ere leku askotan egiten dute modu 
horretan lan. Balio bereziak dituen 
jarduteko modua da; izan ere, 
boluntario moduan eta ezer kobra-
tu barik, hau da, musu-truk, 
mantentze-lan ugari egiten dituz-
te aramaioarrek.

Auzoak txukuntzeko prest
Gauzak egiteko beste modurik 
ez dagoelako batzuetan, edo ohi-
tura polita delako, bestetan. Bai-
na herriko auzo gehienetan urte-
ro antolatzen dituzte auzolane-
rako egunak. 

Kasu gehienetan, auzokoek 
hautatzen dute saioa antolatu 
edo ez, beharraren arabera, bai 
eta baliabideen arabera ere. Eta, 
normalean, jende faltarik ez da 
egoten proposatutako lana aurre-
ra eramateko. "Auzotarrok auzoa 

gure sentitzen dugu eta sarri 
Udaletik ez zaio behar besteko 
–edo ez, behintzat, erdiguneari 
moduko– kasurik egiten, agian 
baliabideak ere ez daudelako. 
Horregatik, normalean prest ego-
ten gara auzolanean aritzeko, 
behar bat sentitzen dugu eta". 
Hala azaldu du Kepa Lizarraldek, 
Zalgoko auzo alkateak. 

Eta lanerako prest daudela 
erakutsi zuten 18 lagunek ekai-
nean Barajuenen. Egun bateko 
saioan eserlekuak margotu zituz-
ten, bai eta bazterrak garbitu 
ere. Pozik azaldu zen Jon Arria-
ran deialdiaren erantzunarekin, 
eta "auzolanaren filosofia man-
tentzearen beharra" azpimarratu 
zuen.

Uztailean ere auzolana
Uztailean ere bilduko dira beste 
bi auzotan lanerako. Bihar bertan 
Azkoagako lauzpabost bizilagun 
elkartuko dira, Antonio Elejalde 
alkateak azaldu duenez: "Lau saio 
egin ditugu orain arte eta lehe-
nengoan 17 lagun elkartu ginen, 
kanposantuko kaperako zutabeak 
berritzeko. Orain, hilerriko lurra 
berdintzeko lanetan dihardugu, 
gorabehera asko ditu eta. Lurra 
bota genuen azken saioan auzo-
ko 8-9 lagunen artean eta bihar 
belar-haziak bota eta dena ber-
dintzea geratzen zaigu".

Zereginik ez zaiela falta gogo-
ra ekarri du Miguel Inuntziagak, 
Gantzagako alkateak, baina sarri-
tan dirurik ez dagoela da arazoa. 
"Bestela, gehiagotan antolatuko 
genituzke, beti dago-eta zer hobe-
tu". Gogora ekarri du aurtengo 
euriek sortutako lur-jausiak asko 
izan direla: "Ezin da denetara 
iritsi, egia da". Dena dela, uztai-
lean zehar elkartzeko asmoa 
azaldu du gantzagarrak, "areka 
bat egiteko". 

Zalgon iaztik
Hainbat urtean Zalgon auzolana 
etenda egon ostean, iaz berres-
kuratu zuten bertako bizilagunek 
ohitura eta etxe bakoitzetik bat, 
gutxienez, agertu ziren, kuadrilla 
majoa: "Bide bazterrak txukundu 
eta iragarki-taula ipini genuen 
iaz azaroan. Eta aurten garbike-
ta lanak egitea egokituko da, 
udazkenean". 

Ia urtero antolatzen dituzte auzolan saioak herriko auzoetan, txukuntze lanak-eta egiteko

Arabako Foru Aldundiak aditzera eman duenez, aurten ez du dirulaguntzarik emango 

Auzolanaren bidez Aramaioko 
bazterrak txukuntzeko unea

Barajuenen margotzeko eserlekuak prestatzen .  |   jon arriaran

Azkoagan kanposantuko kapera txukundu dute.  |   jesus arregi

Lanetarako 
dirua, Udaletik

Auzolanak egiteko dirua 
hainbat bidetatik iritsi ohi 
da. Esate baterako, 
Aramaioko Udalak 
horrelako lanetarako erabil 
daitekeen partida bat 
bideratzen du bere 
aurrekontutik. Baina, 
gainera, Arabako Foru 
Aldundiak ere eman izan 
du dirua; aurten, baina, ez 
dute dirulaguntzarik 
emango, Aldunditik 
bertatik aditzera eman 
dutenez. 

Hala, Lierni Altunak 
gaineratu du Udalak 
aurten 21.000 euro 
zituela lan bereziak 
egiteko prest. "Horrekin 
moldatu beharko dugu. 
Baina ezin dugu 
guzti-guztia auzolanera 
bideratu; besteak beste, 
aintzat hartu behar dira 
neguan egon diren 
triskantzak". 

esanak

"Arazoa dirurik 
ez dagoela da; 
bestela, auzolan 
gehiago egingo 
genuke"

m i g u e l  i n u n t z i a g a  
g a n t z a g a k o  a l k at e a

"Iaz heldu 
genion berriz 
auzolanari eta 
udazkenean ere 
egingo dugu"

k e pa  l i z a r r a l d e 
z a l g o k o  a l k at e a

"Diputaziotik 
dirulaguntzarik 
ez egon arren, 
Udalak badu 
bere partida"

L i e r n i  a lt u n a  
u d a l e k o  b o z e r a m a i l e a

2 eta 10 urte arteko haurrendako 
Txatxilipurdiren udaleku irekiak 
astelehenean hasi ziren. Aurten 
234 umek eman dute izena, iaz 
baino 19 gutxiago. Talde 
ezberdinetan banatuta, denetariko 
ekintzak egingo dituzte goizero, 
astelehenetik egubakoitzera. Guk 
Biteri plazan harrapatu ditugu 
asteon, herri kiroletarako gertu.

Haurrek hartu
dituzte kaleak

jokin bereziartua

Uztailaren 8an hasiko da 
Aukearen udako kanpaina. 
Gimnasia hipopresiboa, pila-
tes, spinning  eta body pump 
ikastaroak eskainiko ditu 14 
urtetik gorakoendako. Spin-
ning-ean izan ezik, besteetan 
izena emateko aukera dago. 
Izena emateko eta argibide 
gehiagorako Musakolako kirol-
degira jo: 943 77 16 77. 

Uztailerako hainbat 
ekintza eskaintzen 
ditu Aukeak

Bihotz-gelditzeetarako desfi-
brilazio goiztiarra aplikatzea 
da eraginkorrena, eta, horre-
gatik, Udalak desfibriladore 
semi-automatiko bana dauka 
Iturbiden, Aukean eta Udal-
tzaingoan. Bada, horiek era-
biltzeko ikastaroak antolatu 
ditu langileendako. Iaz, Musa-
kolako kiroldegian pertsona 
bat suspertzea lortu zen des-
fibriladorearen erabilera ego-
kiari esker. 

Udalak desfibriladorea 
erabiltzen ikasteko 
saioak antolatu ditu

Birziklatzeko 
zakarrontziak, 
proba modura
Gaur jarriko dituzte kaleko zaborrontziak 
Gorostizan, Kurtzetxikin, Biterin eta Zaldibarren

jokin bereziartua  |  arrasate

Birziklatzearen aldeko apus-
tuari eutsiz, Udalak herriko 
kaleetan zakarrontzi selektiboak 
jartzea erabaki du. Hasteko, 
zaborrontzi mota ezberdinak 
probatuko dira, gero zein jartzea 
komeni den erabakitzeko. Horre-
tarako hainbat zaborrontzi 
selektibo erosi ditu Udalak eta 
gaur bertan jarriko dira herri-
ko zenbait gunetan.  

Zaborrontzi bakoitza proba 
moduan jarriko da jende mugi-
mendu gehien egoten den gunee-
tan. Gorostizan, Kurtzetxikin, 
Biterin eta Zaldibarren hasiko 
dira gaur eta aurrerago, Lega-
rra plazan eta Galizia kalean 
ere jarriko dira. Zakarrontzi 
horiek jartzen diren guneetan 
hiri hondakinen lau frakzioak 
modu selektiboan botatzeko 
aukera izango dute herritarrek. 
Hau da, organikoa, papera, ontzi 
arinak eta errefusa.  

Erresistentzia eta erraztasuna 
Gaur hasi eta pare bat hilabe-
tez egongo dira proba moduan 
eta ostean erabakiko da, lehen-
dabizi zerbitzuetan eta gerora 
Tokiko Gobernu Batzarrean, 
zein modelo den egokiena ezar-
tzeko. Zakarrontzien erresis-

tentzia eta hondakinak bertatik 
ateratzeko erraztasuna izango 
dira baloraziorako irizpide 
nagusiak.  

Orain artekoak berrerabili
Prozesu hori amaitu ostean 
aukeratzen den zakarrontzi 
mota herriko lekurik esangu-
ratsuenetan jarriko da. Gainon-
tzeko guneetan, berriz, egungo 
zakarrontziak jarriko dira lau-
naka, lau frakzioak jasotzeko. 
Horretarako, egungo 1000 zaka-
rrontziak berrerabiliko dira, 
egungo beharretara moldatuz. 
Beraz, orain arte ezagutu ditu-
gun zaborrontzi zaharrei beste 
erabilera bat ematea da asmoa. 
Izan ere, Udalak plan bat gara-
tuko du 2013an eta 2014an. Zabo-
rrontzi bereziak herriko gune 
estrategikoetan jarriko dituzte: 
haur parkeetan, autobus gelto-
kietan, paseatzeko lekuen hasie-
ra eta bukaeretan, umeen jolas-
lekuetan… 

Udalak, eskaintza ezberdinak 
aztertu ostean, hiru zakarron-
tzi mota aukeratu ditu: Arriza-
bal enpresaren Atrium eta Maia 
modeloak –4.462 euroko gastua 
suposatu dute–, eta Gallaz Joma 
enpresaren Joma Su. Zakarron-
tzi Selektiboa –3.093 euro.

j.b.  |  arrasate

Arrasateko EAJk zalantzan jarri 
du Kepa Urteaga Jaietako eta 
Kultura zinegotziak San Juan 
jaiez egindako balorazioa: "Horren 
perfektuak eta apartekoak izan 
dira jaiak? Horrenbeste zorion 
banatzeko modukoak? Uste dugu 
zorionak horren modu demago-

giko eta merkean banatu aurre-
tik jaien ebaluazio orokorrago 
bat egin beharko zuela, eta horre-
gatik asko gara bere 'balorazio 
positiboa' zalantzan jartzen dugu-
nok", diote. Jeltzaleek euskal 
presoen aldeko kalejira egitarau 
ofizialean sartzea kritikatu dute, 
besteak beste: "Jaiek lagundu 

egin behar dute herria batzen, 
eta ez bereizten. Desadostasunak 
agerian geratu dira presoen alde-
ko kalejira sartu eta gero eten-
gabeko prentsa oharren bidez 
politizatu dutenean". Udal taldea 
salbeko prozesiora berandu hel-
tzea, danborrada berandu hastea 
eta txosnetan "musika altua" 
10:00ak arte egon izana ere sala-
tu dute: "Beraz, Kepa Urteagari 
jaien azterketa serioagoa egitea 
gomendatzen diogu, datorren 
urteko sanjuanak hobetzeko". 

EAJ: "Jaietako 'balorazio 
positiboa' zalantzan jartzen dugu"

j.b.  |  arrasate

Al-Andalus elkarteak uztaileko 
lehen domekan antolatzen duen 
Errozioak ez du hutsik egingo 
aurten ere. Rafael Gomez elkar-
teko presidentearen arabera, 
egitarauan ez dago nobedaderik: 
"Orain arte egin duen eguraldia 
ikusita, eguraldi ona izango da 
nobedadea", esan digu umoretsu. 
Arrasateko andaluziarren elkar-
teaz aparte, EAEko beste 13 elkar-

te datoz eta baita Santanderreko 
beste bat ere; horrek 14 autobus 
etorriko direla esan gura du. 
Orain arte parte hartu duten bi 
elkartek huts egingo dute aurten: 
"Ohiko bi elkartek kale egingo 
dute eta beste berri bat batu da. 
Krisia igartzen da, baina huts 
egingo dutenek datorren urtean 
etorriko direla esan digute". Kri-
siak krisi, giro ederra izango da 
domekan Arruena parkean. 

Al-Andalusek antolatutako Errozioa etzi, 
kanpoko beste 14 elkarteren presentziarekin 

Errozioko Ama Birjinaren erromesaldia Arruena parkera heltzen.  |   j.b.

Egitaraua

09:00 Elkarteei zein 
erromesei ongietorria eta 
gosaria Al-Andalus elkartean.

09:45 Salbe errozieroa 
Al-Andalus abesbatzaren 
eskutik.

10:00 Errozioko Ama 
Birjinaren irteera Santa 
Teresa elizara, zaldunez eta 
erromesez lagunduta. 

10:15 Lore-eskaintza 
elkarteen eskutik.

10:30 Meza nagusia 
Al-Andalus abesbatzarekin 
eta Sueños de Andalucia 
dantza taldearekin.

11:30 Alegria de la Sierra 
sevillana taldearen saioa. 
Gero erromesaldia hasiko da 
Arruena parkeraino. 

19:00 Elkarteei agurra, 
musika eta dantzarekin. 
Amaitzeko, salbe   
errozieroa. 

20:00 Erromesaldiaren 
amaiera.

Arrasateko Herensugeak Scooter 
klubak bigarren Mondrally-a 
antolatu du biharko. Scooter kla-
sikoak maite dituzten zenbait 
lagun elkartu ziren 2011n: elkar 
ezagutu eta harremana sendotu 

ostean, iaz lehen aldiz antolatu 
zuten erakusketa eta irteera. 
Helburua, Lander Galdos klube-
ko kideak azaldu digunez, Arra-
sateko herriari scooter klasikoen 
zaletasuna ezagutaraztea eta scoo-
teristak Arrasaten batzea. 

Lasterketarik ez, txangoa baizik 
Lehen Mondrally hura arrakas-
tatsua izan zen. Zaharberrituta-
ko 30 motor elkartu ziren eta 
herritar asko inguratu zen Seber 
Altube plazara motorrak ikuste-
ra. Aurten ere antzeko kopurua 

espero dute: "Dagoeneko 30 ingu-
ruk eman dute izena eta ziur 
baten bat gehiago etorriko dela. 
Bartzelona, Gasteiz, Andoain... 
kanpotik motorzale askotxo eto-
rriko dira", dio Galdosek. 

Aurten erakusketa Herriko 
Plazan egingo da, 11:30ean. Bertan 
erakutsiko dituzte euren harribi-
txiak. Orduan emango dute izena 
oraindik egin ez dutenek; egunean 
bertan 40 euro ordaindu beharko 
da. Prezio  barruan sartuko da 
hamaiketakoa, kamiseta eta par-
txe bana eta baita Udala auzoko 
Larrinetxe jatetxean egingo duten 
bazkaria ere. Plazako erakuske-
taren ostean, 12:30ak aldera, herri-
ko kaleetatik buelta bat egingo 
dute eta gero Aramaio, Elgeta eta 
Bergara aldetik ibiliko dira: "Dena 
modu seguru baten, abiadura 
txikian eta bigarren mailako erre-
pideetatik", diote. 

Beraz, txangoaren ostean egin-
go dute bazkaria eta bazkalostean 
garaikurrak banatuko dituzte: 
Arrasatera heltzeko motorrean 
kilometro gehien egin dituenari, 
scooter politenari eta scooter 
trauskilenari emango diote saria. 
Eguna borobiltzeko DJ ezberdinen 
saioak egongo dira DAT tabernan, 
1950eko, 1960ko eta 1970eko musi-
ka dantzagarriarekin. Jaialdirako 
sarrera doakoa izango da.  

Antolatzaileek argi utzi gura 
izan dute Mondrally-a ez dela 
lasterketa bat, txango bat baizik: 
"Motor klasikoak garajetik ate-
ratzea eta kanpotik datozenei 
Arrasateko inguruak erakustea 
gura dugu", adierazi dute. 

Scooter klasikoek hartuko dute 
Arrasate bihar, lagunarte giroan

Bigarren 'Mondrally' ofiziala bihar, Herensugeak Scooter klubaren eskutik

30 motor klasiko baino gehiago erakutsiko dituzte, 11:30ean, Herriko Plazan

Iaz Seber Altube plazan egin zuten motor klasikoen erakusketa.  |   artxiboa

Abaroa elkarteak irteera anto-
latu du Errioxara uztailaren 
16rako. Logroño bisitatuko 
dute eta Guardiako Marixa 
jatetxean egingo dute bazkaria. 
Denbora librea ere izango dute. 
Itzuleran, Haro bisitatuko dute. 
Izena emateko azken eguna 
hilaren 9a izango da, 10:30ak 
arte. Txartelak hilaren 15ean 
jaso ahal izango dira, 11:00etan. 
30 euro ordaindu beharko da 
eta bi autobus irtengo dira. 
Libre geratzen diren lekuak 
beste erretiratu elkarteetara 
bideratuko dira. 

Errioxara joateko 
aukera Abaroa 
elkartearen eskutik

Jatetxe eta tabernetan aur-
kitzen ez diren pintxoak 
dastatzeko aukera egongo da 
uztailaren 12an Mondragon 
hotelean. Tokian tokiko eta 
sasoian sasoiko produktuekin 
osatutako pintxoak eskaini-
ko dituzte egun guztian zehar, 
10:00etatik 22:00etara. Sukal-
daritza naturalean aditua 
den Jesus Romero sukalda-
riak egingo ditu pintxoak 
eta  haziak, landareak, loreak 
eta fruituak erabiliko ditu 
pintxo ikusgarriak bezain 
onak egiteko.  

Produktu naturalez 
egindako pintxoak 
hilaren 12an hotelean

xabier urzelai  |  arrasate

80ko harmarkadan Jose Letonak 
hartu zuen talde zuri-morearen 
historia kontatzeko lana. 30 urte 
geroago, 100. urteurrena beteta, 
Oihan Vitoria (Arrasate, 1991) 
eta Jokin Uribeetxeberria (Arra-
sate, 1989) arduratu dira historia 
osatzeaz, ikus-entzutekoa egin-
da.  Huheziko ikasle hauek egin-
dako 32 minutuko dokumentala 
datorren martitzen eta eguenean 
erakutsiko dute jendeaurrean, 
19:00etan, Kulturaten. 
Zer dela-eta okurritu zitzaizuen 
lan hau egitea?
Ikus-entzunezko Komunikazioa 
ikasi dugu Huhezin, eta gradu 
amaierako proiektua egin behar 
genuen. Hala, ze gai aukeratu 
erabakitzen ari ginela, Jokinen 
lagun Xabi Pavonek [Mondrako 
jokalaria] aipatu zion Mondrak 
100 urte betetzen zituela aurten. 
Hor sortu zen ideia. Mondrako 
zuzendaritzari proposamena 
egin genion, unibertsitatearen 
baietza izan ostean. Eta Mon-
drakoei ideia oso ona iruditu 
zitzaien, besteak beste, urteu-

rrenari bultzada emateko lagun-
garria izan zitekeelako doku-
mental hau. Eta, hala, lanean 
hasi ginen. 
Unibertsitatean dagoeneko aur-
keztu duzue lana, eta badakit oso 
nota ona izan duzuela.
Bai, gu gustura geratu gara lana-
rekin eta Mondrako zuzendari-
tzakoei ere asko gustatu zaie. 
Egia da, baina, unibertsitateko 
notarekin batera herritarren 
iritzia ere oso garrantzitsua dela 
guretako, akaso garrantzitsuagoa, 
eta balorazio edo kritika horiek 
lana jendaurrean erakusten 
dugunean jasoko ditugu: Mon-
drako zaleek zer dioten, herri-
tarrek... Eta, dokumentalean 
elkarrizketatu ditugunen iritzia 
ere garrantzitsua da guretako.

Zer erakusten du dokumentalak? 
Aurrerapen bat egiterik?
Garbi dago 100 urte ordu erdi 
pasatxoko lanean batzea oso zai-
la dela; gainera, zerbait erakar-
garria egin nahi genuen, ikuse-
rraza. Lana elkarrizketetan oina-
rritzen da, hainbat belaunalditan 
protagonista izan direnak batu 
ditugu, eta penaz ere geratu gara, 
Mondran zeresana eman duten 
jokalari asko utzi ditugulako 
kanpoan. Baina ezinezkoa zen 
denak batzea. 

Hala, Letonaren liburua era-
bili genuen gu ondo kokatzeko, 
pertsonaia esanguratsu batzuk 
identifikatzeko, baina ez genuen 
kontakizun kronologiko bat egin 
nahi. Bestalde, Mondrako artxi-
boko eta Arrasate Press-ko argaz-
ki zaharrak erabili ditugu, eta 
baita Goiena telebistako irudiak 
ere; lana osatzeko lagungarri izan 
dira horiek, baina, esandako 
moduan, elkarrizketak dira doku-
mentalaren oinarri. 
Zeintzuk azaltzen dira? 
Guztira, 15 pertsona elkarrizke-
tatu ditugu, euren bizipenak, 

anekdotak jaso ditugu... Hamar-
kada bakoitzeko ordezkariak 
azaltzen dira dokumentalean; 
esaterako, azken belaunaldikoak 
Laspiur eta Ruben Rueda, Jose 
Luis Ezkurra presidentea, Rea-
lera salto egin zuten Aranbarri, 
Kortabarria, Sagasta, Aitor Lopez 
Rekarte, Mikel Gonzalez... Eta, 

emakumezkoen ordezkari moduan, 
esaterako, Rosi Catanga eta Sokoa 
Azkarate. Horiek adibide batzuk 
besterik ez da. 
Taldeak aurten izan duen amaierak 
izan du eraginik lanean?
Pena apur batekin geratu gara, 
100. urteurrena irudi tristeekin 
amaitu dugulako, Goiena telebis-
tak ligako azken partiduan batu-
takoekin, jokalariak negarrez, 
besarkadak... Zalantza genuen 
dokumentala zelan amaitu, baina 
gertaera hura kontatu egin behar 
zen, amaiera tristea da, baina 
halaxe pasatu da, 100. urteurre-
nean kategoria galdu da, eta 
horrela jaso dugu.

Oihan Vitoria | Mondraren mendeurreneko dokumentalaren egilea

"Hainbat belaunalditako 
jendea batu dugu 100 
urteak kontatzeko"

Martitzenean estreinatuko dute lana, Kulturaten
Ordu erdi pasatxoko lanean batu dituzte 100 urteak

"Jende asko utzi 
behar izan dugu 
kanpoan, eta horrek 
pena ematen du"

"Lanak nota ona 
izan du, baina 
jendearen iritzia 
jakin nahi dugu"

Oihan Vitoria, aste barruan, urteurreneko bufandarekin.  |   x.u.

Gotzon Urzelai: "Mondrak aldaketa beharra zuen, 
eta kirol proiektu berri bat gauzatzea da asmoa"
Mondrak atzo arratsaldean aurkeztu behar zuen Gotzon Urzelai 
entrenatzaile berria [edizio hau itxi orduko egiteke zegoen aur-
kezpena], eta Urzelaik Goienari egindako adierazpenetan hainbat 
gauza argitu ditu –sarean izango dituzue aurkezpenaren xehe-
tasunak eta astelehenean, paperean, elkarrizketa osoa. Batetik, 
hiru urterako kirol proiektua gauzatzea dela asmoa eta datorren 
urtera begira ez dutela helburu zehatzik, aldaketa handiak izan-
go direlako Mondran: "Partiduz partidu joango gara, eta taldea 
zelan dagoen ikusi". Argitu du lehenago ere Mondraren deia jaso 
zuela, eta bigarren aukera honetan ezin izan duela ezetzik eman. 
Realaren partidurako hainbat entrenamendu egingo dituzte. 

arrasate errugbi taldea

Martitzenean egin zuen Arrasate Errugbi Taldeak urteko batzar orokorra 
–argazkian–, eta amaitu berri den ikasturtea errepasatu eta 
hurrengorako helburuak ezarri zituzten. Oro har, agintari zuri-moreek 
joan den urtearen "oso balorazio positiboa" egin zuten. Datorren 
denboraldiari begira, bestalde, Arrasate Errugbi Taldea bailarako 
topagune izatera iristea ipini zuten helburu moduan.

ARTk bailarako 
topagune izan 
nahi du

Askotariko musika estiloak 
entzun ahal izaten dira gazte-
txean, eta, oraingo honetan, 
hardcorearen txanda izango 
da. Bihar kontzertua eskainiko 
dute The Great Divide eta Drop! 
taldeek, 22:30ean hasita.  

Etxeko musikariak
Etxeko talde batek irekiko du 
Arrasateko Gaztetxeko gaua. 
Hain zuzen ere, 2011n sortu 
zen Drop! taldea izango da 
lehenengoa eszenatokira igotzen 
eta euren aurreneko diskoa 
aurkeztuko dute arrasatearren 
aurrean. Oraindik argitaratu 
ez badute ere, Ez Gaituzte Alda-
tuko diskoaren aurrerapena 

egingo dute taldekideek bihar-
ko emanaldian.

Paristik datozen artistak 
Gaztetxeko oholtzara igoko den 
bigarren taldea, aldiz, The Great 
Divide izango da. Pariskoak 
udako kontzertuetan murgil-
duta daude eta Euskal Herrian 
emango duten saio bakarra 
izango da Arrasatekoa. 

Boskotearen hardcore melo-
dikoa entzuteko aukera egon-
go da, beraz, gaztetxean. Tales 
of Innocence and Experience 
izeneko bere aurreneko lana 
aurkeztuko dute; ingelesez 
kantatutako bederatzi abesti 
jasotzen dituen diskoa, hain 
zuzen ere. 

Parisko eta Arrasateko hardcore 
doinuz jantziko da gaztetxea bihar

The Great Divide taldeko kideak.  |   the great divide

Udazabal ekimenaren barruan 
Igelak eta Zapoak filma eman-
go dute gaur, 22:30ean hasita, 
Monterronen. Haurrak dira 
lan horretako protagonistak 
eta hainbat abentura bizi 
izango dituzte. Max eta Jesse 
lagunek erietxean dagoen 
Maxen anaiarentzako igel bat 
bilatu beharko dute, beha-
rrezkoak baititu sendatzeko. 
Egiteko horretan, askotariko 
bizipenak izango dituzte bi 
gaztetxoek eta zelai, baserri, 
animaliak eta basoak ezagu-
tuko dituzte. Igelik aurkitzen 
ote duten jakiteko, Monterro-
nera bertaratu beharko duzue 
gaur, 22:30ean.

'Igelak eta Zapoak' 
euskarazko filma gaur 
Monterronen

Datorren astelehenetik egu-
bakoitzera bitartean Udal 
Biblioteka itxita egongo dela 
eman dute aditzera. Hala, 
uztaileko bigarren aste osoan 
ezin izango da liburutegia 
erabili, egin behar dituzten 
barne-lan batzuk direla eta. 
Bestalde, uztailean zehar aste-
buruetan itxita egongo da 
liburutegia, baita uztailaren 
25ean eta 31n ere. Gainerako 
egunetan, 10:00etatik 13:00e-
tara bitartean eta 16:00etatik 
20:00etara irekiko dute. Abuz-
tuari dagokionez, berriz, goi-
zetako ordutegia izango dute: 
09:30etan irekiko dituzte ateak 
eta 14:30ean itxi.

Datorren astean 
liburutegia itxita 
egongo da

Jesus Gruzeta bitxigilea Kulturaten ikastaroa ematen.  |   jokin bereziartua

zuriñe velez de mendizabal

Duela 25 urte hasi zen Jesus 
Txus Gruzeta arrasatearra bitxiak 
egiten. Eta urte hauetan barne-
ratutako jakintza ez du beraren-
tzat bakarrik gordetzen, intere-
sa dutenei ere irakasten baitie 
nola egiten diren apaingarriak. 
Adibide moduan, asteon hasi 
den Gazte Bulegoak antolatuta-
ko bitxigintza ikastaroan  ira-
kasle moduan diharduela. 

Eskolan ikasitakoa praktikan 
Esan bezala, 25 urte inguru dara-
matza Gruzetak bitxigintza 
arloan. "Bidean topatutako zer-
bait dela esango nuke. Ibizan 
bitxiak egiten zituzten lagun 
batzuekin egin nuen topo, inte-
resatu zitzaidan, eta poliki-poli-
ki barneratu nintzen ni ere". 

Hasi zenetik teknika hobetzen 
joan dela gaineratu du bitxigile 
arrasatearrak. Soldatzen ikasi 
du, baita metala urtzen, zein 
harriekin lan egiten... 

Zaletasun hutsa izatetik lan-
bide bilakatzera igaro zen ondo-
ren bitxigintza arrasatearraren 
bizitzan. "Arteaz zerikusia duen 
guztia atsegin izan dut beti. Gai-
nera ez zitzaidan zaila egiten 
piezak nola egin behar ziren 

irudikatzea. Oro har, Eskola 
Profesionalean ikasitakoa prak-
tikan ipini dut". Makinen erai-
kuntza ikasi zuen bertan.

Moda barik, ikerketa
Modak joan eta modak etorri 
egiten dira, baina artisau moduan 

ez ditu tendentziak jarraitzen 
Gruzetak bere lanetan. "Guk 
ikasten dugun teknikari ematen 
diogu lehentasuna, garatzen joa-
teari, gehiago ikasteari". Eta 
egiteko horretan buru-belarri 
sartzen da. 

Gainera, material berriak 
agertzen dira denborarekin –poli-
meroa, plastikoak, erretxinak...– 
eta horiek moldatu daitezkeen 
ikusi behar izaten du, eta tekni-
ka berriak bilatu."Ikerketa per-
tsonala egiten dugu, berritasun 
horiek gure lanera egokitzeko; 
etengabeko lana eskatzen duen 
lanbidea da".

Paparrekoak, eraztunak... 
Hasi besterik ez da egin Arra-
saten Txus Gruzeta ematen ari 
den ikastaroa. Izan ere, antola-
tuta dauden lau saioetatik lehe-
nengoa izan zen uztailaren 2koa. 
Oihala eta azetatoa hartuta, tek-
nika izan zuten ardatz eta bela-
rritako batzuk egin zituzten 
izena emanda dauden 13 ikas-
leek. 

Uztaileko hurrengo hiru mar-
titzenetan elkartuko dira berriz 
eta orduan paparrekoak edo zin-
tzilikarioak egingo dituzte, eta 
baita eraztunen bat ere.

Mota guztietako bitxiak 
norberak egiteko aukera
Uztailean zehar Jesus Gruzeta bitxigileak teknikak irakatsiko ditu Kulturaten

datua

Duela 25 urte hasi zen 
Gruzeta bitxiak egiten eta 
lanbide bilakatu zuen afizioa.

25
urte

esanak

"Artisau 
moduan modak 
ez dit axola, 
ikerketak bai" 

j e s u s  g r u z e ta   |   b i t x i g i l e a

BEHEKO
TABERNA

Menestra 
eta untxia dira 

gure berezitasunak

ANGIOZAR   
Tel.: 943 76 55 74

ile-apaindegia
edertze gela 

Masterreka 7
BERGARA

Tel.: 943 76 00 55 

PINTXOAK eta  
OGITARTEKOAK

SEKULAKO MARTXA!! 

Irala z/g
Bergara

943 76 07 92 

EUXEBIO II 
• Sendabelarrak
• Dietetika
• Kosmetika naturala
• Elikagai biologikoak
• Zereal biologikoak soltean
---
• Pisuaren kontrola
• Kontsulta naturista

Bidekurutzeta 20
Bergara
Tel.: 943 762927
*Uztailaren 31ra arte baliagarria

Promozio berezia inaugurazioagatik
%10eko deskontua produktu guztietan, txartel hau aurkeztuta*

m.b.  |  bergara

Aurten ere aire zabaleko film 
emanaldiak egingo dituzte gaz-
tetxean. Hori horrela, uztaileko 
eguaztenetan –bat izan ezik– 
gaztetxeko kanpoko patioan 
egingo dute zinekluba. Bada, 
22:30ean izango dira emanaldiak, 
debalde. 

Asteon egin dute lehen ema-
naldia, eta hilabete bukaerara 
arte beste lau egongo dira. uztai-
laren 10ean, Steven Spielberg 
ezagunak 1977an zuzendutako 
Encuentros en la tercera fase 
eta Claude Lelouch frantsesaren 
C’était un rendez-vous emango 
dituzte. Uztailaren 17an, 1927 

urtera atzera egin eta Frank 
Borzagen En el septimo cielo 
ikusteko aukera egongo da.

Hilaren 24an, berriz, 2005 
urtera egingo dute eta Francis-
co Vargas zuzendari mexika-
rraren lehen film luze saritua, 
El Violin, ikusteko aukera egon-
go da. 

Film laburrak ere bai 
Uztailaren  30ean, martitzenean, 
emango diote amaiera aire zaba-
leko zineklub emanaldiari. Egun 
horretan film laburren maratoia 
eskainiko dute. Eta 22:30ean 
izango da hori ere, gainerakoak 
bezala.

Filmak emango dituzte uztaileko 
eguaztenean gaztetxeko patioan

m.b.  |  bergara

San Kristobal jaiak ospatuko 
dituzte datozen egunetan Aldai 
Egia auzoan. Gaur, egubakoitza, 
abiatuko dira jaiak. 22:00etan 
jarriko dute pinua, urtero beza-
la, eta gero, saiheskia, sagordoa 
eta txokolatea banatuko dituzte 
bertaratutakoen artean.   

Bihar, zapatua, erromeria 
egongo da, 23:00etan, Astiazaran 
anaien eskutik, eta domekan, 
berriz, meza nagusia egongo 
da 11:00etan eta gero, luncha 
emango dute auzoko jubila-
tuendako eta autoak ere orduan 
bedeinkatuko ditu Jon Molina 
parrokoak. 

Bedeinkazioarekin bukatu 
eta gero, herri kirolak egomgp 
dora Ernesto Bihurri-rekin eta 
trikitixa Bergarako Musika 
Eskolako Trikiti Eskolako gaz-
teekin.  

Eguaztenean ere bedeinkazioa
Uztailak 10, eguaztena, da San 
Kristobal zaindariaren eguna, 
eta egun horretan ere meza nagu-
sia egongo da. 12:00etan izango 
da auzoko ermitan eta bukatu 
eta gero, autoak bedeinkatuko 
ditu berriz Jon Molina aba-
deak.

Auzoan dauden erretiratuen-
dako luncha ere emango dute.

Urteroko autoen bedeinkazioarekin 
ospatuko dituzte sankristobalak

Datorren domekan, uztailaren 
14an, egingo dute Pol-Poleko 
beteranoek oporren aurreko 
azkeneko irteera. Iparraldera 
joango dira, Baigorritik Doni-
bane Garaziko ibilbidea egin-
go dute. 18 kilometroko luze-
ra du, 840 metroko desnibela, 
zailtasun ertaina eta sei orduan 
egitea aurreikusi dute.

Autobusa Fraiskozuritik 
abiatuko da, 07:00etan. Inte-
resa dutenek Pol-Pol Mendi 
Taldeak Udal pilotalekuko 
lehen solairuan duen bulegoan 
eros ditzakete txartelak, 20 
eurotan. Argibide gehiagora-
ko: 943 76 48 51 eta pol-pol@
pol-pol.net.

Pol-Poleko beteranoen 
irteeran izena emateko 
epea zabalik dago

monika belastegi  |  bergara

Urtaro aldaketarekin batera, uda-
ko kultura eskaintzaren berri 
eman du Udaleko Kultura sailak. 
Azken urteetako Berumuga uztail.
abuztuko Espoloiko kontzertu 
sortarekin batera, abuztuko aire 
libreko film emanaldiak berres-
kuratu egin dituzte. Baina Kul-
tura sailaren eskaintza areago 
doa eta abuztuko proposamena 
sendotu egin dute Leire Iruin 
Kultura zinegotziak azaldu duen 
moduan: "Ikusi izan dugu, abuz-
tuan gero eta jende gehiago gera-
tzen dela. Egun pasa egin eta gero, 
iluntzetan jendea egoten da herrian 
eta dauden ekintzetan parte har-
tzen du. Beraz, berreskuratu egin 
dugu aurten zinema eta kontzer-
tuak eta magia saioak ere anto-
latu ditugu. Aroztegi ere zabalik 
egongo da". Horren harira, pro-
posamen berezi bat ere egin nahi 
izan die herritarrei Iruinek: "Afa-
ri-merienden ohitura eta parkeen 
erabilera berreskuratzea". Horre-
tarako, kontzertuak antolatu 
dituzte,  bi egunetan, 20:00etan, 
Usondo eta Errekalde parkeetan, 
eta magia Errotalde parkean.

Kultura eskaintza zabala 
uztailerako eta abuzturako
Kontzertuak, zinema, dantza, magia eta beste antolatu ditu Udalak

Txan Magoa.  |   goienaThe Lucilles taldeko abeslaria.  |   goiena

Osa teknikaria, Iruin zinegotzia eta Gaztelupeko Hotsak-eko Uzin.  |   j.b.

uztaileko eta abuztuko egitaraua

musika 

Uztailak 18 Aritzeta 
abesbatza, Santa Marinan, 
20:00etan.

Uztailak 21 Udal Musika 
Bandaren kontzertua, Espoloian, 
12:30ean.

Abuztuak 14 The Back Tracks 
taldea, Usondo parkean, 
20:00etan.

Abuztuak 18 Cuarteto Adsax 
saxo laukotea, Errekalden, 
20:00etan.

Berumuga

Uztailak 5 Belceblues. 

Uztailak 12 The Luciles.

Uztailak 19 Edu 
Manzanas&Fred PG Blues 
Proiejct.

Uztailak 26 Beatnblow.

Abuztuak 7 Kirkit Ensemble

 Berumugako saio guztiak 
22:00etan, Espoloian.

Antzerkia

Uztailak 19 Bapatean 
zirkoaren Pan ta Pa, 11:00etan, 
Muniben.

Uztailak 19 Trapu Zaharraren 
Gezurtiak, 20:0etan, San 
Martin plazan.

dantza 

Uztailak 25 Zahar Alai, 
Argentinarrak, 19:00etan, san 
Martin plazan.

Uztailak 26 Turkiako 
Gökmeydan Halk Oyunlari 
taldea, 19:00etan, San Martin 
plazan.

aire libreko zinema 

Abuztuak 6 Basalagunak, 
euskaraz.

Abuztuak 13 Piratas.

Abuztuak 20 Bypass, euskaraz.

Abuztuak 27 El lado bueno de 
las cosas.

 Guztiak 22:00etan, San 
Martin plazan.

bestelakoak 

Uztailak 6-7 Bergara 1936, 
gerra eta errepresioa DVDa 
emango dute, 19:00etan, 
euskaraz, 20:00etan, 
gazteleraz.

Uztailak 21 Bergarako hirigune 
historikoa koloretan bisita 
gidatua, 10:00etan.

Abuztuak 21 Txan Magoa, 
20:00etan, Errotalde parkean.

AROZTEGIA
San Juan 1a
Tel.: 943 76 54 91

ALTZARI DENDA
Ikerleku zeharbidea
Tel.: 943 03 46 30

BERGARA

A R O Z T E G I A  -  A LT Z A R I A K
U G A R T E TOKI-ONA

Bodegoia-taberna

Eguneroko janariak
Txitxizotzak
Kazolatxoak
Txabierroak 

Matxiategi 1. BERGARA
Tel.: 943 39 53 

ARRAINDEGIA

Fraiskozuri 6
BERGARA

Tel.: 943 76 56 62 

 

- Astegunetan EGUNEKO MENUA (9,50€)

- Ostiral eta larunbatetan
 PLATER KONBINATUAK, KARTA...

Egun berezietarako (Bataioak, kintadak...) 
bazkari/afariak egiten ditugu.

i.e.  |  bergara

Ander Bolibar bergararrak 
Eusko Jaurlaritzaren Gazteria 
eta Kirol Zuzendaritzak susta-
tutako Auzokontalariak lehia-
keta irabazi du eta blogari lanak 
egingo ditu uztailaren 16tik 
30era zenbait auzolandegitan.
Zer da Auzokontalariak?
Gazteaukera atarikoak Euskal 
Herriko zazpi auzolandegitako 
gertaeren berri emateko prest 
egongo liratekeen bi gazteren 
bila zebiltzan. Lehiaketarako 
idatzi bat prestatu eta izena 
eman nuen.
Nolatan hartu zenuen parte?
Eskatzen den lanerako profil 
egokia dudala uste dut, 15 egu-
nez zazpi auzolandegi ezberdin 
ezagutuko ditugu (Añana Gesal-
tzan, Busturialdean, Lemoan, 
Adunan, Amurrion, Bergaran, 
Lekeition eta Orion). Mundu 
osoko gazteak daude bertan 
lanean eta esperientzia interes-
garria iruditu zitzaidan.
Lehendik ezagutzen zenituen 
auzolandegiak?
Mota askotariko lanak egiten 
dira bertan: kultur-ondarea eta 
ingurumena berreskuratzeko 
lanak, adinekoen egoitzetan 
animazio jarduerak...

Auzolandegietako bat nire 
herrian dago eta aurreko urtee-
tan bertan izan diren bolunta-
rioekin hitz egiteko aukera izan 

dut. Ez naiz sekula bertan izan, 
eta beraz bidaiako une bitxie-
tako bat hau bisitatzea egokitzen 
zaidanean biziko dut.
Zein izango da zure lana?
Bertako bizipenen berri eman 
beharko dugu. Bi egun pasako 
ditugu bakoitzean eta denbora 
horretan beste boluntario bat 
gehiago izango gara. Bertakoek 
egiten dituzten lanetan integra-
tu beharko gara, eta ondoren 
argazki, bideo eta testuen bitar-
tez bizitakoaren berri eman.
Egunero?
Egunero post bat argitaratuko 
dugu, euskaraz eta gaztelaniaz. 
Argazki galeriak ere egin behar-
ko ditugu, eta bi egunean behin 
bideo labur bat argitaratuko 
dugu. Guztia Gazteaukeraren 
blogean batuko dugu.

Ander Bolibar | Auzokontalariak lehiaketako irabazlea

"Auzolandegietan pasako 
ditugun egunetan bat 
gehiago izango gara" 

Ander Bolibar.  |   goiena

Lehiaketari esker, blogari lanak egin ahal izango 
ditu Euskal Herriko zazpi auzolandegitan

iure eizagirre  |  Bergara

Errekaldeko lorategian hegaz-
tiendako kabi-kutxak egiten topa-
tu genituen Bergarako udalekue-
tako haurrak. Goizean txoriek 
euren habiak egiteko gero eta 
zuhaitz zahar gutxiago daudela 
azaldu zieten Oñatiko Natur Esko-
lako kideek. Kabi-kutxak txorien-
dako lagungarri direla ere ikasi 
zuten eta hiruko taldetan bana-
tuta, hauek egiten hasi ziren, 
egur-ohol txikiak, iltzeak eta 
mailua eskuartean hartuta. Lana 
bukatu ostean, habiak etxera 
eramateko asmoarekin joan ziren 
hamaiketakoa egitera. 

Bitartean beste talde bat plas-
tilinarekin animaliak irudikatzen 

hasi zen eta beste multzo batek 
katagorrien bizimoduaren ingu-
ruko azalpena entzun zuen. 

Zientzia udalekuak 
Atzoko ekintzok Bergarako uda-
lekuen osagarri gisa antolatuta-
ko Biodibertsitatea ezagutu eta 
babestu jardueren barruan egin 
zituzten haurrek. Lehen saioa 
izan zen baina datorren astean 
ere antzekoak egingo dituzte 4 
eta 12 urte artekoek. 

Gainera, uztailaren 16an Elhu-
yarrek antolatzen dituen Zientzia 
Udalekuak egingo dituzte herrian. 
Esperimentuz betetako hiru ordu-
ko saioa izango da, 4 eta 9 urte 
bitarteko umeendako.

Haurrak katagorrien bizimoduaren azalpenak entzuten.  |  iure eizagirre

Jolas eginez natura 
ezagutzen dabiltza 
haurrak udalekuetan
Ohiko eskaintzaren osagarri gisa, natur jarduerak 
eta zientzia udalekuak egingo dituzte aurten

Sara, maite eta ainhoa 

"Oso gustura gaude gaur hemen, 
eta pozik etortzen gara horrelako 
lekuetara ekintza ezberdinak 
egiten ditugulako. Parke honetara 
gehiagotan etorri izan gara, baina 
jolastera, ez kaiolak-eta egitera".

ander, mikel, xabi

"Gaur hitz egin dugu habiez eta 
zertarako balio duten eta gero egin 
ditugu habia-kutxa batzuk. Habiek 
balio dute txoriak sartzeko eta 
ugaltzeko hor. Orain mendian 
jarriko ditugu habiak".

ainhoa, amaia eta maitane

"Parkera etortzen gara, baina 
gutxitan, ikastolatik; jolas egiteko 
kalean geratzen gara. Ikasi dugu 
habia ezberdinak daudela: luzeak 
hontzendako, txikiak txoriendako; 
beste batzuk saguzarrendako".

Sukalde eta bainu enzimerak

Urarte 8 BERGARA
Tel.: 943 76 11 99 / 14 47

Faxa: 943 76 04 77

BERGARA
MARMOLER IA

PEDRO SALEGI OSA

ERLOJUAK, 
ARTIKULU 

ELEKTRONIKOAK, 
KALKULAGAILUAK...

Irizar pasealekua 2 behea
943 76 59 54 BERGARA

TELEIXA
BILTEGIAK

Eraikuntza
materialak 

Telleria (Labegaraieta)
BERGARA

Tel.: 943 76 27 93
Matxiategi 1. 943 76 72 73. Mizpildi 8. 943 76 12 32. BERGARA

o.e.  |  bergara

Debagoieneko Kaleratzeak Stop 
plataformako kideek HMEI indi-
zea ordezkatzeko eskatu zuten 
ekaineko osoko bilkuran. Hipo-
teka-mailegu baten interesak 
kalkulatzeko erabiltzen den indi-
zeetako bat da HMEI, eta iazko 
apirilaren 28ra arte erabil zite-

keen. Plataformako kideek sala-
tu zuten balio berria ez dela 
argitaratu: "PPko Gobernuak ez 
du ordezkorik proposatu eta 
horregatik ezin da desagerrarazi. 
Kutxabanki ere eskatzen diogu 
HMEIren berehalako ordezkape-
na jartzea. Hori ez bada egiten, 
edozein familiari ordaintzea ez 

dagokion 300 eta 400 euro gehia-
go ordaindu beharra dakarkio 
hilero", adierazi zuen platafor-
mako kide Salvador Gonzalezek. 
Udal Gobernuak eta PSE-EEk 
alde bozkatu zuten eta EAJ abs-
tenitu egin zen. Bestalde, Bilduk, 
Aralarrek eta EAJk elkarrekin 
aurkeztu zuten toki administra-
zioa erreformatzeko proiektuaren 
inguruko mozioa "txapuza hutsa" 
dela esan zuen Mari Karmen 
Barrenetxea zinegotzi sozialistak, 
mozio hori "berea" zelako. 

Hipoteken mailegu-indizea 
aldatzeko eskatu du udalbatzak

oihana elortza  |  bergara

Herriko hirigune historikoko 
azterlan sozio-urbanistikoa 
egingo du Bergarako Udalak. 
Lan hori Xabier Ieregi Aramen-
di arkitektoari adjudikatzea 
onartu zuen udalbatzak ekai-
neko osoko bilkuran. 

Plan Bereziaren barruan 
Bergarako Hirigune Historikoa 
birgaitze integratuko area dekla-
ratzeko helburuarekin idatzi 
behar da azterlan sozio-urba-
nistikoa. Jesus Elortza orduko 
alkateak proposatu zuen lan 
hori Ieregiri adjudikatzea, kon-
tuan hartuta Hirigune Histori-
koa Birgaitzeko Plan Berezia 
ere hark idatzi zuela eta orain 

esleitu den dokumentua lan 
horren osagarria dela. Lurral-
de Antolamendu eta Ingurume-
neko batzorde informatzaileak 
bat egin zuen Elortzaren pro-
posamenarekin eta erabaki du 
azterlan sozio-urbanistikoa 
Ieregiri esleitzea 17.860 eurotan, 
BEZ kanpo 

Udal gobernuko kideen eta 
PSE-EE alderdiko zinegotziaren 
aldeko botoekin onartu zen 
adjudikazioa. EAJ abstenitu 
egin zen. "Normala iruditzen 
zaigu Ieregiri esleitzea, baina 
prozedura aldetik ez da egokia 
izan", adierazi zuen Aintzane 
Oiarbide jeltzaleak. Urriaren 
31 aurretik entregatu beharko 
du txostena Ieregik. 

Hirigune historikoaren azterlan 
sozio-urbanistikoa egingo dute

Barrenkale, eguazten arrantsaldean.  |   nerea etxeberria

Elorrioko Herriko Plazan 
egingo du Bergarako Musika 
Eskolak Peter Pan musikala 
domekan, hango Musikaire 
programaren barruan. Bi 
berezitasun izango ditu ikus-
kizun horrek: batetik, musi-
kala aire zabalean egiten duen 
lehen aldia izango da berga-
rarrendako; eta bestetik, Musi-
kairek jasoko duen lehen 
musikala izango da. Domekan, 
hilak 7, 22:30ean hasiko da 
musikala Elorrioko plazan.

Bergaran ez ezik, Bilbon 
ere egin dute Peter Pan musi-
kala aurretik, eta urriaren 
26an Donostiako Kursaalean 
egingo dute. 

Elorrioko plazan 
egingo dute 'Peter Pan' 
musikala domekan  

jon berezibar  |  bergara

Auzolandegiak dira gazteentzako 
udako aisialdirako aukeretako 
bat. Solidaritatea eta oporrak, 
elkarrekin hartuta, Espainiako 
eta Euskal Herriko 13 gazte iritsi 
dira Bergarara. Mizpirualde Nagu-
sien Egoitzan egongo dira bi astez, 
bertako nagusiekin. Jaurlaritzak 
eta Udalak antolatzen dituzte 
auzolandegiok 2009a ezkero.

Ludikoa eta emozionala 
Auzolandegi berezia da Mizpi-
rualden egiten dutena eta aisial-

diaz gozatu eta laguntza bolun-
tarioa eskaini, biak egingo dituz-
te egonaldian. Aurten. lehenengo 
txandan Bergarara etorri diren 
gehienak, Espainiakoak dira: 
Andaluziatik, Alacantetik eta 
Madrildik, adibidez.

Jaurlaritzak eta Bergarako 
Udalak elkarrekin antolatzen 
dituzte Mizpirualdeko auzolan-
degiak eta esperientziaren oina-
rrietako bat belaunaldien arteko 
elkarbizitza da. Boluntarioekin 
batera lau begirale egingo dira. 
Goizez Mizpirualdeko langileekin 

batera nagusiekin egongo dira 
auzolandegiko boluntarioak eta 
arratsaldea aisialdirako izango 
dute. "Paseatzera atera, euren 
eremuan egon, hitz egin, kartetan 
edo bingoan jolastu... Alde ludi-
koa eta emozionala, biak landu-
ko ditugu", dio Esti Etxaide begi-
raleak. 

Mizpirualden esku zabalik 
hartzen dituzte gazteak, pozarren.  
Martitzenean aurkezpen lanak 
egin zituzten, eta eguaztenean 
hasi ziren lanean. Emateaz gain, 
jaso ere egiten dutela azpimarra-
tu zuten gazteek: "Esperientzia 
berriak bilatzen dute askok, per-
tsonalki hazi gura dutelako dato-
zela diote", dio Etxaidek. Ieneko 
Pinilla, esaterako, bigarrenez 
etorri da Bergarako auzolande-
gira. "Gehien gustatzen zaidana 
da eurekin jolastea, kartetan edo 
dominoan, adibidez", dio bolun-
tario abadiñarrak. Bi aste egingo 
dituzte Mizpirualdeko egoiliarre-
kin eta horren ostean bigarren 
txanda hasiko da beste 11 bolun-
tariorekin. 

Mizpirualde kanpoan atera zuten talde argazkia martitzenean.  |   anabel dominguez

Guztira, 23 gazte 
datoz Mizpirualdeko 
udako auzolandegira
Lehen txandako 13 gazteak hemen dira 
eguaztena ezkero; egoiliarrek pozik hartu dituzte

O HARRAK    

hezitzaileen saria
Kale hezitzaileen zozketaren 
zenbaki saritua hau da: 1.333. 
Irabazlea jar dadila hezitzai-
leekin harremanetan, janari 
sorta bat irabazi du-eta.

Cristo obrerok 50 urte
Cristo Obrero auzunea sortu 
zela 50 urte bete dira eta ber-
tako bizilagunek urtemuga 
ospatuko dute bihar, zapatua. 
111 auzotar batuko dira, 13:00e-
tan txikiteoa egingo dute eta 
14:00etan, bazkaria.

equo-ren bilera
Equo Euskadi alderdiak batza-
rra egingo du bihar, zapatua, 
Irizar jauregian. 09:15ean 
hasiko da.

G A I L U R  
taberna eta 

gozotegia

Buztinzuri 13 ANTZUOLA 
Tel.: 943 78 70 32

LARREA

i.e. |  antzuola

Auzoetako festei agur esanda, 
konturatzerako bertan izango 
ditugu herriko jai nagusiak. 
Eta aurretik prestatzen hasi 
beharra dago. 

Domekan egingo den larrain
-dantzarako entseguak martitze-
nean hasi ziren, eta, jaiak bitar-
tean, astero egun berean izango 
dira. Oinarinek 19:30erako jarri 
du hitzordua, eskolan.

Jaietako zapatuan egingo 
den Mairuaren Alarderako 
entseguak, berriz, datorren 
astean hasiko dira eta multzo 
bakoitza, egin behar duenaren 
arabera, egun batean edo bestean 
hasiko da. Horrela, mairu erre-
gea eta bere lagun-taldea mar-
titzenean elkartuko dira, 19:00e-
tan, Torresoroan. Musikariek 
eguaztenean izango dute entse-
gua, 18:30 eta 19:30 artean hasi-
ta udaletxean. Uztailaren 11n 

eta 17an entsegu orokorrak 
egingo dituzte, 20:00etan, plazan. 
Azkenekoa, berriz, Mairuaren 
Alardea hasi baino ordubete 
lehenago egingo dute, frontoian. 
Uztailaren 20ko 19:00ak izango 
dute egindako lana jendaurrean 
erakusteko unea.

Bi lehiaketa 
Uztailaren 19an izango da aur-
ten patata-tortilla lehiaketa. 
Parte-hartzaileek bi edo hiru 
pertsonako taldea osatu eta 
10:30ean aurkeztu beharko dute 
Kalebarrengo arkupeetan. Ize-
na emateko epea uztailaren 
12an bukatuko da. 

Jaietako irudiak pilatzea 
gustuko dutenendako lehiake-
ta da argazkiena. Herriko jaie-
tan ateratako irudiak aurkez-
teko epea irailaren 11n buka-
tuko da. Bi lehiaketen oinarriak 
Udalaren webgunean daude.

Jaietako ekitaldietarako 
pixkanaka prestatzen
Martitzenean hasi ziren jaietako domekan 
dantzatuko den larrain-dantza entseatzen

Mairu erregea eta bere lagun-taldea iazko Mairuaren Alardean.  |   goiena

Duela aste batzuk aurkeztu 
zuten Sorturen Herri Kontsei-
lua eta lanean da jada. Aste-
lehenerako herri batzarra 
deitu du, 19:00etarako, Olaran 
etxean. Batzarrean, Lokarrik 
antolaturiko foro sozialak 
gatazkaren konponbiderako 
plazaraturiko gomendioak 
azalduko dituzte.

Antzuolako Sortuk 
herri batzarra deitu 
du astelehenerako

Domekan jokatutako San Mar-
tzialgo igoerarekin amaitu da 
aurtengo challengea. Ekain 
Larreak 48 puntu lortu ditu 
eta puntu bateko aldeaz gai-
lendu zaio Ibai anaiari alebin 
mailan. Nesketan, Miren 
Legorburuk 50 puntu lortu 
ditu eta Nora Rodriguez izan 
da bigarren, 9 punturekin.

Miren Legorburu eta 
Ekain Larrea izan dira 
lehenak challengean

i.e.  |  antzuola

Urte berezia ari da izaten 2013a 
Elay enpresan euskara lantzen 
dutenendako. Urteetako lanaga-
tik zorionak jasotzen ari dira 
hainbat sariren bitartez eta enpre-
san lana euskaraz egiteko helbu-
rua bete duten honetan, 1992an 
martxan jarri zuten Euskara 
Plana amaitutzat eman dute. 

Hori ospatzeko ekitaldi xume 
bat egingo dute uztailaren 18an 
Torresoroan. Ekitaldia itxia izan-
go da, langileei zuzendua, eta 
euskalgintzako eta euskararekin 
lotutako zenbait instituziotako 
bozeramaileek hartuko dute par-
te, hitz labur batzuk eskainita. 

Elay Taldeko zuzendari oro-
korrak, Santi Agirregoikoak, eta 
euskara koordinatzaileak, Anaje 
Narbaizak, egingo dituzte lehen 
berbak eta sarrera.

Haien ostean, Elhuyar Fun-
dazioko ordezkariek hartuko dute 
hitza eta ondoren Kontseiluko 
Roberto Gutierrezen txanda izan-
go da. Amaitzeko, Eusko Jaurla-
ritzako Hizkuntza Politikarako 
Sailburuordetzako Patxi Bazta-
rrika zuzenduko zaie ekitaldian 
parte hartzen dutenei.

Aurreikuspenaren arabera, 
13:30 aldera amaituko da ekital-
dia eta ordu horretan argazki 
kolektiboa aterako dute. 

Normalizazio fasea 
Anaje Narbaiza izan da Elayn 
euskararen alde egindako lana-
gatik saria jasotzen azkena, joan 
den astean Bai Euskarari Lagu-
na saria jaso baitzuen. 

Saria jaso berritan gogoratu 
zuenez, 1987. urtean ekin zioten 
euskalduntze prozesuari langile 
batzordearen eta sindikatu guztien 
babesarekin. Proposamena zuzen-
daritzan aurkeztu eta urte eta 
erdi geroago proba pilotu gisa 
onartu zuen euren proiektua 
Eusko Jaurlaritzak. Elhuyarrek 
egin zuen bideragarritasun plana 
eta 92an heldu zen lehen ekintza 
plana. Lau urte geroago, enpresak 
bere gain hartu zuen planaren 
ezarpena eta Euskara batzordea 
sortu zen. Joan den hilean, eus-
kara normalizazio fasean sartu-
ta, desagertu zen batzordea.

Elayk Euskara Planaren amaiera 
ospatuko du uztailaren 18an

iure eizagirre  |  Antzuola

Azken bilkuratik bi hilabete pasa-
ta, martitzenean egin zuten ikas-
turte honetako azken  udalbatza-
rra. Desadostasun batzuk izan 
ziren tartean, baina batzar lasaia 
izan zen, orokorrean. 

Udalbatzarreko seigarren 
puntuan, Debagoieneko Kalera-
tzeak Stop plataformak Hipoteka
-maileguetarako Erreferentziaz-
ko Indizea (HMEI) bertan behera 
uztea eta ordezko interes tipo 
batengatik ordezkatzea eskatzeko 
mozioa aurkeztu zuen, azken 
asteetan bailarako beste herri 
batzuetan egin duen moduan.

Plataformak aurkeztutako 
mozioak Kutxabanki egiten zion 
eskari zuzena: 2012ko apirilaren 
28az geroztik ofiziala ez den HMEI 
indizea dagoeneko bere klausu-
letan agertzen den ordezko indi-
zeagatik ordezkatzea. Euribor 
+%1 interes tipoa aplikatzea 
eskatzen zuen mozioak.

EAJko Maria Eugenia Arri-
zabalagak aurreko astean Eusko 
Legebiltzarrean EH Bilduk, PSEk 
eta EAJk onartutako testua aur-
keztu zuen udalbatzarrean, 
Antzuolako Udalaren izenean 
hura onartzeko asmoz. "Testua 
onartu genuenean Kaleratzeak 

Stop plataformako jendea zegoen 
Legebiltzarrean eta pozik agertu 
ziren indar politiko nagusienak 
ados geundelako erreferentziaz-
ko indizeen ordezko aplikazioaren 
mozioarekin. Plenoan hori onar-
tzeak arazorik ekarriko ez zue-
lakoan aurkeztu dugu testu bera", 
adierazi zuen Arrizabalagak. Ez 
zen, ordea, hala izan eta gaine-
rako bankuei ere eskari bera 
egiteko eskatu zuen EAJko ordez-
kariak: "Nolabait nahi zuten 

Kutxabanken inguruan zentratu 
gaia. Hari eskaria egitea ondo 
dago baina badaude beste ban-
ketxe batzuk berdin jokatzen 
dutenak eta ondorioz aplikazio 
orokorreko kontua da".

Kaleratzeak Stop plataforma-
ko Salvador Gonzalezek azaldu 
zuenez, "mozioak Kutxabanken 
papera azpimarratzen zuen bera 
delako entitaterik gogorrena eta 
itxiena negoziatzeko garaian".

Udalbatzak kaleratzeen aur-
kako taldearen mozioa onartu 
zuen azkenean, baina eskaria 
beste bankuei ere zabaltzeko 
puntua gehitu zion.

Gai gehienak onartuta
Hipoteken gaira heldu aurretik 
bestelakoak aztertu zituzten. Udal 
Etxegintzak 2012ko kontuak aur-
keztu zituen eta aktibitate berri-
rik egon ez zenez, onartu egin 
ziren. Dena den, EAJk eskatuta, 
datorren urtean udalbatzarrean 
baino lehen kontuak kontseiluan 
aurkeztekotan geratu ziren. 

Antzuolako jaietako aurre-
kontua eta GOIENArekin hitzar-
mena sinatzea aho batez onartu 
ziren, baita herriko berdeguneen 
mantenurako kontratuaren behin
-behineko esleipena ere.

Udalbatzak hipoteka indizea 
ordezkatzeko mozioa onartu du
Debagoieneko Kaleratzeak Stop-ek aurkeztu zuen mozioa martitzenean

esanak

"Ez genuen 
espero gure 
testuak arazoak 
ematerik" 

M . E .  A r r i z a b a l a g a   |   E a j

"Kutxabank da
itxiena eta 
gogorrena 
negoziatzeko"

S .  G o n z a l e z   |   K a l e r at z e a k  s t o p



2013-07-05  |  egubakoitza  |  gOIENA20 san martinak ARAMAIOn
                        

Benito Lertxundiren 
kantak dio Goizian argi 
hastian, ene leiho-hegian 

txori bat pausatzen da eta 
goratik hasten kantan. Herriko 
jai hauetan zuek ere txori kantari 
izatea desio dizuet, goizean argi 
hasi eta gauera arte!

Jaiekin gozatzeko egitarau 
ezin hobea prestatu du Jai batzor-
deak; zuen gustukoa izatea espe-
ro dugu! Benetan, ahalegin bere-
zia egin da aurtengo programa 
ere punta-puntakoa izateko, eta 
bizi dugun krisi egoerara egoki-
tzeko. Jai giroa, alaitasuna, poza, 
algara, dantza… protagonistak 
izango dira lau egunez! Aurten 
gure ikurrina ere protagonista 
izango da udaletxeko balkoian. 
Gurea delako defendatuko dugu, 
nahiz eta beste bandera bat inpo-
satu nahi diguten… Guk gurea 
defendatzen jarraituko dugu, 
berarekin identifikatzen garelako, 
beste guztien gainetik!

Guretzat, elkartasun ikurra 
da, abertzaleon zeinu eta sinbo-
lo! Urte askotan, gure herriaren 
historian abertzaleon arteko 
harremana sendotzeko eta fin-
katzeko balio izan digun ikurra 
da; gurea! Bukatzeko, herriko jai 
hauetan ez ahaztu gure artean 
ez daudenak, ezin izango dutenak 
gurekin festa hauek ospatu. Gure 
memorian izango ditugu! 

Izan ere, San Ferminen inbi-
dia? Bai, zera! Gureak ere jai 
mundialak dira!

'Geuria da, da, 
geuria...'

ag u r r a
ramon 
ajuria
Aramaioko 
alkatea

j.b.  |  aramaio

Aurten ere parte hartze pro-
zesua abiatu dute San Martin 
jaietako egitaraua osatzeko. 
Jai batzorderik gabe ezinez-
koa izango litzateke herri 
osoarendako moduko egita-
raua osatzea, eta, horregatik, 
Udalak "eskerrik beroenak" 
eman gura dizkie jaiak anto-
latzen aritu diren talde eta 
norbanakoei. 

Egitaraua antolatzeaz apar-
te, Jai batzordeak zein Udalak 
aho batez erabaki zuten txu-
pinazoa bota eta pregoia ira-
kurtzeko ardura Eguzki talde 
mitikoari uztea: "Urteetan 
bazterrak alaitzen jardun 
zuten, umorea eta giroa jar-
tzen, eta horregatik egindako 
lana eskertu gura diegu". 
Nicolas Gardokik eta haren 
iloba Joxe eta Felix Gardokik 
emango diete hasiera jaiei 
udaletxeko balkoitik. 

Diru gutxiago jaietarako 
Herriko talde eta eragileetako 
ordezkariak elkartu dira mar-
txoa ezkero egin dituzten 
bileretan: "Bost bilera egin 
ditugu eta azkenean gustura 
geratu gara osatu dugun egi-
tarauarekin. Murrizketak izan 
dira aurrekontuan eta diru 
gutxiagorekin egitarau era-
kargarria osatzea lortu dugu-
la esango nuke", adierazi digu 
Blanca Mendialdua jai batzor-
deko kideak. Aramaioar guz-
tiei kalera irteteko deia egin 
die Mendialduak. 

Jai batzordea: 
"Egitarau 
erakargarria 
osatu dugu"

egubakoitza

18:00 Erretiratuen eskulanen 
ERAKUSKETAren inaugurazioa 
Sastiñan, Alaiak elkartearen eskutik. 
Hilaren 10era arte egongo da zabalik. 
Ordutegia: 12:00etatik 14:00etara eta 
18:00etatik 20:00etara. 

19:00 Txupinazoa eta PREGOIA 
udaletxean.

19:05 Trikitixa eskolakoekin eta 
herriko txistulariekin KALEJIRA.

19:05 POTEO animatua Gazte 
Asanbladaren eskutik. 

19:30 Umeendako TAILERRAK 
Bizente Goikoetxea plazan.

20:00 Txosnen irekiera.

22:00 ERROMERIA Bizente 
Goikoetxea plazan: Laja eta Narbaiza. 

23:00 KONTZERTUAK Txosnetan:  
Betagarri, Zain eta Emon. 

zapatua 		

12:00 Asier Kidam magoaren MAGIA 
IKUSKIZUNA Bizente Goikoetxea 
plazan.

12:30 Patata-tortilla TXAPELKETA. 
Patatak, gatza, olioa eta arrautzak 
antolakuntzak jarriko ditu.

12:30 Indarra TXARANGA herrian 
zehar, Vital Kutxak eskainita.

17:00 Tiro plato TXAPELKETA, 
Kurtzetagain elkarteak antolatuta.

17:00 BRISKA eta MUS txapelketak 
Alaiak erretiratuak elkartearen 
egoitzan. Gazta eta sagardo botilak 
lehen hiru bikoteendako

17:00 Txirritolinpiadetarako IZENA 
EMATEA.

17:30 TXIRRITOLINPIADAK, Txirritola 
euskara elkarteak antolatuta.

19:00 Bailarako taldeen 
KONTZERTUAK Txosnetan: AMD, 
Desorden eta Demasia.

23:00 Rock KONTZERTUAK Bizente 
Goikoetxea plazan: Anger eta 
Matxura.

23:30 Zesuma taldearekin 
ERROMERIA Txosnetan. 

domeka 		

11:00 DIANA herriko txistulariekin.

12:00 MEZA Bizente Goikoetxea 
abesbatzaren parte hartzearekin.

13:00 Herriko DANTZARIEN 
EMANALDIA, Lagunartea dantza 
taldearen eskutik.

17:00 Parkean, JOLAS PARKEA.

18:00 HERRI KIROLAK Bizente 
Goikoetxea plazan. Erakusketa eta 
erakustaldia.

20:00 Erdizka Lauetan dantza 
taldearen EMANALDIA.

22:15 Deabru Beltzak taldearen 
eskutik Su danborrak IKUSKIZUNA.

23:15 Nafarroa: begirada bat 
etorkizunari egitasmoaren 
AURKEZPENA Elizako eskaileratan.

astelehena		

11:00 Umeendako JOLASAK parkean, 
Gazte Asanbladak antolatuta.

13:00 Barre Laborategia EMANALDIA 
plazan.

16:00 Koadrilen arteko PIKEA 
parkean, Gazte Asanbladak 
antolatuta.

19:00 Arrasateko Musikalen 
EMANALDIA kultur etxean.

21:30 HERRI AFARIA plazan. 
Afalostean KALE ANIMAZIOA. 

01:00 DJ Mikel. Ondoren, Urrezko 
Gibelaren sarik banaketa 
(parrandazale onenarendako saria). 

Koadrilen arteko pikeak arrakasta handia izan ohi du urtero.  |   goiena

Jaietako egitaraua

j.b.  |  aramaio

San Martin jaietan ohikoak 
diren goi mailako kontzertuek 
ez dute hutsik egingo. Gaur 
txosnetan izango da zuzeneko 
musika: Betagarri, Zain eta 
Emon taldeek joko dute. 23:30ean 
hasiko dira kontzertuak, eta, 
beraz, gaua ondo sartu arte ez 
dira amaituko. 

Doinu dantzagarriak izango 
dira protagonista gaur, eskar-
mentu handia duten taldeen 
eskutik: 2005ean sortutako Zain 
taldearen rocka, punka eta popa, 
2007an jaiotako Bergarako Emon 
taldearen ska, rocka eta beste-
lako doinuak – Konfeti Kolore 
diskoarekin datoz, festa giroan 
entzuteko lan borobila– eta, 
azkenik, 1993a ezkero agertokiz 
agertoki dabilen Betagarri tal-
dearen ska nekaezina. Betagarri 
da, zalantzarik barik, San Mar-

tin jaietan joko duen talderik 
ezagunena; ziur jende asko era-
karriko duela txosnetara.  

Bailarakoen txanda bihar
Bihar 19:00etan bailarako talde 
hasiberriek joko dute txosnetan: 
AMD, Desorden eta Demasia; 
punk doinuak nagusi. Gauean 
Bizente Goikoetxea plaza izan-
go da intentsitatez betetako 
kontzertuen lekuko. Anger arra-
satearrak aski ezagunak dira 
bailaran eta Matxura, 2011n 
sortutako taldea bada ere, ibil-
bide luzea duten musikariek 
osatzen dute: Mikel Kazalis (Negu 
Gorriak, Anestesia eta Kuraia), 
Fernando Sapo (El Corazon del 
Sapo, Kuraia eta Estricalla) eta 
Txarly Diaz (Anestesia eta Gutu-
ral). Doinu gogorren ostean, 
barealdia: erromeria Zesuma 
taldearen eskutik.

Goi mailako zuzenekoak 
egongo dira aurten ere
Betagarri, Zain eta Emon gaur txosnetan; bihar, 
doinu gogorragoak izango dira protagonista

Betagarri taldeak joko du gaur gauean txosnetan.  |   betagarri

jokin bereziartua  |  aramaio

1959a ezkero soinua du bidelagun 
Nicolas Gardokik. Jaiak barrutik 
bizitzea zer den dakienik badago, 
hura Gardoki da; Jai batzordeak 
bete-betean asmatu du aurtengo 
pregoilaria aukeratzerakoan.
Nola jaso zenuen albistea?
Sorpresa izan da niretako eta 
pozik nago norbait akordatu dela-
ko. Ez da gutxi akordatzea, esker-
tzekoa da. Polita izango da; plaza 
horretan lan handia egindakoa 
naiz baina jaiak hasteko ekitaldi 
baten ez naiz sekula egon. Hori 
ere probatu beharko dugu... 
[Barre] Eskerrik asko, akordatu 

zareten guztiei eta baita aramaioar 
guztiei ere. Guk emango diegu 
hasiera eta gero, ondo pasa guz-
tiok jaietan! 
Urte asko egin dituzu herriz herri, 
auzoz auzo, plazaz plaza. Zertan 
aldatu dira jaiak eta erromeriak?
Orain ez dakit zer gertatzen den: 

talde ederrak, musika ona, baina 
dantza gutxi. Plazan dantzan egi-
teko ohitura galdu egin da. Taber-
netan saltoka aritzen da jendea, 
zarata baten, baina kalean ezer 
gutxi. Lehen hainbat orduz jotzen 
genuen; askotan Zerrajeratik 
arratsaldeko bostetan irten, arro-
pa aldatu eta jotzera irteten ginen. 
Bizimodu gogorra eta neketsua 
zen hura.  
Noiztik soinua jotzen? 
1959an hasi nintzen. Lehen urtee-
tan bakarrik irteten nintzen eta 
soinua entzun orduko jende guz-
tia hurbiltzen zen. Gero, Joxe eta 
Felix ilobekin hasi nintzenean, 
beste instrumentu batzuk ere 
jotzen genituen. Ilobekin lasaia-
go aritzen nintzen, askoz hobeto. 
Joxe Gardoki badabil oraindik; 
ni adinean aurrea noa eta ez zait 
komeni... 
Horrenbeste urteren ostea erreper-
torio luzea izango da zurea. 
Dantzan egiteko 70 bat pieza izan-
go ditut. Politak ziren kantuak 
ikasi beharra zegoen, jendeak 
eskatu egiten zituen-eta. Eskatu 
eta ez bazenekien gaizki geratzen 
zinen. Ondo edo txarto, baina 
kantu horiek ikasi behar... Jen-
deak asko estimatzen zituen Tres 
veces guapa eta Jalisco, adibidez. 
Gainera, Aramaioko herriari 
kantu bat ere egin genion eta 
askotan jotzen genuen. 
Bitxikeriak hamaika, ziur. Baten 
bat nabarmenduko zenuke? 
Behin Zigoitian eskatu zidaten 
behi bati pieza bat jotzeko, gau 
hartan bi txahal izan zituelako. 
Eskaera bete behar eta han egon 
nintzen, behi bati pieza bat jotzen... 
Ez zait sekula ahaztuko. Bestal-
de, egon nintzen lehen ezkontzan, 
Zabolan egin genuen bazkaria 
eta handik gurdi baten gainean 
jotzen nengoela jaitsi ginen kale-
ra. Gero berriro igo ginen afal-
tzeko eta goizaldera arte egon 
nintzen jotzen. 

Nicolas Gardoki, Gardokiena etxearen atarian, soinuarekin.  |   jokin bereziartua

Nicolas Gardoki | Eguzki taldeko soinu jolea eta aurtengo pregoilaria

"Jaiak hasteko ekitaldi 
baten ez naiz sekula egon; 
hori ere probatuko dugu"
Ohikoa duen prestutasun eta umore onarekin hartu 
gaitu aurtengo pregoilariak etxean, 'Gardokiena'-n

"Behi bati jotzeko 
eskatu zidaten, gau 
hartan bi txahal izan  
zituelako"

"Aramaioko Udalbatzak Jai zoriontsuak
opa dizkizue aramaioar guztioi,

eta bereziki etxetik kanpo zaudetenoi!"   

SAN MARTIN JAIAK
2013 ARAMAIO

ERASO SEXISTARIK

TRATU ONA, DENENTZAT ONA
EZ!

Bizente Goikoetxea plaza 1 • ARAMAIO 
Tel.: 945 44 50 16
E-posta: udala@aramaio.org

Uztailaren 5, 6, 7 eta 8

Informazio gehiago: 
eskaneatu QR kode hau 
poltsikokoarekin.

Benito Lertxundiren 
kantak dio Goizian argi 
hastian, ene leiho-hegian 

txori bat pausatzen da eta 
goratik hasten kantan. Herriko 
jai hauetan zuek ere txori kantari 
izatea desio dizuet, goizean argi 
hasi eta gauera arte!

Jaiekin gozatzeko egitarau 
ezin hobea prestatu du Jai batzor-
deak; zuen gustukoa izatea espe-
ro dugu! Benetan, ahalegin bere-
zia egin da aurtengo programa 
ere punta-puntakoa izateko, eta 
bizi dugun krisi egoerara egoki-
tzeko. Jai giroa, alaitasuna, poza, 
algara, dantza… protagonistak 
izango dira lau egunez! Aurten 
gure ikurrina ere protagonista 
izango da udaletxeko balkoian. 
Gurea delako defendatuko dugu, 
nahiz eta beste bandera bat inpo-
satu nahi diguten… Guk gurea 
defendatzen jarraituko dugu, 
berarekin identifikatzen garelako, 
beste guztien gainetik!

Guretzat, elkartasun ikurra 
da, abertzaleon zeinu eta sinbo-
lo! Urte askotan, gure herriaren 
historian abertzaleon arteko 
harremana sendotzeko eta fin-
katzeko balio izan digun ikurra 
da; gurea! Bukatzeko, herriko jai 
hauetan ez ahaztu gure artean 
ez daudenak, ezin izango dutenak 
gurekin festa hauek ospatu. Gure 
memorian izango ditugu! 

Izan ere, San Ferminen inbi-
dia? Bai, zera! Gureak ere jai 
mundialak dira!

'Geuria da, da, 
geuria...'

ag u r r a
ramon 
ajuria
Aramaioko 
alkatea

j.b.  |  aramaio

Aurten ere parte hartze pro-
zesua abiatu dute San Martin 
jaietako egitaraua osatzeko. 
Jai batzorderik gabe ezinez-
koa izango litzateke herri 
osoarendako moduko egita-
raua osatzea, eta, horregatik, 
Udalak "eskerrik beroenak" 
eman gura dizkie jaiak anto-
latzen aritu diren talde eta 
norbanakoei. 

Egitaraua antolatzeaz apar-
te, Jai batzordeak zein Udalak 
aho batez erabaki zuten txu-
pinazoa bota eta pregoia ira-
kurtzeko ardura Eguzki talde 
mitikoari uztea: "Urteetan 
bazterrak alaitzen jardun 
zuten, umorea eta giroa jar-
tzen, eta horregatik egindako 
lana eskertu gura diegu". 
Nicolas Gardokik eta haren 
iloba Joxe eta Felix Gardokik 
emango diete hasiera jaiei 
udaletxeko balkoitik. 

Diru gutxiago jaietarako 
Herriko talde eta eragileetako 
ordezkariak elkartu dira mar-
txoa ezkero egin dituzten 
bileretan: "Bost bilera egin 
ditugu eta azkenean gustura 
geratu gara osatu dugun egi-
tarauarekin. Murrizketak izan 
dira aurrekontuan eta diru 
gutxiagorekin egitarau era-
kargarria osatzea lortu dugu-
la esango nuke", adierazi digu 
Blanca Mendialdua jai batzor-
deko kideak. Aramaioar guz-
tiei kalera irteteko deia egin 
die Mendialduak. 

Jai batzordea: 
"Egitarau 
erakargarria 
osatu dugu"

18:00 Erretiratuen eskulanen 
ERAKUSKETAren inaugurazioa 
Sastiñan, Alaiak elkartearen eskutik. 
Hilaren 10era arte egongo da zabalik. 
Ordutegia: 12:00etatik 14:00etara eta 
18:00etatik 20:00etara. 

19:00 Txupinazoa eta PREGOIA 
udaletxean.

19:05 Trikitixa eskolakoekin eta 
herriko txistulariekin KALEJIRA.

19:05 POTEO animatua Gazte 
Asanbladaren eskutik. 

19:30 Umeendako TAILERRAK 
Bizente Goikoetxea plazan.

20:00 Txosnen irekiera.

22:00 ERROMERIA Bizente 
Goikoetxea plazan: Laja eta Narbaiza. 

23:00 KONTZERTUAK Txosnetan:  
Betagarri, Zain eta Emon. 

zapatua 		

12:00 Asier Kidam magoaren MAGIA 
IKUSKIZUNA Bizente Goikoetxea 
plazan.

12:30 Patata-tortilla TXAPELKETA. 
Patatak, gatza, olioa eta arrautzak 
antolakuntzak jarriko ditu.

12:30 Indarra TXARANGA herrian 
zehar, Vital Kutxak eskainita.

17:00 Tiro plato TXAPELKETA, 
Kurtzetagain elkarteak antolatuta.

17:00 BRISKA eta MUS txapelketak 
Alaiak erretiratuak elkartearen 
egoitzan. Gazta eta sagardo botilak 
lehen hiru bikoteendako

17:00 Txirritolinpiadetarako IZENA 
EMATEA.

17:30 TXIRRITOLINPIADAK, Txirritola 
euskara elkarteak antolatuta.

19:00 Bailarako taldeen 
KONTZERTUAK Txosnetan: AMD, 
Desorden eta Demasia.

23:00 Rock KONTZERTUAK Bizente 
Goikoetxea plazan: Anger eta 
Matxura.

23:30 Zesuma taldearekin 
ERROMERIA Txosnetan. 

domeka 		

11:00 DIANA herriko txistulariekin.

12:00 MEZA Bizente Goikoetxea 
abesbatzaren parte hartzearekin.

13:00 Herriko DANTZARIEN 
EMANALDIA, Lagunartea dantza 
taldearen eskutik.

17:00 Parkean, JOLAS PARKEA.

18:00 HERRI KIROLAK Bizente 
Goikoetxea plazan. Erakusketa eta 
erakustaldia.

20:00 Erdizka Lauetan dantza 
taldearen EMANALDIA.

22:15 Deabru Beltzak taldearen 
eskutik Su danborrak IKUSKIZUNA.

23:15 Nafarroa: begirada bat 
etorkizunari egitasmoaren 
AURKEZPENA Elizako eskaileratan.

astelehena		

11:00 Umeendako JOLASAK parkean, 
Gazte Asanbladak antolatuta.

13:00 Barre Laborategia EMANALDIA 
plazan.

16:00 Koadrilen arteko PIKEA 
parkean, Gazte Asanbladak 
antolatuta.

19:00 Arrasateko Musikalen 
EMANALDIA kultur etxean.

21:30 HERRI AFARIA plazan. 
Afalostean KALE ANIMAZIOA. 

01:00 DJ Mikel. Ondoren, Urrezko 
Gibelaren sarik banaketa 
(parrandazale onenarendako saria). 

Koadrilen arteko pikeak arrakasta handia izan ohi du urtero.  |   goiena

Jaietako egitaraua

j.b.  |  aramaio

San Martin jaietan ohikoak 
diren goi mailako kontzertuek 
ez dute hutsik egingo. Gaur 
txosnetan izango da zuzeneko 
musika: Betagarri, Zain eta 
Emon taldeek joko dute. 23:30ean 
hasiko dira kontzertuak, eta, 
beraz, gaua ondo sartu arte ez 
dira amaituko. 

Doinu dantzagarriak izango 
dira protagonista gaur, eskar-
mentu handia duten taldeen 
eskutik: 2005ean sortutako Zain 
taldearen rocka, punka eta popa, 
2007an jaiotako Bergarako Emon 
taldearen ska, rocka eta beste-
lako doinuak – Konfeti Kolore 
diskoarekin datoz, festa giroan 
entzuteko lan borobila– eta, 
azkenik, 1993a ezkero agertokiz 
agertoki dabilen Betagarri tal-
dearen ska nekaezina. Betagarri 
da, zalantzarik barik, San Mar-

tin jaietan joko duen talderik 
ezagunena; ziur jende asko era-
karriko duela txosnetara.  

Bailarakoen txanda bihar
Bihar 19:00etan bailarako talde 
hasiberriek joko dute txosnetan: 
AMD, Desorden eta Demasia; 
punk doinuak nagusi. Gauean 
Bizente Goikoetxea plaza izan-
go da intentsitatez betetako 
kontzertuen lekuko. Anger arra-
satearrak aski ezagunak dira 
bailaran eta Matxura, 2011n 
sortutako taldea bada ere, ibil-
bide luzea duten musikariek 
osatzen dute: Mikel Kazalis (Negu 
Gorriak, Anestesia eta Kuraia), 
Fernando Sapo (El Corazon del 
Sapo, Kuraia eta Estricalla) eta 
Txarly Diaz (Anestesia eta Gutu-
ral). Doinu gogorren ostean, 
barealdia: erromeria Zesuma 
taldearen eskutik.

Goi mailako zuzenekoak 
egongo dira aurten ere
Betagarri, Zain eta Emon gaur txosnetan; bihar, 
doinu gogorragoak izango dira protagonista

Betagarri taldeak joko du gaur gauean txosnetan.  |   betagarri

jokin bereziartua  |  aramaio

1959a ezkero soinua du bidelagun 
Nicolas Gardokik. Jaiak barrutik 
bizitzea zer den dakienik badago, 
hura Gardoki da; Jai batzordeak 
bete-betean asmatu du aurtengo 
pregoilaria aukeratzerakoan.
Nola jaso zenuen albistea?
Sorpresa izan da niretako eta 
pozik nago norbait akordatu dela-
ko. Ez da gutxi akordatzea, esker-
tzekoa da. Polita izango da; plaza 
horretan lan handia egindakoa 
naiz baina jaiak hasteko ekitaldi 
baten ez naiz sekula egon. Hori 
ere probatu beharko dugu... 
[Barre] Eskerrik asko, akordatu 

zareten guztiei eta baita aramaioar 
guztiei ere. Guk emango diegu 
hasiera eta gero, ondo pasa guz-
tiok jaietan! 
Urte asko egin dituzu herriz herri, 
auzoz auzo, plazaz plaza. Zertan 
aldatu dira jaiak eta erromeriak?
Orain ez dakit zer gertatzen den: 

talde ederrak, musika ona, baina 
dantza gutxi. Plazan dantzan egi-
teko ohitura galdu egin da. Taber-
netan saltoka aritzen da jendea, 
zarata baten, baina kalean ezer 
gutxi. Lehen hainbat orduz jotzen 
genuen; askotan Zerrajeratik 
arratsaldeko bostetan irten, arro-
pa aldatu eta jotzera irteten ginen. 
Bizimodu gogorra eta neketsua 
zen hura.  
Noiztik soinua jotzen? 
1959an hasi nintzen. Lehen urtee-
tan bakarrik irteten nintzen eta 
soinua entzun orduko jende guz-
tia hurbiltzen zen. Gero, Joxe eta 
Felix ilobekin hasi nintzenean, 
beste instrumentu batzuk ere 
jotzen genituen. Ilobekin lasaia-
go aritzen nintzen, askoz hobeto. 
Joxe Gardoki badabil oraindik; 
ni adinean aurrea noa eta ez zait 
komeni... 
Horrenbeste urteren ostea erreper-
torio luzea izango da zurea. 
Dantzan egiteko 70 bat pieza izan-
go ditut. Politak ziren kantuak 
ikasi beharra zegoen, jendeak 
eskatu egiten zituen-eta. Eskatu 
eta ez bazenekien gaizki geratzen 
zinen. Ondo edo txarto, baina 
kantu horiek ikasi behar... Jen-
deak asko estimatzen zituen Tres 
veces guapa eta Jalisco, adibidez. 
Gainera, Aramaioko herriari 
kantu bat ere egin genion eta 
askotan jotzen genuen. 
Bitxikeriak hamaika, ziur. Baten 
bat nabarmenduko zenuke? 
Behin Zigoitian eskatu zidaten 
behi bati pieza bat jotzeko, gau 
hartan bi txahal izan zituelako. 
Eskaera bete behar eta han egon 
nintzen, behi bati pieza bat jotzen... 
Ez zait sekula ahaztuko. Bestal-
de, egon nintzen lehen ezkontzan, 
Zabolan egin genuen bazkaria 
eta handik gurdi baten gainean 
jotzen nengoela jaitsi ginen kale-
ra. Gero berriro igo ginen afal-
tzeko eta goizaldera arte egon 
nintzen jotzen. 

Nicolas Gardoki, Gardokiena etxearen atarian, soinuarekin.  |   jokin bereziartua

Nicolas Gardoki | Eguzki taldeko soinu jolea eta aurtengo pregoilaria

"Jaiak hasteko ekitaldi 
baten ez naiz sekula egon; 
hori ere probatuko dugu"
Ohikoa duen prestutasun eta umore onarekin hartu 
gaitu aurtengo pregoilariak etxean, 'Gardokiena'-n

"Behi bati jotzeko 
eskatu zidaten, gau 
hartan bi txahal izan  
zituelako"

Datorren astea aldaketa astea 
izango da Gatzagan, aldaketa han-
dia igarriko dute gatzagarrek 
eguneroko ohituretan: hondakinen 
bilketa sistema aldatu, eta orga-
nikoak berrerabiltzeko bidea 
lantzen hasiko dira: auzo-konpos-
ta eta auto-konposta egiten. Eta 
hori egiteaz bat, indarrean sartu-
ko dira hondakinak batzeko ekar-
pen gune guztiak: herriko nagusia 
eta auzoetako mini-guneak (Goie-
rri eta Arlaban). 

Hondakinen bilketa sistema 
aldatu aurretik, baina, herritarrak 
behar den moduan informatu gura 
ditu bertako Udalak. Hitzaldiak, 
bideo-emanaldiak eta ikastaroak 
antolatu ditu horretarako. Guztiak 
ere, datorren astean egitekoak.

Hitzaldia 
Hitzaldi batekin hasiko dute astea. 
Zaborrak, guk sortu, guk kudeatu 
du izenburua eta Oñati Zero Zabor 
elkarteko Andoni Agirrek eta 
Imanol Biainek emango dute. 
19:00etan da, kultura etxean. "Zabo-
rrekin zein den benetako arazoa 
eta zela kudea daitekeen azaldu-
ko dute", zehaztu du Juan Luis 
Zabalak, Zerbitzu zinegotziak. 

Auto-konposta, auzo-konposta 
Martitzena, berriz, ikastaro egu-
na izango dute. Bi emango dituz-
te: auto-konpostaren gainekoa eta 
auzo-konpostaren gainekoa, hurre-
nez hurren; biak ala biak 19:00e-
tan, osoko bilkuren aretoan. 
"Ordubete edo ordu eta erdi iraun-

go du bakoitzak. Auto-konposta-
tzearen gainekoan, hori zer den, 
zela egiten den eta zalantzak argi-
tuko ditugu. Oraingoz, dozena 
pasatxo herritarrek eskatu dute 
konpost-gailua, baina pentsatzen 
dugu 20k-edo eskatuko dutela. 
Auzo-konpostaren ikastaroa egi-
teko, berriz, auzo-konpost-gunera 
bertara joango gara, ikusteko hura 
zelakoa den, zela antolatu behar 

den… izan ere, txabolaren kasuan, 
guneka dago zatituta, eta gune 
bat bete ahala, eskaileratxoak 
ipini beharko ditugu organikoak 
goitik bota ahal izateko, eta ez 
dugu nahi herriko nagusiak gora 
eta behera ibil daitezen; horren-
bestez, gune hori betetzen denean, 
ondokoa zabalduko dugu… hori 
guztia nahi dugu azaldu", argitu 
du Zabalak. 

Behin auzo-konpost-gunean 
daudela aprobetxatuta, instalazioak 
inauguratzeko ekitalditxoa egin-
go dute,  ikastaroa bukatu 
ostean. 

Organikoak batzeko kuboak 
egun berean banatuko dituzte, 
osoko bilkuren aretoan. "Dena 
den, herritar guztiak ezingo dire-
nez etorri, aste osoan segituko 
dute kuboak partitzen informazio 
bulegoan", azaldu du Zabalak.  

Etengabeko bideo emanaldia 
Ikastaro eta inaugurazio ekitaldiaz 
gainera, egun berean bideo-ema-
naldia izango da Labidean, "era-
kusten duenak auzo-konposta zela 
egiten den eta zeintzuk diren kon-

postaren onurak. Hiru bideo motz 
dira, hiru bat minutukoak, eta 
bata bestearen atzetik, etengabe 
emango dira. Bideo bik erakusten 
dute Usurbilgo esperientzia, lehen 
auzo-konpost-gunea bertan ipini 
zelako; eta hirugarren bideoan 
azaltzen da Hernaniko baserritar 
baten esperientzia", dio Zerbitzu 
eta Ingurumen zinegotziak.   

Dokumentala 
Eta astea borobiltzeko, eguazte-
nean, Home izenburua duen doku-
mentala emango dute Labidea 
dendan, 19:00etan. "Interneten 
azaltzen denez, ekologiaren gai-
neko dokumentalik onena da Home. 
Frantsesa da. Eta erakusten ditu 
mundua airetik eta munduan 
dauden arazo ekologikoak. Irudiak 
dira, atzetik ahotsak lagunduta. 
Bi ordu irauten du", azaldu du 
Zabalak.

Jarraipena egingo dute
Behin hondakin bilketa sistema 
berria abiarazita, Leintz Gatza-
gako Udalaren asmoa da hurren-
go egunetan jarraipena egitea. 
"Jendeak zela egiten duen ikusi 
nahi dugu, ze arazo sortzen diren…
Gatzagako zinegotziak gainean 
egongo gara, eta baita Xabi Jau-
soro mantenuko langilea ere". 

Zabalak azpimarratu nahi izan 
du, baita ere, organikoak batzen 
hasteaz gainera, edukiontzi sis-
tema zerbitzua hobetu egingo dela: 
"Orain edukiontziak hiru puntu-
tan egongo dira, orain arte herri
-gunean bakarrik zeudelako". 

Datorren astetik, organikoak 
konposta egiteko izango dira

Konpost-guneak eta auzoetako mini-guneak, guztiak indarrean sartuko dira

Eguaztenean inauguratuko dituzte azpiegiturak, ikastaroaren ostean

Ekarpen gune nagusi berria Dorletara bidean eraiki dute.  |   Amaia txintxurreta

datua

Hondakinen bilketa 
berriarekin %80 
biriziklatzea espero dute

%80
birziklatu

leintz gatzaga

Irteera interesgarria antolatu zuen 
Alaiak erretiratu elkarteak 
ekainaren 21erako. Metauteneko 
Trufa Museoa bisitatu zuten eta 
gero, Lizarrako Navarra jatetxean 
bapo bazkaldu. Arratsaldean, olioa 
nola egiten den ikasi zuten 
Arronizko Trujal errotan. "Oso 
gustura" ibili zirela esan digute. 

Alaiak-ekoak
Nafarroan

alaiak erretiratu elkartea

Txirritola euskara elkartearen 
Txirritolinpiadak bihar izan-
go dira. 17:00etan eman behar 
da izena eta probak 17:30ean 
hasiko dira: herriko kontu eta 
hizkerari buruzko proba, bizi-
kleta proba, korrikaldia eta 
txirristako proba. Hiruko tal-
deak sortu behar dira eta txi-
rrindulariek kaskoa eta korri-
kalariek txaleko distiratsua 
eraman beharko dute. Nagu-
sietan lehenak 150 euro ira-
baziko ditu eta bigarrenak, 
100 euro. Gazteen mailan, lehe-
nak 100 euro; bigarrenak, 75.

Txirritolinpiadetarako 
17:00etan eman behar 
da izena, bihar

jokin bereziartua  |  aramaio

Datorren ikasturtean San Martin 
eskolako zuzendaria izateari utzi-
ko dio Nekane Arrondok; bost 
urteotan egindako lanarekin 
"pozik" dagoela dio. 
Zein da eskolako zuzendari moduan 
egiten duzun balorazioa?
Pozik nago egindako lanarekin 
baina, bost urte eta gero, errele-

boa emateko garaia da. Zuzenda-
ritza taldean egoteak inplikazio 
handia eskatzen du. Detaile txi-
kienak ere zaindu behar dira, 
eta askotan urgentzia horiek 
denbora kentzen dizute beste lan 
garrantzitsuetarako. Alde ona 
ere badu, asko ikasi dut-eta: jen-
deari entzuten eta erakundeekin 
tratatzen, adibidez. 

Nolako bilakaera izan du eskolak?
Ikasle kopurua igo egin da azken 
urteotan: aurten 143 ikasle eta 18 
irakasle izan ditugu. Horrez gain, 
herriko eskola bakarra izanda, 
giro eta profil ezberdinetako umeak 
elkar ezagutzea eta elkar bizitzea 
ahalbidetzen du eskolak. Hurbila 
da gurasoekiko; uste dut edozein 
guraso eroso sentitzen dela esko-
lan, konfiantza transmititzen 

diola. Gainera, hemendik irteten 
diren ikasleei jarraipena egiten 
diegu, eta badakigu Institutuan 
edo Arizmendin ondo moldatzen 
direla; hori ere pozgarria da!. 
Zeintzuk dira erronkak? 
Eskola etengabe hobetzeaz gain, 
herriko baliabideak eskolara 
hurbiltzea eta eskolakoak herri-
ra hurbiltzea da erronketako bat. 
Era berean, Hezkuntza Sailaren 
aurreikuspenak ikusita, hizkun-
tza-proiektu propio bat gauzatu 
beharko dugu.
Nortzuk hartuko dute erreleboa? 
Zuzendari berria Santi Roman 
izango da, eta haren ondoan egon-
go dira Mari Karmen Garrido 
eta Eli Izagirre. Saiatuko gara 
erreleboan laguntzen. Kontzien-
te izan behar gara eskola txikia 
garela, baliabide mugatuak ditu-
gula eta ezin ditugula nahi beste 
proiektu gauzatu, baina ilusioa-
ri eustea da garrantzitsuena. 

Nekane Arrondo.  |   aramaioko udala

Nekane Arrondo | San Martin eskolako zuzendaria

"Pozik nago egindako 
lanarekin, baina erreleboa 
emateko garaia da"
Bost urteren ostean, eskolako zuzendari izateari 
utziko dio Nekane Arrondok datorren ikasturtean

197/2006 doktrinaren amaiera 
eskatzeko, Herritarren epaia 
ekimen ibiltaria abiarazi du 
Herrirak. 80 hiri eta herritan 
egingo da, eta Debagoienean, 
Aramaion izango du estrei-
naldia, etzi, domeka. "Gehien-
go sozial, politiko eta sindi-
kala 197/2006 doktrina indar-
gabetzearen alde dago, eta 
eremu juridikoan ere geoz eta 
zabalduago dago neurri horre-
kiko aurkakotasuna", azaldu 
dute Herriratik. Arrasate, 
Oñati eta Bergaran ere izan-
go da ekimen bera. 

'Herritarren epaia" 
ekimen ibiltaria, 
domekan, Aramaion

Asteburuan hasiko da Txantxiku 
Igeriketa Taldearen aurtengo 
denboraldia. Zapatuan Deban 
egingo dute lehen zeharkaldia.  

Getaria-Zarautz 
Duela bost urte sortu zen Txan-
txiku IT eta 30 lagun inguru dira 
egun. "Batzuk Aloña Mendiko 
Igeriketa taldea utzitakoak dira 
eta beste batzuk igeri egitea atse-
gin eta zeharkaldietako esperien-
tzia izan gura dutenak. Denok ez 
dugu proba guztietan parte har-
tzen, nork bere egutegia egiten 
du", dio taldeko kide Iharine 
Urteagak. Hilaren 21ean egingo 
duten Getaria-Zarautz proba da, 
eurendako, kuttunena. "Gureta-
ko bakarrik ez, beste batzuenda-
ko ere bai, urtetik urtera jende 
gehiagok parte hartzen du-eta; 
aurten, adibidez, 1.800 lagunek 
eman dute izena eta datorren 

urtean 2.000ra igoko dutela diru-
di", dio Urteagak. 

Igerian saltoka
Itsasoan igeri egitea esperientzia 
"ahaztezina" dela dio Urteagak:  
"Behin eginez gero, errepikatu 
egiten dute gehienek". Igerilekuan 
igeri egitearekin ez duela antzik 
aitortzen du: "Hasteko, uraren 
tenperatura baxuagoa izaten da 
eta proba askotan ez dute uzten 
neoprenoa janzten. Olatuekin, 
gainera, saltoka zoazen inpresioa 
izaten duzu. Bestetik, beste ige-
rilarien ostikoak ere jasotzen 
dira batzuetan. Hala ere, sekula-
koa da itsasoan igeri egitea".

Zubikoa kiroldegian egiten 
dituzte entrenamenduak, bakarrik 
batzuetan eta elkarrekin bestetan. 
"Motibazioa oso garrantzitsua da 
eta elkarrekin entrenatzeak asko 
laguntzen du; baita planing-ak 
egiteak ere", dio Urteagak.

Zapatuan hasiko 
du denboraldia 
Txantxiku ITk
30 lagun inguru dira eta bainujantziak prest 
dituzte udako itsas zeharkaldiak egiteko

itsas zeharkaldien egutegia

proba eguna metro

Deba Uztailak 6 1.850

Ondarroa Uztailak 13 1.850

Bilbo Uztailak 20 2.600

Getaria-Zarautz Uztailak 21  2.900

Bermeo Uztailak 31 2.400

Txingudi Abuztuak 4 2.600

Paseo Berria Abuztuak 15 2.959

Irla Abuztuak 26 3.000

Haizearen Orrazia Irailak 1 5.200

Kontxa Irailak 8 2.200

Iazko Getaria-Zarautz proban ateratako talde argazkia  |   igeriketa i.t.

San Juan kaleko irisgarrita-
sun lanak bukatu bitartean, 
ibilgailuendako itxita egongo 
da kale hori. Baita Zubikoako 
aparkaleku publikoa ere. 
Uztailean zehar ezin izango 
da anbulatorio ondoko erro-
tondatik behera, San Juan 
kalera sartu eta aparkalekuan 
garajea dutenek, Kalegoiena-
ko lur azpiko aparkalekua 
erabili ahal izango dute. San 
Juan kaleko irisgarritasun 
lanak joan den apirilean hasi 
zituzten, eta uztailean bukatzea 
espero da.

San Juan kalea itxita 
egongo da autoendako 
uztailean

Kiroldegiak, udaletxeak eta 
kultura etxeak, esaterako, 
uztaileko ordutegia dute. 
Horrela, Zubikoa 07:30etik 
21:30era dago zabalik asteba-
rruan; zapatu, domeka eta 
jaiegunetan, 10:00etatik 20:00e-
tara. Herritarrei arreta egi-
teko udaletxeko bulegoak, 
berriz, 09:00etatik 14:00etara 
daude zabalik; zapatuetan, 
itxita. Haur liburutegia 10:00e-
tatik 13:00etara dago zabalik, 
eta nagusiena 10:00etatik 
13:00etara eta 17:00etatik 20:00e-
tara; zapatuetan biak itxita.

Uztaileko ordutegia 
dute dagoeneko udal 
zerbitzuek

ETXEBARRI AUZOA, Z/G / 22 Pk.
20550 ARETXABALETA (GIPUZKOA)
WWW.IARETXABALETA. COM
IA@IARETXABALETA.COM
T. 943 79 79 00 / 943 79 79 43
F. 943 77 09 55     

Erdi mailako ikasleek egindako zakarrontziak.

ERDI mailako zikloak
Erizaintzako zaintza osagarriak.•	
Soldadura eta galdaragintza.•	
Mekanizatua.•	
Ibilgailuen elektromekanika.•	
Karrozeria.•	
Menpekotasun egoeran dauden pertsonen arreta.•	

GOI mailako zikloak
Eraikuntza Metalikoak.•	

Matrikulazio epea:
uztailaren 8tik 12ra

(biak barne)

Goi mailako ikasleek egindako berotegi autosufizientea.

Hezibi izeneko proiektua hel-
duko da datorren ikasturtean 
Aretxabaletako Lanbide Esko-
lara. Ikasleek ikastetxean eta 
enpresa baten ikasiko dute, eta 
horrela hartuko dute formazio 
zikloaren titulua eskuratzeko 
ezagutza. 

lan harremana 
Eusko Jaurlaritzak bultzatuta-
ko proiektua da Hezibi eta 
Eraikuntza Metalikoak eta Sol-
dadura eta Galdaragintza zikloe-
tan jarriko da martxan. Gazteak 
lan munduan sartzeko gai eta 
prest izatea da proiektuaren 
helburua.

Helburu hori lortzeko, ikas-
leek ikastetxean ez ezik, ikas-
ketak enpresan ere egitea 
proposatzen du Hezibi ekime-
nak. Modu horretara, ikasleak 
lan munduarekin eta hezkuntza 
arloarekin, bi adarrekin du zuze-

neko harremana, eta aukeratu 
duen materiari buruzko ezagu-
tza osatua izango du.

Europako hainbat herrial-
detan errotuta dagoen eredua 
da hori. 

lanerako moduak 
Lan egiteko modu eta proiek-
tu ezberdinak burutzeko aha-
legin handia ari da egiten azken 
urteetan Aretxabaletako Lan-
bide Eskola. Horren adibide 
dira, esaterako, soldadura eta 
eraikuntza metalikoen ikaske-
tak egin dituzten zikloetako 
ikasleek egindako lanak, armai-
ruak edo parrillak, beste batzuen 
artean. Erakunde pribatu eta 
publikoekin elkarlanean aritu 
dira, eta hondakinak gaika bil-
tzeko zakarrontziak edo Larra-
betzuk nekazaritza ekologikoa 
lantzeko egin duten berotegia 
ere beste bi adibide dira.

Ikasketak ikastetxean 
zein enpresan egiteko 
aukera Lanbide Eskolan

Aloña Mendiko saskibaloi 
sailak laguntza behar du dato-
rren denboraldiko planifika-
zioa antolatzeko. Azken 20 
urteetan zuzendaritza lanetan 
jardun dutenek utzi egin dute 
lana; batzorde txiki bat eratu 
da, baina kide gehiago behar 
dira. Horretaz berba egiteko 
bilera egingo dute astelehe-
nean, 19:00etan.

Josune Odriozola Aloña Mendiko 
igerilariak bost domina (urrezko 
hiru eta zilarrezko bi) lortu zituen 
ekainaren 8an eta 9an Kordoban 
jokatutako igeriketa egokituko 
Espainiako kluben arteko txa-
pelketan. Aloña Mendiko igeri-
laria den arren, igeriketa egoki-
tuko txapelketetan Donostiako 
Konporta taldearekin parte har-
tzen du Odriozolak.

Bost domina ekarri ditu 
Josune Odriozola 
igerilariak Kordobatik

Saskibaloi sailak 
laguntza behar du 
planifikaziorako 

Patineteak kiroldegi barrura 
ezin direla sartu gogoraraz-
teko oharra bidali dute Zubi-
koatik. Oharrak jasotzen du 
patineteak kiroldegiaren kan-
poaldean jarri berri duten 
aparkalekuan utzi behar dire-
la. Gura duenak bere giltza-
rrapoa jartzeko aukera ere 
baduela gaineratzen du Kirol 
Sailetik bidalitako mezuak.

Patineteak ezin dira 
Zubikoa kiroldegi 
barrura sartu

t.m. / o.e.  |  oñati

Aurrerantzean astelehenero egin-
go duten moduan, paper eta kar-
toiendako kubo urdina atereaz 
estreinatu zuten astelehenean 
oñatiarrek atez ateko hondakinen 
bilketa sistema. Lehen hiru egu-
netako balorazioa "oso positiboa" 
dela adierazi du Udal Gobernuak. 
"Normaltasun osoz hasi da, lehen 
hiru egun hauetan ez dugu ara-
zorik izan. Herritarrak ondo 
erantzun diote sistemari eta 
zoriondu nahi ditugu erakutsi-
tako arduragatik eta erantzun 
onagatik", esan du Leire Egañak, 
Ingurumen zinegotziak. 

Datu esanguratsuak 
Herritarren erantzuna zenbakie-
tan emateari buruz, oraindik goiz 
dela adierazi du Egañak: "Herri-
tarrek lehen egunetik erantzun 
dute ondo, baina egia da lehen 
eguneko zenbatekoa ez dela esan-
guratsua. Datuak emateko egun 
batzuk pasa behar dira eta egue-
netik (atzo) edo egubakoitzetik 
(gaur) aurrerako erantzuna izan-
go da kontuan hartzekoa, esan-
guratsua. Edukiontzi handiak 
azken egunera arte egon dira, 
astelehenera arte, eta ikusi da 
hori horrela izanda ere jende 
askok atera zituela kubo urdinak 
astelehenean eta marroiak mar-

titzenean, baina jendea sistema-
ren zain zegoelako ere izan dai-
teke hori. Datu esanguratsuak 
hemendik aurrerakoak izango 
direla iruditzen zait". 

Bilketako langileak 
Herritarrendako ez ezik, honda-
kinen bilketa egiten duten lan-
gileendako ere aldaketa ekarri 
du sistema berriak. "Kamioi gida-

riak eta biltzaileak ibilbide berri-
ra ohitu behar dira orain, hon-
dakinak biltzeko ibilbidea ez 
delako lehengoaren berdina", 
adierazi du informazio bulegoko 
langilea den Haizea Agirrek. 
Horren harira, lehen egunetan 
herriko punturen baten izandako 
intzidentzia testuinguru horretan 
kokatzen du ingurumen zinego-
tziak. "San Martin auzoan, esa-

terako, goialdean dauden eseki-
tokiak jaso barik gelditu dira 
lehen egunetan. Biltzen ibili diren 
langileak ez dira konturatu, antza, 
eta San Martingo beste esekito-
kietan zeuden hondakinak ondo 
jaso badituzte ere, goialdean 
dagoen eremu horretakoak jaso 
barik gelditu dira. Hala ere, horren 
berri izan bezain pronto jakina-
razi diegu, eta dagoeneko euren 

ibilbidearen barruan sartu dute 
gune hori", zehaztu du Egañak. 

Bulegoak, zabalik 
San Lorentzon eta Kale Zaharrean 
dauden informazio bulegoak zaba-
lik daude oraindik, goiz eta arra-
tsaldez, eta jende ilarak pilatu 
dira lehen egunetan. "Konposte-
rako poltsak erostera etorri dira 
asko eta asko, eta zalantza txikiak 
argitzera beste batzuk", adierazi 
du Haizea Agirrek. Herritarrek 
bilketa sistema normaltasunez 
hartu dutela gehitu du: "Horre-
laxe, normaltasunez jarraitzeko 
aholkatuko nieke".

283 edukiontzi 
Cespa enpresak kendu zituen 
lehengo edukiontzi handiak. Aste-
lehenean kendu zituzten. Goize-
ko seitan hasi ziren lan horretan 
eta zaborra jasotzen zuten edu-
kiontzi berdeak, plastiko eta ontzi 
arinen edukiontzi horiak eta 
paperaren eta kartoien edukion-
tzi urdinak jaso zituzten: 283, 
guztira. "211 edukiontzi berde, 
36 hori eta beste 36 urdin. Hori-
xe da Oñatin genituen edukion-
tzien inbentarioa", zehaztu du 
Leire Egaña ingurumen zinego-
tziak. "Oraindik bakarren bat 
egongo da jaso barik, baina herria 
ikuskatzen ari gara horiek ere 
erretiratzeko", gehitu du.

Kamioietan jaso, eta Eteo 
osteko gunera eraman zituzten. 
Alde batean edukiontzi berdeak 
pilatu zituzten eta beste aldean 
horiak eta urdinak. Oraindik han 
daude. "Laster eramango ditugu. 
Ahal direnak berrerabiliko ditu-
gu, beste herri batzuetan jarriz, 
adibidez, eta besteak bota egingo 
ditugu. Txatarrero batek eraman-
go ditu", zehaztu du Egañak.

Aparteko arazo barik hasi dira 
hondakinak batzen, atez ate, asteon
Udal Gobernuak balorazio positiboa egin du eta herritarrak zoriondu ditu "erakutsitako arduragatik"

Plastikoa eta ontzi arinak poltsa horietan, Errekalde auzoan eguazten iluntzean.  |   mireia bikuña

miren jauregialtzo 
herritarra

Arantxa zabaleta 
herritarra

"Lehen baino gehiago pentsatu 
behar orain, gauza batzuk batera 
eta beste batzuk bestera 
botatzeko. Orain arte, ez dut 
arazorik izan. Arduratuta nengoen, 
gaizki egingo ote dudan beldurrez, 
baina denetara ohitzen gara".

constantino barrio 
herritarra

"Ni baino gehiago emaztea aritzen 
da hondakinak sailkatzen, baina 
denok lagundu behar dugula 
iruditzen zait. Aurretik dena 
kontrolpean genuen eta hasieran 
hala-hola izango da, baina ohitu 
egin behar dugu".

eli iñurritegi 
herritarra

"Guk ez dugu arazorik izan, oso 
ondo hasi dugu, kuboa atera dugu 
eta arazorik gabe jaso dugu. 
Errefusa eta organikoa dira lehen 
bereizten ez genituen hondakin 
bakarrak, eta honek ez du aparteko 
aldaketarik ekarri gurera".

imanol galdos 
herritarra

"Egia esan, ez dut oso ondo 
ezagutzen sistema, baina ona dela 
iruditzen zait, aldekoa naiz. Ni 
bakarrik bizi naiz eta lehendik ere 
sailkatzen nituen hondakinak; 
beraz, ez dut aparteko problemarik 
izan; ez nau kezkatu".

"Arazo barik hasi dut nik, lehendik 
ere ohituta nengoen-eta gaika 
sailkatzera. Amak arazo gehiago 
izan ditu eta lagundu egin diogu. 
Familian ere badira adineko 
gehiago, eta urduri zeuden, baina 
ondo hasi dira horiek ere".

OÑATI

Astegunetan 
Eguneko menua: 
11,10€ + BEZa

Asteburuko menu berezia 
sasoiko produktuekin egina
Berezitasuna: arraina
23€ + BEZa

Egunero: Karta zerbitzua.

Uribarri auzoa 33. Arantzazuko bidea. OÑATI
943 78 08 14 - 943 78 31 35

MENUAK
Astegunetan 
Eguneko menua: 
11,10€ + BEZa

Asteburuko menu berezia 
sasoiko produktuekin egina
Berezitasuna: arraina
23€ + BEZa

Egunero: Karta zerbitzua.

Uribarri auzoa 33. Arantzazuko bidea. OÑATI
943 78 08 14 - 943 78 31 35

MENUAK

Futbolzaleoi marra horiak eta 
beltzak dituen kamiseta irudika-
tzerakoan, aurten txapeldunen 
ligan bogan egon den Borussia 
Dortmund datorkigu burura. Bada, 
irailean hasiko den denboraldian 

kolore horiek eta Aloña Mendik 
hartu-eman berezia izango dute. 
Ohorezko Erregional Mailako 
taldeak etxetik kanpo jokatzen 
dituen partiduetan marra beltzak 
dituen elastiko horia erabiliko 
du. Frakak beltzak izango dira. 

Bigarren ekipamenduak 
Borussiarenaren antza izango du 
eta orain arte erabili izan duten 
ekipamendu urdira ordezkatuko 
du. 

Baina, zer dela eta aldaketa 
hori? Ekainaren 21ean egindako 

batzarrean, Jabi Azpiazu presi-
denteak esan zuen Aloñaren lehen 
taldeak kolore horiek erabili izan 
dituela: horia eta beltza.

Aloña Mendi futbol sailaren  
lehen talde nagusia 1924. urtean 
sortu zen, eta kolore horia eta 
beltza zituen ardatz. Orain dela 
90 urteko talde hari keinu egite-
ko, sorrerako koloreak berres-
kuratuko ditu talde nagusiak.

Hori bai, etxeko partiduetako 
ekipamendua orain artekoa izan-
go da: kamiseta gorria eta praka 
motz urdina.

Elastiko horia eta beltza Azkoa-
gaindik urrun jantziko dute, 
kontrarioak kamiseta horirik 
erabiltzen ez duen zelaietan.

Bi urteko ibilbidea  
Aloña Mendi futbol saila 1949. 
urtean sortu zen, baina futbolari 
buruzko Oñatiko albisteak 1920-21 
denboraldikoak dira. 

Oñatiko lehen futbol taldea 
1924an sortu zen eta horia eta 
beltza ziren nagusi kamisetan.

Orduko taldeak Foruen plazan, 
plaza ondoko zelaian eta San 
Martin inguruan jokatzen zituen 
partiduak. Futbol zelai egonkorra 
topatu zuten Doroteo Arrazolaren 
eskuzabaltasunari esker: Ibarra, 
hain zuzen ere.

Hori lortuta, Aloña Mendi 
Kirol Elkartea osatu zen. Lehen 
presidentea Luis Garai izan zen. 
Zelaia 1922ko abuztuaren 20an 
inauguratu zuten. Bi urteko bidea-
ren ostean, kamisetan horia eta 
beltza zituen taldea desagertu 
egin zen emaitza txarrengatik.

Marra beltzak dituen kamiseta horia eta praka motz beltzak erabiliko dituzte etxetik kanpoko partiduetan.  |   Aratz losada

Horia eta beltza, Aloña Mendiren 
bigarren ekipamenduko koloreak
1924an sortutako lehen taldeari keinu egingo diote kamiseta berriarekin 

m.b. |  oñati

Aloña Mendiko sail guztiek 
denboraldiak bukatuta hasi 
dute urteroko garagardo azoka. 
Atzo zabaldu zituzten karpako 
ateak eta domekara arte zer 
edan eta zer jan egongo da 
Foruen plazan. 

Aurtengo azokak duen berri-
kuntza nagusia moxal-pintxoak 
izango dira. Azken urteotan 
brotxetak izan dituzte, baina, 
oraingoan, moxal-pintxoak das-
tatu ahal izango dira: 150 kilo 
moxal prestatuko dituzte. Gai-
nera, txerri-ukondoa, saltxitxak 
eta oilasko izterrak egongo dira 

aukeran. Eta, nola ez, garagar-
do azoka baten ez da edatekorik 
falta izango: zazpi garagardo 
mota egongo dira.

Prezioei eutsi
Garagardoen eta pintxoen pre-
zioak mantendu egin dituzte. 
Batutako dirua Aloña Mendiren 
sail guztien artean banatuko 
dute. "Nahiago izan dugu pre-
zioak mantendu eta diru gutxia-
go irabazi. Garagardo azoka 
errotuta dago. Aloñaren eguna 
da, eta izaera hori gorde dezan 
lan egin behar dugu", esan digu 
Anton Intza presidenteak.

Moxal-pintxoak izango dira 
Aloñak antolatzen duen 
garagardo azokaren berrikuntza

Aloñako kide bat gargardoa zerbitzatzen, iazko azokan.  |   josetxo arantzabal

Ganbara Abesbatza atzo, egue-
na, heldu zen Austriara, Spit-
tal herriko nazioarteko lehia-
ketan parte hartzeko. Bada, 
gaur egingo du lehen emanal-
dia. Txapelketa domekan 
bukatuko dute.

Lehiaketak bi atal ditu: 
polifonia eta folklorea. Lehe-
nengoan eta behartutako ata-
lean, guztiek abestuko dituz-
te obra berberak. Bestalde, 
folklorean nork bere jatorri-
ko kantuak abestuko ditu: 
Ganbarak Guridiren pieza 
bat aukeratu du.

Ganbarak
gaur egingo du lehen 
emanaldia Austrian

Irizar, Garmendia eta Odrio-
zola lagunarteek egindako 
deialdiari 80 bat lagunek eran-
tzun diote. Gaur 14:30ean 
irtengo dira Frantzia aldera, 
Oñatitik. Euren asmoa dome-
kako etapa ikustea da. Saint
-Gironsen hasi eta Bagneres 
De-Bigorren bukatuko da eta 
165 kilometro ditu. Bada, Oña-
tiko autobusetan doazenek 
Val Louron-Azet mendatearen 
aldapetan ikusiko dute trope-
la. Txirrindulariak pasatzen 
direnean, etxerako bidea har-
tuko dute.

80 bat lagun doaz 
Tourrera domekako 
etapa ikustera

m.b.  |  oñati

Bubulum gobernuz kanpoko era-
kundeak Nikaraguan duen proiek-
tuaren aldeko kontzertua egingo 
dute Malenkonia eta Vanpopel 
taldeek gaur, egubakoitza, 22:30ean, 
gaztelekuan. Sarrerak bost euro-
tan salduko dituzte eta batutako 
dirua Nikaraguara bidaliko dute. 
Han zuzen, askotariko arazoak 
dituzten hango nekazari-gune 
bateko familiei ematen die Lagun-
tza Bubulum GKEk. Alegia, han-
go umeen bizi kalitatea hobetze-
ko lanean dihardu. Hori lortzeko, 
koordinatzaile bat eta bost ira-
kasle dauden lanean han: lauk 
neska-mutikoen integrazioa indar-
tzeko lan egiten dute eta besteak 
fisioterapia lanetan dihardu.  

Musika eta bakarrizketak 
Elkartasun kontzertuan, oholtza 
gainean egongo dira Vanpopel 
eta Malenkonia taldeak. Azken 
horrek labetik atera berri duen 
diskoaren aurkezpena egingo du: 
Homo homini lupus delakoa. 
Mutrikuko Ame estudioetan gra-
batutako lanean gitarrei eta aho-
tsei garrantzi handiagoa eman 
die taldeak. Gainera, kantuek 
aurreko lanetan –diskoan eta 
maketan– zuten egitura eta esen-
tzia berbera dutela diote taldeko 
kideek. 

Oñatiarrekin batera Vanpopel 
igoko da oholtzara. Zuhaitz Gurru-
txaga futbolari ohia buru duen 
taldeak musika eta bakarrizketak 
bateratzen ditu. 

Malenkonia eta Vanpopel taldeak, 
Bubulum elkartearen alde

Malenkoniako kideak, Mutrikuko Ame estudioan.  |   malenkonia

m.b.  |  oñati

Antixena gaztetxekoek gertu 
dute uztailerako egitaraua, 
eta esku artean dituzten ekin-
tzen artean, hainbat musika 
emanaldi daude: gaztetxearen 
kanpoaldean dagoen arbolaren 
azpian egingo dira. Baba 
Ondarroako barkalariak egin-
go du lehen emanaldia zuhai-
tzaren azpian. Domekan izan-
go da, 19:30ean. Ondoren, 
20:30ean, afaria egingo dute 
leku berean. Gainera, hilaren 
17an, eguaztena, afari musi-
katua egingo dute arbolapean, 
20:30ean.

Gaztetxea margotuko dute 
Uztaileko egitarauan badau-
de beste ekintza batzuk. Adi-
bidez, hilaren 11n, Angioza-
rrera joango dira AHTren 
lanak ikustera; eta hilaren 
24an, Soraluzeko gaztetxekoen 
kontrako desafioa egingo dute. 
Gainera, hilaren 16tik 23ra 
sortzaileen txokoa ipiniko 
dute Antixenan. 

Bestalde, uztaileko mar-
titzen eta eguenetan, gaztetxea 
margotu egingo dute. Deialdi 
irekia egin diete herritarrei 
margotzen laguntzeko.

Domekan, 
arbolapeko 
kontzertua 
gaztetxean

Aretxabaletako liburutegia: 
ezaguna bezain arrotza 
herritar askorentzako
Urritik apirilera erabiltzen dute herritarrek liburutegia; 
eguraldi onarekin, berriz, beste ohitura batzuk dituzte
zuriñe velez de mendizabal

Askotariko liburuz betetako apa-
lak eta isiltasuna. Horiekin hor-
nituta egoten dira liburutegiak, 
batez ere. Aretxabaletakoa 2008a 
ezkero dago Arkupen, eta orain-
dik ere herritar batzuek ez daki-
te bertan dagoenik, Nerea Altuna 
liburuzainaren esanetan. "Hain-
batek uste dute udaletxe atzeko 
lorategi ondoan jarraitzen dugu-
la eta harrituta etortzen dira 
gugana". 

Bost urte dira kultur etxean 
daudela; bost urte 150 metro koa-
droko tokia utzita 400 metro 
karratutara igaro zirela. Aldake-
ta nabarmena espazioari dago-
kionez. "Hirutan dago tokia bana-
tuta, helduen eta haur eta gazteen 
liburutegia daude eta baita Txi-
ki-txokoa ere, 6 urte arteko umeen-
tzat egokituta". Hala azaldu digu 
Joseba Lopez de Armentia ardu-
radunak. Harekin batera Nerea 
Altunak eta Izaskun Leibarrek 
egiten dute lan.

Irakurtzeko zaletasuna
Arkupeko liburuzainen ustez, 
aretxabaletarrek badute irakur-
tzeko ohitura. "2.745 herritarrek 
dute bertako txartela eta 2012an 
16.900 mailegu inguru egin geni-
tuen". 

Askotariko liburuak irakur-
tzen dituzte: "Helduek, batez ere, 
gaztelaniaz, eta best-seller-ak iza-
ten dira". Horren harira, 50 som-
bras de Grey liburua beti dago 
erreserbatuta, Lopez de Armen-
tiaren esanetan. 

Haur eta gazteek ere irakur-
tzen dute, "baina ezberdintasunak 
daude". Umeek euskaraz irakur-
tzen dute, batez ere, eta gazteek 
gaztelaniazko liburu gehiago 
kontsumitzen dituzte. "Gainera, 
16-18 urte bitartean liburutegira 
gutxiago etortzen dira". Eta gene-
roari begiratuta, Altunaren esa-
netan, Aretxabaletako nerabeen 

artean mutilek baino neska gehia-
gok irakurtzen dute.

Ohitura aldaketak
Azken urteetako ohiturei erre-
paratuta, beste toki askotan beza-
la, liburutegira joaten direnen 
jarduteko moduak aldatu dira. 
"Esate baterako, lehen jende uga-
ri etortzen zen lanak egiteko-eta 
liburuak kontsultatzera. Orain 
ez dira ia entziklopediak erabil-
tzen, ditugun ordenagailuak 

baliatzen dituzte informazioa 
bilatzeko".

Bestalde, eta liburu digitalek 
azken urteetan edukitako arra-
kasta ikusita, herriko liburutegian 
ez dute aukera hori, oraingoz. 
"Legalki ezin dira liburu digita-
lak mailegatu. Beste hainbat 
tokitan liburu elektronikoak ero-
si eta horiek mailegatzen dituzte, 
baina klasikoekin, eta ez liburu 
berriekin". 

Bularretik Mintzora
Irakurtzeko zaletasuna gaztetatik 
sustatzea garrantzitsua izaten 
da, "landu egin behar den zerbait, 
gainera". 

Hala, irailean Bularretik Min-
tzora egitasmoa ipiniko dute 
martxan herrian, ume txikien 
irakurketa ohiturak bultzatzeko. 
"Liburutegia, eskolak eta gurasoak 
uztartzen dira bertan eta irailean 
irakasleentzako formazio saioekin 
hasiko gara".

Lopez de Armentia eta Altuna liburuzainak.  |   z.v.d.m.

z.v.d.m.  |  aretxabaleta

Brontzezko postua eskuratu 
zuen Arrasate-Arlutz Xake Tal-
deak ekainaren 29an Eibarko 
Hiria 29. txapelketan. Fran 
Miguel, Andoni Miguel eta Aitor 
Alcaide aretxabaletarrak eta 
Txema Hernando eta Ekaitz 
Mendizabal arrasatearrak joan 
ziren. 

Partida onak jokatu zituzten 
Arrasate-Arlutz taldeko lagunek 
Eibarren. "Arratsaldea pasatze-
ra joan ginen bertara. Bagenekien 
talde indartsuak zeudela eta lan 
txukuna egin genuen; bigarre-
narekin –Errenteriako Fomen-

to Cultural– ia berdintzea lortu 
genuen, gainera". Gros Xake 
Taldearentzat izan zen garaipe-
na Eibarren. "Talde indartsua 
da, egun dagoen onenetarikoa", 
Aitor Alcaideren esanetan.

Uztailerako planak egiten
Arrasate-Arlutz taldeko zenbait 
kide planak egiten ari dira uztail 
amaieran Frantzia aldera, Nor-
mandiara, joateko. "Oraindik 
ez dakigu zehatz joango garen, 
baina uztailaren 27tik abuztua-
ren 3ra jokatzen den lehiaketa 
batean parte hartu gurako genu-
ke".

Eibarren hirugarren izan 
ziren etxeko xakelariak
Fran Miguelek jokalari onenaren saria jaso zuen

datua

Liburutegiak dituen 
erabiltzaileetatik 745 haur 
eta gazteak dira.

2.745
erabiltzaile

zuriñe velez de mendizabal

Herria jolastoki
bilakatu dute 
gaztetxoek

Astelehenean hasi zituzten 
Aretxabaletako udaleku irekiak eta 
ordutik hona herria jolastoki 
erraldoi bihurtu da. 300 
neska-mutil inguru dabiltza eta 
uztailaren 23ra arte jolastea, ongi 
pasatzea eta lagunak egitea 
izango da haien egiteko nagusia.

Hiruatxek eguazten arratsaldean aurkeztu zuen, aretxabaletarren 
aurrean, hurrengo hilabeteetan Mozambiken aurrera eramango 
duen proiektu berria. Durana kalean, udaletxe zaharraren aurrean 
kokatu eta informazioa banatzeaz gainera, jatekoa eta edatekoa 
ere egon zen Hiruatxen eskutik. Eta herritarren atentzioa bere-
ganatzeko txalapartariek girotu zuten arratsaldea. Gainera, 
Afrikako dantza txalapartaren erritmora dantzatu zuen elkarte-
ko lagun batek. Jende ugari bertaratzea lortu zuten.

Eguaztenean, eta festa giroan, Hiruatx elkarteak 
azken egitasmoa aurkeztu zien herritarrei

Afrikako dantzak txalapartaren erritmora dantzatzen.  |   z.v.d.m.

UDA kirol elkarteak eta Bértikalek hitzarmena sinatu dute asteon. 
Hala, 2013-2014 eta 2014-2015 denboraldietan futbol taldeek Bértikal 
marka eramango dute elastikoetan. Bestalde, UDAk urteko batzar 
orokorra egingo du gaur, uztailak 5, Arkupen. 18:00etan hasiko 
den bileran gai ugari izango dituzte esku artean, tartean, zuzen-
daritza batzorde berria aurkeztu eta onartuko dute; Adrian Meri-
nok hartuko dio Juan Mari Enekotegiri lekukoa ezusterik ezean.

Hitzarmena sinatuta, Bértikal izango da UDAko 
futbol taldeen babesle berria bi denboralditan

m.b.  |  Eskoriatza

Amaitu dira aurtengo sanpe-
droak eta balorazioa egiteko 
ordua da. Udalak egunotan 
egingo du azterketa sakona; 
baina, horrez gain, herritarren 
iritzia ere ezagutu gura du, eta, 
hori dela eta, egunotan inkesta 
laburra helaraziko die eskoria-
tzarrei. Festak baloratzearekin 
batera, ekarpenak egin ahal 
izango dituzte. 

Beñat Herce alkateak aipatu 
du jaiak "oso ondo" egon direla, 
eta horren bueltan antolatutako 
egitaraua zabala eta herritarren 

parte-hartzea nabarmendu ditu. 
Azken horren harira, honakoa 
esan du: "Sekulako erantzuna 
egon da aurten ere: pregoia, 
Herrixa mundura, txistulariak, 
banda, gazteak, batukada, tan-
borradak, udal langileak, pren-
tsa... zerrenda luzea da eta denak 
zoriondu nahi ditugu. Eragile 
eta herritar askok lan bikaina 
egin dute". 

Ekintza guztietan jende asko 
izan dela, eta lehen aldiz eka-
rritako castellersen ikuskizunak 
izandako harrera ere azpima-
rratu gura izan du.

Festetan izandako 
partaidetza 
azpimarratu dute
Udalak herritarren ekarpenak jaso gura ditu, 
eta, horretarako, inkesta laburra helaraziko die 

Etorkizuneko buruhandia.Taloa lehen aldiz jateko gertu.

Goienak ere (pirata) parte hartu zuen buruhandien lasterketan.

1. Askotariko dantzak izan ziren domeka gaueko herritarren ikuskizunean.

Kuadrilla, bazkarian, baserritar jantzita.  |   Argazkilariak: Arantzabal, Gallego, Zugasti

                        

Desfilearekin eman diete 
umeek hasiera udalekuei 

Mirian Biteri  |  Eskoriatza

Dagoeneko martxan daude aur-
tengo udaleku irekiak. Atzo hasi 
eta uztailaren 23ra bitartean, 3 
eta 12 urte bitarteko 220 ume 
inguruk parte hartuko dute osa-
sunaren eta ingurumenaren ingu-
ruan antolatuko diren askotari-
ko ekintzetan. Denera, 24 begi-
rale izango dira 10:00etatik 
13:00etara eta 15:00etatik 17:00e-
tara haurrek egiten dituzten 
mugimendu guztiak zaintzen; 
Eskoriatzako Gazteria teknikari 
Maider Etxanizek azaldu digu 
eskoriatzarrak direla lanean dau-
den begirale guztiak. 

Esan bezala, atzo goizean 
elkartu ziren lehen aldiz: goizean, 
parte-hartzaileen adinaren ara-
bera banatutako taldetan banatu 
ziren; hain justu, Lehen Hezkun-
tzakoekin sei talde osatu dituzte 
eta Haur Hezkuntzakoekin, oste-
ra, hiru. Aurkezpenak eta hain-
bat jolas egin ostean, pozik eta 
urduri samar joan ziren umeak 
bazkaltzera, arratsaldean desfilea 
zuten-eta. 

Naturari lotutako desfilea
Ingurumenari eta osasunari lotu-
ta, desfilea egin zuten plazan; 
hain justu, talde bakoitzak natu-
rarekin zerikusia zuen elementu 
bat hartu zuen eta horren ingu-
ruan desfilatzen joan ziren mode-
loak. Atzokoa hasiera baino ez 

zen izan, hilabete osoan askota-
riko ekintzak egingo dituzte-eta. 
Etxanizek jakinarazi digu osasu-
narekin eta ingurumenarekin 
lotuta loreak eta ortuko sasoiko 
baratzak gertutik ezagutzeko 
aukera izango dutela haurrek; 
horrez gain, frutekin jolasak 
antolatuko dituzte.

Astelehenean, San Fermin
Bestalde, urtero moduan, San 
Fermin eguna egingo dute; aurten, 
astelehenean, uztailak 8, izango 
da umeek hain gustuko duten 
jaia. Iruñean egongo balira beza-
la irtengo dira arratsaldean: pra-
ka eta alkondara zuria eta gerri-

ko eta zapi gorria jantzita. Ondo 
bazkalduta joan beharko dute, 
kartoizko zezenekin entzierro 
txikia egingo dute-eta herriko 
kaleetan. 

Bestelako ekintzak ere egingo 
dituzte hilaren 23ra bitartean. 
Esaterako, nagusienak Gamarra-
ko igerilekuetara joango dira, 
egun-pasa; eta txikitxoenak, oste-
ra, Gopegira. Horrez gain, sukal-
daritza tailerrak, Uraren Eguna, 
herriko igerilekura bisitak eta 
mendi irteerak egitea ere aurrei-
kusi dute, besteak beste. Parte
-hartzaile nagusienek, gainera, 
gau bat pasatuko dute etxetik 
kanpo: mendira joango dira. 

Atzo hasi eta hilaren 23ra izango dira aurtengo 
udalekuak; osasuna eta ingurumena landuko dute

Herriko igerilekura ere joango dira.  |   GOIENA

m.b.  |  Eskoriatza

Uztailarekin batera, Errekan 
Gora egitarauari hasiera emango 
diote gaur gauean. Travellin' 
Brothers seikote bizkaitarrak 
izango du ardura hori; kontzertua 
22:30ean hasiko da, Jose Arana 
ikastolako patioan.

Lehenengoz joko du taldeak 
Eskoriatzan. Berriak bai, baina, 
betiko moduan, emanaldi indar-
tsua eskaintzeko gertu etorriko 

dira: bluesa oinarri hartuta, bes-
te hainbat estilo nahastuko dituz-
te, hala nola countrya, soula, 
jazza, funka, swinga eta gospela. 
Taldeak sortutako abesti asko 
entzun ahal izango badira ere, 
miresten dituzten Ray Charles, 
BB King eta Freddi King artistek 
egindako lauzpabost kantu ere 
joko dituzte omenaldi moduan. 
Betiere, elkartzen direnen par-
taidetzarekin.

Travellin' Brothers bizkaitarren eskutik 
blues doinuak izango dira gaur Jose Aranan

Seikote bizkaitarraren kontzertua 22:30ean hasiko da.  |   Travellin Brothers

M.B.  |  ESKORIATZA

Hilaren 9an, etxeko fakturetan 
aurrezteko azalpenak emango 
ditu Ibarraundi museoan 
praktiketan dabilen Eider 
Roak. 18:00etan gazteleraz 
izango da hitzaldia, Ibarraun-
din; eta 19:00etan, euskaraz.

Horrez gain, Udalak ener-
giari buruzko programa berria 
jarri du abian. Honako zerbi-
tzuak eskainiko ditu irailera 
arte museoan: energia kudea-
keta kontsumorako gomen-
dioak ematearekin batera, 
birgaitze proposamenak, diru-
laguntzen gaineko informazioa 
eta energiaren gaineko zalan-
tzak argituko dizkie Roak 
eskoriatzarrei. Honako ordu-
tegia izango du: astelehenetik 
egubakoitzera, 09:00etatik 
13:00etara; martitzen eta egue-
netan, 18:00etatik 20:00etara. 

Energiari 
buruzko 
hitzaldia dago 
martitzenean

Udalbatzak aho batez onartu zuen ekaineko
osoko bilkuran Udalitz lan hitzarmena luzatzea 
Ekainaren 25ean egindako osoko bilkuran Elgetako udalbatzak 
aho batez onartu zuen Euskadiko toki erakundeetako langileen 
lan-baldintzak arautzen dituen Udalitz hitzarmena luzatzea. 
Premia zuen hitzarmen hori uztailaren 7a baino lehen luzatzeak. 
Oxel Erostarbe alkateak adierazi zuen: "Gobernu honen asmoa 
da, orain arte moduan, langile guztiei lan hitzarmen bera apli-
katzea". Bilduko Janire Lazkanok eskaera bat egin zuen: "Jarrai-
tu inposaketei eta murrizketei ateak ixten".  

l.z.  |  elgeta

Erosketak egiten ditugunean bil-
garri asko erabiltzen ditugu 
—plastikoa, papera...—, eta, ondo-
rioz, hondakin asko sortzen dugu. 
Arazo horri irtenbidea emateko 
Elgetako Udalak eta herriko hiru 
komertziok bat egin dute Kutxa-
banken Gizarte Ekintzako Eko-
guneren Ontziratu Zaitez! kan-
painarekin. Hala, erosleen artean 
plastikozko ontziak banatzen hasi 
dira Amagoia arrandegian, Goi-
koetxe harategian eta Bea Bou-
zasen Ugari dendan. "Herritarrak 
kanpaina honetan parte hartzera 
gonbidatzen ditut", esan zuen 
Oxel Erostarbe alkateak kanpai-
na aurkezteko eguaztenean egin-
dako ekitaldian. "Hondakinen 
kudeaketan hainbat pauso ema-
tea aurreikusten genuen, eta 
hauxe da horietako bat". 

Kutxabankek Elgetan duen 
bulegoko zuzendari Jaione Gar-
tzia Izurrategik, berriz, Gizarte 
Ekintzaren babesa nabarmendu 
zuen: "Denok egiten dugu Kutxa-
banken Gizarte Ekintza", adiera-

zi zuen. "Horri esker dira posible 
horrelako kanpainak. Banketxe 
batek zer eskaintzen digun azter-
tzerakoan horrelakoak ere kon-
tuan hartu behar ditugu", esan 
zuen.

Kutxabank Ekoguneko kon-
tsumo jasangarriaren arduradun 
Amaia Otazo ere aurkezpenean 
izan zen. Elgetarrak ontzi berriak 

erabiltzera animatu zituen, eta 
gaineratu zuen etxean ditugun 
bestelako plastikozko ontziak ere 
erabil daitezkeela. Otazok kan-
painarekin bat egin duten komer-
tzioen ahalegina eskertu zuen. 
"Gure bozgorailuak dira, eta lan 
handia egin dezakete erosketa 
jasangarriagoak egiteko ohiturak 
bultzatzen".

Jaione Gartzia, Amagoia Irazabal, Oxel Erostarbe eta Amaia Otazo. |  l.z.

Etxebizitza bakoitzeko bi 
ontzi banatuko dituzte

Ontziratu zaitez! kanpainarekin bat egiten duen 
Gipuzkoako 29. herria da Elgeta, eta 
Debagoieneko lehena. Etxebizitza bakoitzeko bi 
ontzi banatuko dituzte: bat urdina eta bestea 
berdea. Guztiak dira 3,5 litrokoak. Kanpainara 
atxiki diren hiru komertzioetako batean lehen 
erosketa egiterakoan jasoko dituzte ontziok 
erosleek. Gainera, erosketak egiteko erabiltzen 
dituzten bakoitzean txartela bana jasoko dute hil 
amaieran komertzioek egingo dituzten zozketetan 
parte hartzeko. Ontziak plazan ere banatuko ditu 
Udalak: hilaren 12ean, 19:00etan. Erosketak egiteko banatzen ari diren ontziak.  |  l.z.

Jaietako argazki lehiaketako irudi irabazlea.  |  alizia gartzia

l.z.  |  elgeta

Udalak eguaztenean eman zuen 
aditzera jaietako argazki lehia-
ketako epaia. Alizia Gartziak 
feria egunean Berraondokoan 
ateratako argazkia izan da epai-
mahaiko kideen gustukoena. 
Hala, tablet bat jasoko du opa-
ri Gartziak. Gainera, argazki 
hori izango da 2014ko esku-pro-
gramaren azaleko argazkia.    

Galdetegia herritarrei 
Amaitu dira jaiak eta Jaien 
batzordeak herritarren iritzia 
jaso gura du. Hala, galdera sor-
ta banatuko dute egunotan etxez 
etxe. Bertan, jaiak orokorrean, 
egitaraua eta ekitaldiak nola 
ikusi dituzten baloratzeko eska-
tzen diete elgetarrei. Bada, 
erantzunak idatziz zein Internet 
bidez bidal daitezke.

Alizia Gartziak irabazi du Elgetako 
jaietako argazki lehiaketako sari nagusia

l.z.  |  elgeta

Atxuria, Tologorri, Mirutegi eta 
Ballo... udaberri honetan egural-
diak askorik ez lagundu arren, 
Elgetako Kantsatzeke Mendi Tal-
deak hainbat irteera egin ditu 
azken hilabeteotan.

Honakoan, bazkide egiteko, 
federatzeko edo aseguruaren 
estaldura zabaltzeko aukera eman-
go dute, mendi taldeko ordezka-
riak kultura etxeko bigarren 
solairuan izango baitira hilaren 
10ean, eguaztenean, 19:00etatik 
20:00etara.  

Liburutegian udako ordutegia 
Bestalde, udako ordutegi berezia 
dute Udal Liburutegian. Hain 
zuzen ere, martitzenetan eta 
eguenetan neguko ordutegia 

mantenduko du Geaxi Ezpeletak: 
16:30etik 19:00etara, alegia. Ordu-
tegi aldaketa astelehenetan, 
eguaztenetan eta barikuetan da. 

Egun horietan, 14:00etatik 16:30e-
ra zabalduko du zerbitzua Ezpe-
letak. Abuztuan, berriz, liburu-
tegia itxita egongo da.

Kantsatzekek Mirutegi eta Ballo mendietara egindako irteera.  |  kantsatzeke

Agiriak eguneratzeko aukera eguaztenean

Ontziak banatzen ari dira 
herriko hiru komertziotan
Ontziratu zaitez! kanpainak erosketa jasangarriagoak bultzatzea du helburu

intxortako lehoiak

Intxortako Lehoiak lagunartearen produktu sortaren irabazlea Luis 
Mari Arantzeta izan da, 71 zenbakiarekin. Domeka arratsaldean egin 
zuten zozketa, eta berehala jaso zuen saria Arantzetak (bizarduna).

Saritua, Luis Mari Arantzeta 

Argazki guztiak fotoblog honetan: blogak.goiena.net/argazkiak

UDAKO ARGAZKIEN IX. GOIENA LEHIAKETA

Erakuts egizkiguzu
zure udako argazkiak

eta irabazi sari bikainak!

Ikus itzazu argazkiak, inon baino lehenago Asteleheneko Goienan!

2. saria: bi pertsonendako 
SPA zirkuitua eta asteburuko 
menua Orioko AISIA hotelean 
Arrasate Bidaiak-en eskutik. 

3. saria: bi pertsonarenda-
ko afari edo bazkaria Leintz 
Gatzagako Gure Ametsa 
jatetxean. 

Boto emaileentzat 
saria: Munduko kafe ezber-
dinen otarrea, Arrasateko  
Karibu dendaren eskutik.

Herritarren saria: Google 
Android sistemadun 7 hazbe-
teko tableta, Arrasateko Eros-
ki hipermerkatuaren eskutik.

Oinarriak

Sariak

Parte-hartzaile bakoitzak, gehienez, 5 argazki aurkez •	
ditzake. Argazkiarekin batera adierazi beharko dira:

	 - Egilearen izen-abizenak eta herria.
	 - Harremanetarako telefonoa.
	 - Argazkia noiz eta non ateratakoa den.
	 - Argazkian zer eta nortzuk agertzen diren.

Argazkiak bidaltzeko epea: uztailaren 5etik irailaren 20ra  •	
(biak barne).
Argazkiak aurkeztu ahal izango dira paperean edo •	
digitalizatuta (paperean, ondo erreproduzitzeko adinako 
bereizmenarekin).
Udako argazkiak izango dira: berdin da aurtengo udan •	
ateratakoak izatea edo beste uda batekoak. 
Irakurle/ikusleei aukera emango diegu argazki onenari •	
botoa emateko blogean. Botoa ematen parte hartzen 
duten guztien artean beste sari bat zozketatuko da.

Bidali argazkiak eta datu GUZTIAK e-postaz:  •	
argazkiak@goiena.com helbidera, edo Goienara ekarri:  
ARRASATE: Otalora Lizentziaduna 31, Arrrasate 
ARETXABALETA: Basabe poligonoa EO5, Aretxabaleta.
Egoitzara ekartzekotan, gutun-azal batean sartuta, CD batean •	
edo argazki digitalak gordetzeko beste edozein euskarritan eta 
JPG formatuan.
Parte hartzeko ez da ezer ordaindu beharko.•	
Debagoieneko edozeinek parte hartu ahal izango du  •	
(ez da adin mugarik izango).
Beste inon argitaragabeak izango dira argazkiok.•	
Argazkiak izan daitezke koloretan zein zuri-beltzean.•	
Irabazleak nortzuk diren urriaren 7an jakingo dugu, asteleheneko •	
Goiena paperean.

Argazkiak argitaratuko ditugu astero uztailaren erdialdetik •	
aurrera asteleheneko Goiena paperean eta Goiena.net-n  
sortuko dugun foto-blogean. Goiena telebistan, Facebook-en 
(www.facebook.com/udakoargazkiak) eta Twitter-en  
(www.twitter.com/udakoargazkiak) ere erakutsiko dira argazkiak.
Epaimahaia Goienako kideek eta bailarako argazkilari •	
profesionalek osatuko dute eta argazkiaren kalitatea, 
originaltasuna eta balio historikoa hartuko dituzte kontuan.
Jasotako argazki guztiak argitaratzerik ez badago, Goienak •	
aukeraketa egingo du egokien iruditzen zaizkion irizpideen 
arabera.
Jasotako argazkiak Goienako artxiboan gordeko dira, eta, •	
aurrerantzean erabiliz gero, egilearen izena adierazi egingo da.

udakoargazkiak udakoargazkiakBaita hemen ere:

- 14,2  megapixel.
- Full HD bideo-grabazioa.
- 3 hazbeteko pantaila.

- Auto-fokatze sistema, 11 puntukoa.
- ISO 100-3200 sentsibilitatea.
- Integratutako edizio funtzio ugari.

1. saria

Nikon D3100 reflex argazki-kamera digitala eta 18-55 
mm-ko objektiboa. Bergarako KB Photoestudio argaz-
ki-dendaren eskutik.

Mikel Sedano Rueda . 2012ko Sari Nagusiaren irabazlea.

Har ezazu parte!

HAR EZAZU PARTE SARE SOZIALETAN!
Twitter eta Facebook bidez ere parte har daiteke lehiaketan, •	
honela:
- Twitter bidez, @udakoargazkiak helbideari aipamena 
eginda argazkia bidalita, eta argazkiaren deskribapena 
eginda. 
- Facebook bidez, facebook.com/UdakoArgazkiak orriaren 
horman argazkia partekatuta, eta argazkiaren deskribapena 
eginda.
Twitterrez eta Facebookez aurkezten diren argazkiak •	
lehiaketako blogean agertuko dira, baina daukaten 
kalitatearen arabera argitaratuko dira Goiena paperean. Hau 
da, ez badaukate paperean argitaratzeko moduko kalitaterik, 
ez dira argitaratuko euskarri horretan, baina sari nagusirako 
kontuan hartuko dira.

LAGUNTZAILEAK:ANTOLATZAILEA:

KOMUNIKAZIO TALDEA

J AT E T X E A
munduko zaporeak

karibumundukosaporeak.com

Arrasateko hipermerkatua

arantzazu ezkibel  |  oñati

Bihar, zapatua, I. Oñati Raid 
Abenture proba jokatuko da. 36 
taldek eman dute izena –binaka-
ko taldeak dira–; 10:00etan izan-
go du irteera, plazan, eta parte
-hartzaileek 7 ordu izango dute 
proba amaitzeko. Korrika, bizi-
kleta, orientazioa, eskalada... 
denetik egin beharko dute.
Zer da raid bat?
Askotariko probak batzen dituen 
orientazio proba da. Raidaren 
oinarria orientazioa da, eta horren 
bueltan abentura bat egiten da. 
Ze r  i k u s i ko  d u te  o ñ a t i a r re k 
bihar?
Parte-hartzaileak ikusiko ditugu 
mapa eta iparrorratzarekin anto-
latzaileek jarritako balizen bila. 
Herriko hainbat gunetan egongo 
dira baliza horiek; parte-hartzai-
leek izango duten mapan ere 
baliza horiek non dauden seina-
latuko dugu. Jendea korrika edo 
bizikletan alde batetik bestera 
ikusiko dugu. Baliza horiek tela 
laranja eta zuri batzuk izango 
dira. Balizek pintza bana izango 

dute; pintza horiek puntan zula-
gailu estiloko bat izango dute 
(trenean txartelak zulatzen dituz-
tenen moduan). Eta parte-har-
tzaileek pintza horiekin eurek 
duten kontrol txartela zulatu 
beharko dute. Horrela, nondik 
pasatu diren jakingo dugu.
Puntu gehien lortzen dituen taldeak 
irabaziko du proba?
Helburua da balizak topatu eta 
puntuak batzea. Talde bakoitzak, 
egoera fisikoaren eta orientazioa-
ren arabera, estrategia bat edo 
beste erabiliko du. Foruen plazan 

izango da irteera eta helmuga. 
Irteera eman eta korrika mapa 
dagoen tokira joan beharko dute. 
Behin mapa hartuta, eurek era-
baki beharko dute norantz jo. 
Talde bakoitzak bere estrategia 
izango du.
Nola banatu duzue proba?
Raidak lau etapa izango ditu. 
Lehenengo etapa oinezkoa izan-
go da (korrika). Herrian egingo 
dute. Zati hori bukatutakoan, 
plazara itzuliko dira eta kontrol 
txartela utziko dute. Beste mapa 
bat eta beste kontrol txartel bat 

hartuko dute eta bizikletan irten-
go dira mendi aldera. Ezin esan 
daitekeen beste puntu bateraino 
joango dira (bidean balizak izan-
go dituzte). Beste puntu horretan 
kontrol txartela utzi eta beste 
mapa bat hartu beharko dute, 

trekking bat egiteko. Berriro ere 
trantsizio puntura iritsiko dira 
eta azkeneko etapan bizikleta 
hartuko dute herrira jaitsi eta 
proba amaitzeko. 
Raideko etapa bakoitzean proba 
bereziak egin beharko dituzte par-
te-hartzaileek?
Etapa bakoitzean proba bereziak 
egin beharko dituzte; adibidez, 
eskalada, rappela, memoria lan-
tzea… proba horiekin puntuak 
lortzeko aukera izango dute. 
Esan beharra dago mugitzeko 
modua oinez edo bizikletan izan-
go dela; baina, tartean, memoria 
ariketa, uretako proba, eskalada, 
rappela eta espeleologia izango 
dituzte. 
Proba amaitzeko zenbat ordu izan-
go dute?
Zazpi ordu izango dute proba 
amaitzeko. Hori baino gehiago 
egiten duenari, lehenengo ordu 
erdian, azkeneko sekzioko puntuak 
kenduko dizkiogu; eta zazpi ordu 
eta erdi baino gehiago egiten 
duen taldeari puntu guztiak ken-
duko dizkiogu.

Aitor Otamendi.  |   guren auzmendi

Sokak ere egongo dira proban.  |   a.o.Bizikleta hartu beharko dute.  |   a.o.Balizak hartu beharko dituzte.  |   a.o.Partaideak maparekin.  |   aitor otamendi

Aitor Otamendi | Antolatzailea

"Orientazioa oinarri hartuta 
abentura bat egingo dugu"
2013 Columbia Raid Series ligarako puntuagarria izango da biharko proba

raid -a

xabier urzelai  |  arrasate

Gatzagako Igoerak 53 pilotu batu-
ko ditu bihar, zapatua, irteera 
puntuan (15:00), eta horietatik 18 
bailarakoak dira [ondoan zerren-
da]. Iaz bezala, aurten ere anto-
latzaileek Arlabango mendatea 
aukeratu dute, Gatzagako erre-
pide zaharra beharrean. Hala, 
antolatzaile lanetan dabilen eta 
zapatuan lasterketa Golf GTI 
barrutik biziko duen Ander Cor-
cuerak eman dizkigu xehetasunak: 

"Lasterketa antolatzeko Arlaban-
go mendateak erraztasun han-
diagoak ematen dizkigu, Gatza-
gako errepide zaharretik egiteak 
buruhausteak sortzen dizkigula-
ko bai guri, eta baita gatzagarrei 
ere. Egia da Arlabanek ez duela 
Gatzagako errepideak duen karis-
ma, baina iaz konturatu nintzen 
oso igoera ederra dela, azkarra. 
Eta baita bertako kurbak ez ditu-
gula Gatzaga zaharrekoak moduan 
ezagutzen".   

Luiziek hainbat arazo 
Aurtengo neguko euriteek, baina, 
hainbat luizi sortu dituzte Arla-
banen, eta horrek lasterketa bal-
dintzatuko du: "Igoera laburragoa 
izango da, ez gara Marisaraino 
iritsiko, goialdean errepidea txar-
to dagoelako, baina hasi ere lehe-
nago hasiko gara, Eskoriatza 
baino apur bat gorago. Lau kilo-
metro pasatxoko igoera izango 
da. Argi igoerako lehen kurba-
rekin, akaso hura da politena".

Iaz, BMWa paelletako batean.  |   goiena

"Arlabango igoera oso 
azkarra da, ederra"
Zapatuan bailarako 18 pilotu batuko ditu 
Gatzagako XVII. Auto Igoerak, guztira 53 dira

bailarakoak:

Aitor Zabaleta Lola BMW

Ruben Nogueiras Silver Car

Aitor Ramirez BMW 320 ST

Markel Cestafe Mitsubishi EVO

Juan Inazio Zelaia Mitsubishi EVO

Ander Corcuera VW Golf 1.8 GTI

Mikel Otxoa BMW Touring

Alberto Murillo BMW M3

Iker Cruz R. Clio Sport

Aitor Frutos R. Clio Sport

David Ardions R. Clio Sport

Josu Agirre VW Golf g60

Urtzi Samaniego Audi S3

Gorka Idigoras Opel Astra GSI

Monika Muñoz Citroen ZX

Emilio Huerta Peugeot 306 GTI

Ander Lezeta Peugeot 206 HDI

Joseba Frutos Citroen AX Sport

Mojategi futbol zelaia, Arrasate. 
Uztailak 12, egubakoitza, 19:00.

Urteko kuota: 50 €. 
 943 25 05 05

kluba@goiena.com 
goienakluba.com

Abantailaz betetako kluba!

vs
Mondra 

Reala

Goiena Klubeko kide bazara, Mondra-Reala partidua 
ikusteko bina sarrera zureak izan daitezke!* 

3 sarrera bikoitz ditugu zozketatzeko!

SMS bidez: KLUBA [MONDRAREAL] [bazkidearen zenbakia] 215800 zenbakira
Telefonoz: 943 25 05 05
E-postaz: kluba@goiena.com [bazkidearen zenbakia]
WhatsApp bidez: KLUBA [MONDRAREAL] [bazkidearen zenbakia] 688 69 00 07 zenbakira.

Parte-hartzaile guztien artean zozketatuko da.

* Eguaztenera arte jasoko dira mezuak. Saridunen berri, egubakoitzeko Goiena Paperean emango da.

Nagusiak: 10 €.
12 urtetik beherakoak: 3 €.

• Ziorla
• Monte

• Rumba
• Tantaka

sarrerak salgai:

Goiena 
klubarekin 
futbolera!

KATAIDE LEIHOAK
Aluminiozko eta PVC-zko metal-arotzen sistemen

fabrikazioa eta instalakuntza
Aluminiozko eta PVC-zko leihoak • Pertsiana sinpleak eta segurtasunezkoak • Mallorkinak • Errezel hormak • Fatxada aireztatuak

Bulegoa / Erakusketa / Lantegia
Musakola 21, 8 Atea. 20500 Arrasate

Tel.: 609 55 61 54 - Faxa: 943 53 49 62
aurrekontuak@kataideleihoak.com 

www.kataideleihoak.com

Aprobetxa ezazu Eusko Jaurlaritzak abiarazi duen Renove plana. 
1.000 eurorainoko dirulaguntzak zure leihoak aldatzeko.

Zatoz eta informa zaitez konpromiso barik.

xabier urzelai  |  aretxabaleta

Datorren asteburuan egingo dute 
Aretxabaletan lehenengoz hiru-
nako saskibaloi torneoa; Gorka 
Alartzia dabil antolatzaile lanetan: 
"Natra Oñatiko jokalari Asier de 
la Iglesia laguna dut [De la Igle-
siari esklerosi anizkoitza duela 
adierazi zioten iazko irailean, 
eta ordutik Gipuzkoako ADEMGI 
elkarteaz kolaboratzen dabil] eta 
elkartearen alde dirua batzeko 
txartel batzuk saltzen lagunduko 
nion galdetu zidan". Alartziak, 
baina, proposamen hobea egin 
zion: "Aretxabaletan hirunako 
torneo bat antolatzen laguntzeko 
eskatu nion, eta batutako dirua 
ADEMGIrendako izango zela. 
Eta, buru-belarri hasi ginen". 

Porrotxen eta Doblasen babesa 
Torneo hori bultzatzeko Porrotx 
pailazoaren kolaborazioa izan 
dute, promo txiki bat grabatuta 
–laster egongo da goiena.net-en 
ikusgai– eta noski, De la Iglesiak 
eta Alartziak berak kontaktu 
mordoa dituztenez, Euskal Herri-
ko talde asko etorriko direla uste 
du; saskibaloiaz gainera, baina, 
beste ekimen mordoa antolatuko 
dituzte: "Gipuzkoa Basketekoen 
laguntza izango dugu, eta Basko-

niako Aker ere etorriko da Are-
txabaletara. Egubakoitzetik dome-
kara kanastak egongo dira plazan, 
eta gainera, umeendako puzga-
rriak izango dira, jokoak egingo 
ditugu, DJ-ak, eta besteak beste, 
zapatuan David Doblas jokala-
riaren bisita ere izango dugu". 

Eta Aretxabaletakoak?
"Kanpoko taldeak bai, baina nik 
Aretxabaletako koadrilak ikusi 
nahi ditut torneoan parte hartzen, 
eta badirudi jendea animatzen 
dabilela". Hala, torneoan ez da 
saririk banatuko dirutan, baina 
izenemateko dirua esklerosiaren 
alde borroka egiteko erabiliko 
dela jakitea oso motibagarria da 
jendearendako. "Gainera, La Cai-
xaren babesa dugu, eta izenema-
te bakoitzeko (5 euro) La Caixak 
beste horrenbeste jarriko du". 

Egubakoitzean, hilak 12, ale-
bin, benjamin eta infantilek joka-
tuko dute, 16:00etan hasita (ize-
nematea ordubete lehenago, 
plazan bertan). Zapatu goizean 
(09:00) kadete eta gazteen txanda 
izango da. Eta domekan (16:00) 
senior eta eliteak lehiatuko dira. 
Gainera, gurpildun aulkian dau-
denek saskibaloi erakustaldia 
ere egingo dute.  

Gorka Alartzia.  |   x.u.

"Esklerosiaren alde erabiliko dugu 
torneoan batuko dugun dirua"
Uztailaren 12tik 14ra saskibaloiak hartuko du Aretxabaletako erdiko plaza

esanak

"Jende asko 
etorriko da 
kanpotik, baina 
bertako 
kuadrillak 
animatu nahi 
ditut"

g o r k a  a l a r c i a   |   a n t o l at z a i l e a

saskibaloia

AKE Squash taldeak anto-
latuta zapatuan egingo dute 
Debagoieneko Squash Txa-
pelketa absolutua. Txapel-
ketan parte hartzeko ez da 
behar federatuta egotea, eta 
izena emateko deitu 656 73 
60 17 telefono zenbakira (10 
euro). Parte-hartzaileendako 
paella ederra prestatuko 
dute, gainera.

Asteburuan jokatuko 
dute Debagoieneko 
Txapelketa, Arrasaten

Asteburuan jokatu zuten Vila-
lleren (Lleida) 2013ko Espai-
niako Mendi Lasterketen 
Txapelketa. 42 km eta 3000 
metrotako desnibel positiboa 
zituen lasterketan Euskadiko 
selekzioko ordezkariek lan 
aparta egin zuten, eta taldeka 
lehenengo sailkatuta. Selek-
zioko kideetako bat Iban Leta-
mendi zen. 

Iban Letamendi 
Espainiako Txapeldun 
Lleidan, taldeka

squasha mendia

x.u.  |  arrasate

Amateur mailako elite eta 23 
urtez azpiko txirrindulariek 
hitzordua dute domekan, Dor-
letako Ama sariaren 35. edizioa 
jokatuko dute-eta, 10:00etan 
hasita.

Bertan batuko dira Gipuz-
koako hainbat taldetan dabiltzan 
txirrindulari debagoiendarrak, 
baina, batez ere, Kanpanzar 
Harrobiko mutilendako izango 
da lasterketa garrantzitsua, 
etxean korritzen dutelako 
(Andramari sariaz batera). 

Gatzaga, hirutan 
Dorletako Ama lasterketa gogo-
rra izaten da, Gatzagako maldek 

min handia egiten dutelako 
tropelean. 119 kilometroko las-
terketan hirutan igoko dute 
mendatea. Bada, helmuga 13:00 
aldera izango da.

Iazko irabazle Mario Gutierrez.  |   i.s. 

Dorletako Ama saria egingo dute 
domekan, Euskalduna Torneorako

txirrindularitza

a. aranburuzabala  |  bergara

Bergarako Belceblues taldeak 
munduko blues lehiaketan parte 
hartu zuen otsailean Memphisen 
(AEB), eta han bizi izandakoak 
batu ditu Road to Memphis doku-
mentalean. Gaur, egubakoitza, 
aurkeztuko dute  Espoloiko ager-
tokian, 22:00etan, Berumuga jaial-
diaren estreinaldian.

Pantaila handian erakutsiko 
duten ikus-entzunezkoaren ema-
naldiaren ostean, ordubete ingu-
ruko kontzertua egingo dute gero, 
23:00etan hasita; besteak beste, 
lehiaketarako espresuki eginda-
ko eta Euskal Herrian sekula 
erakutsitako Memphis kantua 
batuko dute errepertorioan. 

Lehiaketaz haratago doa
Dokumentalaren helburua han 
bizi izandakoak azaltzea eta zalee-
kin partekatzea da. "Amets bat 
bizi izan dugu, taldeak goia jo 
du aurten, ez bakarrik mundu 
mailako blues lehiaketan fina-
laurrekoetara heltzea lortu genue-
lako, baizik eta, bereziki, Memphi-
sen, bluesaren jaioterrian guk 
egindako musika erakusteko 
aukera izan genuelako", kontatu 
du  Oihan Vegak ,  ta ldeko 
kideak. 

Bost ataletan banatu dute 53 
minutuko iraupena duen autoe-
koiztutako dokumentala, Memphi-
sen egin zuten egun bakoitzari 
kapitulu bana emanda. Lehiake-
tako bizipenak kontatu dituzte, 
hasteko: lehiatu aurretiko urdu-
ritasun uneak, lehiaketa barru-
koak eta baita lehiaketaren ingu-
rukoak ere, besteak beste, hango 
zaleekin izandako hartu-emanak 
eta haiengandik jasotako iritziak 
ere. "Txundituta, zoriontzera 
hurbildu zitzaizkigun asko eta 
asko, 'you've got it! (arima genue-
la)' esanaz; sekula bota didaten 
lorerik onena da hori! Harrituta 
zeuden azal zuriko musikarien 
ahotik eta euskaraz, sekula entzun 
barik zuten hizkuntza batean, 
bluesa entzutean", dio Vegak.

Lehiaketako kontuez gainera, 
Memphis bluesaren jaioterria 
dela aprobetxatuta, bluesaren 
jatorriaz eta historiaz ere jardu-
ten dute ikus-entzunezkoan eta 
bidaia hartan bisitatutako lekuak 
erakutsiz  egiten dute kontakizun 
hori. Hori horrela, besteak beste, 
bluesaren eta soularen museoetan 
sartuko gaituzte, eta baita Elvis 
Presleyren etxera eramango ere. 
"Bidaia intentsua eta azkarra 
izan zen eta horren erakusle da 
DVDa ere. Ez genuen ezkonberrien 
moduko bidaia kontaketa egin 
gura", diote.

Donostiara eta Burlatara orain
Belceblueskoak gustura daude 
aurtengo lorpenekin eta zaila 
ikusten dute gainditzea. Berga-
rarrek diote bidaia horrek eta 
han izandakoaren oihartzunak  
musikaren Txapeldunen Ligan 
kokatu dutela taldea. Memphise-
ra joan ziren Hondarribiko lehia-
keta irabazita eta Ameriketakoak 

ere izan du Bergarakoen agen-
detan eragina: Burlatako blues 
jaialdi entzutetsuan eta Donos-
tiako Jazzaldian izango direla 
kontatu dute: "Uztailaren 28an 
Kursaaleko terrazan izango gara, 
Jamie Cullum eta Diana Krall 
handien egun berean. Ez dugu 
elkarrekin joko, baina sekulako 
ilusioa egiten digu, besteak bes-

te, akaso, kamerinoa partekatu 
ahal izateak".

Hirukoa, laukote bihurtuta
2005an sortu zuten Oihan Vegak, 
Asier Elortzak eta Ibon Larraña-
gak Belceblues taldea eta bi dis-
ko dituzte kalean. Aurten, Ber-
garan bizi den Gille Sanz madril-
darra sartu da taldean.

Elvis Presleyk lehen diskoa grabatu zuen estudioaren kanpoaldean.  |   belceblues

Bitxikeria asko jasotzen ditu 
dokumentalak eta horietako bat 
da Deba ibaiko eta Mississippi 
ibaiko ura elkartu zutela, 
bluesak kultura eta mugak 
gainditzen dituela erakusteko 
helburuarekin. 

Bergarako Deba ibaiko ura 
bota zuten Memphisen eta 
Mississippikoa batu zuten gero, 
etxera etorritakoan aurrekoan 
hartu zuten tokira botatzeko.

Bluesaren omenez, uraren zeremonia 

Espoloitik 
telebistara

Gaur Espoloian aurkeztu 
ondoren, telebistetan 
erakutsiko dute gero. 
Belceblueskoek Goiena 
telebistan erakutsi nahi 
izan dute lehenengo, 
komunikazio taldetik 
jasotako laguntza eta 
material lagapena 
eskertzeko nahiarekin.  
Uztailaren 19an 22:30ean 
emitituko dute, bada, eta 
EITB3 katera eramango 
dute gero.  

Road to Memphis 
DVDa eskuratu gura 
duenak, berriz, 
Belcebluesen 
kontzertuetan izango du 
horretarako bidea.

DVDaren azala.  |   BELCEBLUES

Ibon Larrañaga eta Asier Elortza, Ohio ibaiaren ondoan.  |   belceblues

Graceland-en ere izan ziren, Elvis Presleyren santutegian.  |   belceblues

esanak

"Goia jo dugu: 
AEBetan izanda, 
Jazzaldira goaz 
orain" 

o i h a n  v e g a   |   b e l c e b l u e s

'Road to Memphis' autoekoiztutako ikus-entzunezkoa gaur erakutsiko dute Espoloian

Donostiako Jazzaldian eta Burlatako blues jaialdian izango dira bergararrak uztailean

Belcebluesen Ameriketako ametsa 
zaleekin partekatzeko DVDa, kalean

Deba eta Mississippi ibaietako ura nahasten.  |   belceblues

a. a.   |  arrasate

Maria Asun Pagoaga Tres Men-
tiras (Ana Murugarren) filma 
errodatzen dabil egunotan Bilbon. 
Ume lapurtuen gaia du ardatz 
eta Mikel Losada (Kutsidazu bidea, 
Isabel) eta Nora Navas (Pá Negre)
dira protagonistak. 
Bosgarren filma duzu dagoeneko; 
zer moduz?
Kasualitatez sartu nintzen zinema 
kontuetan, eta begiratu! Oso ondo 
pasatzen dut eta horregatik ema-
ten diet baiezkoa; oso pozik nago, 
gainera, dudan paperarekin.
Gai gordina besteko erreala du.
Bai, hala ba, baina gertatutako 
kontuak dira. Euren benetako 
amaren bila dabiltzan lapurtuta-
ko haurrak dira, egun helduak 
direnak, protagonistak.
Nor zara zu?
Josefa, ama horietako bat naiz 
ni. Gaztetan, basati batekin ezkon-
du eta senarrarengandik jasota-
ko tratu txar eta bortxaketak 
direla-eta, alaba txikia hartuta 
mojen komentura babes bila joan-
dako emakumea. Babesaren tru-

ke, sabel barruan nuen alaba 
kendu eta komentuan lana eman 
zidaten. Orain, 60 urte ditut eta 
berriz ere ume lapurtuen auzia 
gertutik bizi izango dut, lapur-
tutako alaba bat (Nora Navas) 
laguntza eske etorriko zait-eta.
Martitzenean errodatu zenuen Bil-
bon Nora Navasekin. Zer moduz?
Bilboko nire etxean errodatu 
genuen, ama aurkitzeko laguntza 
eske datorren unea, hain zuzen 
ere. Oso jatorra da, tontakeria 
gutxi dituen neska gaztea da, 
gertukoa, normala. Oso profesio-
nal ona da; horren adierazle, 
besteak beste, 2010ean eskuratu 
zuen Zilarrezko Maskorra. 
Eroso zaude, beraz. Zuzendaria 
ezagutzen zenuen, gainera.   
Beti esan dut horrelako lanak 
onartzen baditut ondo pasatzeko 
dela; lan egiteko prest nago, bai-
na filmengatik sufritzeko ez. 
Lantalde osoa da oso jatorra. El 
precio de la libertad (2011) filmean 
paper txiki bat egin nuen eta 
orduan ezagutu genuen elkar. 
Egun bakarrean izan nintzen eta 
esaldi bakarra nuen orduan. 
Maiatzean deitu zidan, eta proba 
batzuk egiteko proposatu. 
Datorren astean ere badituzu gra-
bazio gehiago.
Bai; hiru errodaje-egun geratzen 
zaizkit; Basauriko eta Bilboko 
hainbat lekutan izango dira.
Puntako artisten moduan, zu ere 
laguntzaileekin joaten zara.
[Barre]. Ahizparekin eta nebare-
kin joan nintzen aurrekoan; pozik 
daude nire lanen aitzakian egiten 
dituzten egun-pasa ederrekin. Pagoaga, errodajean.  |   mirentxu pagoaga

Mariasun Pagoaga | Aktorea

"Ondo pasatzen dudalako 
ematen dut baiezkoa; 
sufritzen hasiz gero, kito!" 
Maiatzean 'Loreak errepidean' filmatzen zebilela 
deitu zioten 'Tres Mentiras' filmeko probetarako

a. a.  |  arrasate

Alfredo Bonaparte talentu-bi-
latzailea agertokira igoko da 
eta ikuskizun berritzailea egi-
teko laguntzaile bat behar due-
la kontatuko die ikusleei. Ikus-
leen artean izango den Jose 
Javier Navaridas Jose Ja akto-
reak onartuko du proposamena. 
Bitxia da Bonapartek eskatuko 
diona: lur azpian kamera bate-
kin sartzeko, hain zuzen ere. 
Jose Ja-k bete egingo du eska-
tutakoa eta handik aurrera 
ikusleek pantaila baten bitartez 
jarraituko dituzte Jose Ja-ren 
lur azpiko bizipenak. 

Horrela abiatzen da gaur, 
egubakoitza, Arrasateko Herri-
ko Plazan, 22:30ean, Kolektibo 
Monstrenko eta Zanguango 

Teatro taldeek elkarlanean 
egingo duten Entre lombrices 
kale antzerkia. 

Guztiontzako komedia 
Bada, drama bat dela ematen 
du, baina publiko zabalaren-
tzako komedia bat dela esan 
du Jon Elola taldekideak Arra-
sate Irratian. "Ez da barrez 
algaraka jarduteko ikuskizun 
bat, badaude-eta bihotza ukitzen 
duten uneak ere. Ez da gag 
multzo batez beteriko lan soi-
la, istorio bat kontatu nahi 
dugu. Seguru nago barre egin-
go duzuela".  

Argiekin, musikarekin eta 
bestelako tranpak baliatuz, 
ordubete pasako lur azpirako 
bidaiarako txartela da.   

'Entre lombrices': lur azpitik 
kontatutako kale antzerkia  

Entre lombrices kale antzerkia.  |   kolektibo monstrenko.

Naiara uriarte

Andoni Leibar, baserrian, 
parapentearekin eta 
txakurrarekin.

NAIARA URIARTE  |  aretxabaleta

Andoni Leibar (1983) aretxaba-
letarra kirolzale amorratua da. 
Gaztetatik hainbat kirol mota 
praktikatzen ditu, eta parapentea 
du gustukoen. Apirilean Aloñako 
igoeran parte hartu zuen, hain 
zuzen ere, parapente lasterketan, 
eta hirugarren postua eskuratu 
zuen.
Nondik datorkizu parapenteareki-
ko zaletasuna?
Txikitatik datorkit. Sarritan joan 
izan naiz Kurtzebarrira jendea 
parapentean nola ibiltzen den 
ikustera. Orain dela hiru urte 
parapentea erosi, eta ametsa egia 
bihurtu dut.
Arriskutsua al da?
Dena kontrolpean izanez gero, 
ez da arriskutsua. Horretarako, 
ingurua ongi ezagutu behar da; 

normalean, Kurtzebarritik egiten 
dut salto, baina Aloñan, Orozkon 
eta Pirinioetan ere ibili izan naiz. 
Horretaz aparte, meteorologiari 
ere erreparatu behar zaio. Uda, 
udaberria eta udazkena dira urta-
rorik egokienak. Baita ekipamen-
du ona izatea ere. Hiru irizpide 
hauek kontuan izanik, ez dago 
arriskurik. 
Askorentzat, kirol ezezaguna da. 
Marjinatuta al dago?
Kirol berria da; horregatik, ez 
da hain ezaguna. Baina geroz eta 
jende gehiago animatzen ari da. 
Frantzian izugarrizko arrakasta 
dauka.
Apirilean Aloñako lasterketan par-
te hartu zenuen. Zer-nolako espe-
rientzia izan da?
Oso esperientzia ona. Lehenengo 
aldia izan zen parapente laster-

keta egiten nuena, eta, kontura-
tu gabe, hirugarren postua lortu 
nuen. Aloñara korrikan igo nin-
tzen, motxila gainean nuela. 
Ondoren, parapentean. Laster-
keta horrek motibazioa piztu dit 
beste batzuetan parte hartzeko, 
baina , zoritxarrez, gutxi antola-
tzen dira.
Entrenamendu berezirik egiten 
duzu?
Ez. Aurten, eguraldi txarraren 
ondorioz, lau aldiz bakarrik ibi-
li naiz. Oso gutxi. Horregatik, 
garrantzitsua da beste kirol batzuk 
praktikatzea: korrika, bizikleta, 
eskalada, mendia, mendiko eskia, 
eta abar. Asko, gauza onerako!
Zer nahiago, bakarrik ala tal-
dean?
Nahiago dut taldean. Babestuago  
sentitzen naiz eta beste batzuekin 

zaletasun bera konpartitzeko 
aukera izatea aberasgarria da. 
Hori bai, jende askorik barik. 
Horregatik guztiagatik, lagun 
batekin edo birekin nahikoa litza-
teke. Baina, noizean behin, baka-
rrik aireratzea ere gustuko dut. 
Biak aukeran izatea abantaila 
da. 
Laguntzarik?
Debagoieneko Amilena Aire Kirol 
Taldeko kide naiz. Talde honek 
kirolari bakoitzaren federazioa 
bideratzen du. Horretaz gain, 
lasterketetan parte hartzeko diru-
laguntzak kudeatzeaz arduratzen 
da. Liga Norte txapelketan parte 
hartzeko, hain zuzen ere. Ni ez 
naiz sekula aurkeztu; izan ere, 
urte gutxi daramatzat, eta segur-
tasun handiagoa lortu behar 
dut.
Zer darabilzu buruan bota aurre-
tik?
Ez dut ezer berezirik pentsatzen. 
Lasai egotea, akaso.  Momenturik 

kritikoena aireratzea da; beraz, 
kontzentratuta egotea garrantzi-
tsua da: dena ondo loturik izatea 
sokan korapilorik ez izateko eta 
haize bolada egokia hartzea. 
Hegaldia, ostera, ez da hain arris-
kutsua, zerbait gertatuz gero 
emergentziazko jausgailua bai-
tago.
Zer dauka bereizgarri?
Ikuspegi berriak ikusteko eta 
sentitzeko aukera ematen du. 
Txoriak bezala, askatasunean 
hegan egiteko aukera parega-
bea.
Beste zaletasunik?
Furgoneta bat daukat, eta noizean 
behin eskapadatxoak egiten ditut 
txakurrarekin. Errutinatik ihes 
egiteko aukera ederra. Familia-
rekin eta lagunekin egotea ere 
atsegin dut.
Hurrengo erronka?
Amets asko ditut betetzeko. Behar-
bada, Kurtzebarritik Aloñara 
zeharkaldia egitea.

Film bat: V de Vendeta. 

Janari gustukoena: Aitak labean 
prestatutako txitxarroa. 

Bizi izateko tokia: Urkulu 

Ahaztuko ez duzun momentua: 
Lehenengo hegaldia. 

Egiteko duzun bidaia: Kanada. 
Txokorik gustukoena: Bailara. 
Erreferente diren pertsonak: Felix eta 
Alberto Iñurrategi eta Alex Txikon. 
Animalia bat: Txakurra. 
Musika talde bat: Nealta Fola. 

pertsonala

"Parapentea aukera
paregabea da txoriek
bezala askatasunean 
hegan egiteko" 

Andoni Leibar| Ceul-eko langilea

1. Etxebizitzak

101. Saldu
Bergara.  Etxebizitza salgai 
Ibarra kalean. 105 metro. Tras-
telekua eta ganbararekin. Hiru 
logela. Dena kanpokaldera begi-
ra. Aukera ona. Interesatuok 
deitu telefono zenbaki honetara: 
625 70 84 20 

Oñati.  Duplexa salgai. Lau 
logela, hiru komun, egongela eta 
sukaldea. 120 metro koadro. 
Berria da, urte bat baino gutxia-
go dauka. Beheko solairua jan-
tzita dago. Garajea aukeran. 
Plazatik oso gertu. Interesatuok 
deitu telefono zenbaki honetara: 
656 74 29 49 

 
103. Errentan eman

Bergara.  Etxebizitza atsegina, 
berritu berria. Lau logela, bainu-
g e l a ,  e g o n g e l a  h a n d i a  e ta 
sukaldea erabat berritua. Dena 
kanpoaldera begira, ikusmira 
zabalekin, oso argitsua eta 
lasaia. Fatxada berritu berria. 
Interesatuok deitu telefono 
honetara: 635 75 91 19 

Zaragoza.  Unibertsitate kan-
pusetik gertu. Dena kanpoalde-
ra. Lau logela. Egongela. Sukal-
dea. Bi bainugela. Garajea. Aire 
egokitua. 943 76 08 31  edo 
659 58 56 83 

 
104. Errentan hartu

Arrasate.  Etxebizitza behar 
dut errentan, merke. Pertsona 
bakarrarentzat. Langilea naiz. 
Interesatuok deitu zenbaki 
honetara: 634 41 90 51 

Bergara.  Etxea hartuko nuke 
errentan. Interesatuok deitu 
telefono zenbaki honetara: 609 
38 86 47 

Debagoiena.  Bi edo hiru loge-
lako etxebizitza hartuko nuke 
errentan Debagoienean. Intere-
satuok deitu telefono zenbaki 
honetara: 632 38 52 28 

Debagoiena.  Etxebizitza 
hartuko nuke Bergara, Arrasate, 
Aretxabaleta inguruan. Bikote 
eta lagun batek hartuko genuke. 
Pertsona arduratsuak, langile 
eta ikasleak gara. Prezio ekono-
mikoa behar dugu 400 eurotik 
beherakoa. 606 74 42 37  edo 
671 33 75 60 

Etxea hartuko nuke erren-
tan.  Hiru edo bi logelakoa ahal 
bada. Prezio onean. Interesatuok 
deitu telefono zenbaki honetara: 
631 47 78 65 

 
105. Etxeak osatu

Arrasate.  Logela ematen da 
errentan erdigunean. Inaki. 
Interesatuok deitu telefono 
honetara: 608 49 89 93 

Arrasate.  Logela ematen da 
errentan erdigunean. Interesa-
tuok deitu telefono zenbaki 
honetara: 631 33 73 89 

Bergara.  Logela ematen da 
errentan. Interesatuok deitu 
telefono zenbaki honetara: 699 
09 46 26 

Bergara.  Osintxun pisua osa-
tzeko lagun bila nabil. Irailetik 
aurrera. Interesatuok deitu 
telefono zenbaki honetara: : 670 
02 31 90 

Etxea osatzeko. Oñatin pisu 
bat osatzeko pertsona bat behar 
da. Erdigunetik oso gertu.688 
694 976 

Logela bila nabil.  40 urteko 
gizon bat naiz eta logela bat 
alokatuko nuke Arrasaten. 680 
30 06 05 

Logela errentan.  Arrasateko 
alde zaharrean logela bat aloka-
tzen dugu, pixua osatzeko. Etxe 
eguzkitsua da, bi komun eta lau 
logelarekin. Deitu eta animatu 
ikustera! 608 57 97 70 

Logelak  errentan. Arrasate 
erdialdean 2 logela alokatzen 
dira. Interesatuok deitu telefono 
honetara: 693 80 64 18 

Oñati. Bi logela alokatzen dira 
duplex bat osatzeko. Sukaldea 
eta egongela konpartitzeko. Etxe 
berria da eta erdigunetik oso 
gertu dago. Deitu eta animatu 
ikustera! 656 74 29 49 

Oñati.  Pisua osatzeko pertso-
na bat beharko genuke. Langilea 
izatea gustatuko litzaiguke. 
Deitu zenbaki honetara 20:00e-
tatik aurrera. Interesatuok deitu 
telefono zenbaki honetara: 653 
74 87 51 

Pisukide bila gabiltza.  Bi 
gela dauzkagu alokatzeko lau 
gelako duplex baten, Arrasaten. 
Prezioa: 200 euro hilabetean, 
gastu guztiak barne. Internet, 
telefonoa, argia, ura, garbiketa 
eta abar.Interesatuok deitu 
telefono zenbaki honetara: 679 
84 49 20 

 

2. Garajeak

201. Saldu
Oñati.  Garaje itxia salgai Aran-
tzazuko Ama kaleko 21ean. 
Handia da eta autoa garbitzeko 
lekua dauka. Interesatuok deitu 
telefono zenbaki hauetara: 630 
29 44 89  edo 946 76 19 24 

 
204. Errentan hartu

Garajea Bergaran. Bi autoren-
tzat lekua duen garaje itxia hartu-
ko nuke errentan Bergaran. Edo-
zein auzotan. Interesatuok deitu 
telefono zenbaki honetara 667 
25 18 69 

 

4. Lana

402. Eskaerak

Antzuola.  Neska euskalduna 
gertu umeen zaintzan jarduteko 
Antzuolan. 680 53 80 98 

Arrasate.  Atariak garbitu edo 
nagusi zein umeak zainduko 
nituzke. Etxean bizi izaten edo 
bestela. Legezko paperak ditut. 
Interesatuok deitu telefono 
honetara: 627 12 16 33 

Arrasate.  Atariak garbitzen edo 
nagusiak zaintzen lan egingo 
nuke, orduka eta baita astebu-
ruetan ere. Interesatuok deitu 
honetara 636 47 64 92 

Bergara.  16:00etatik aurrera 
umeak edo nagusiak zaintzeko 
gertu nago. Urte askotako espe-
rientziaduna. Interesatuok deitu 
honetara 610 34 97 88 

Bergara.  Batxilergo ikasketak 
bukatu dituen neska euskalduna 
uztailean haurrak zaintzeko 
prest. Interesatuok deitu 676 
69 56 20  edo 943 76 40 52 
telefono zenbakietara. 

Bergara.  Emakume euskaldun 
arduratsua, puerikultura ikaske-
tak dituena, umeak zaintzeko 
gertu. Arantza. Interesatuok 
deitu telefono zenbaki honetara: 
688 65 30 62 

Debagoiena.  49 urteko neska 
euskalduna gertu abuztuan 
nagusiak etxean edota egoitza-
tan zaintzeko. Interesatuok 
deitu telefono zenbaki honetara: 
619 42 75 21 

Debagoiena.  Emakume ardu-
ratsua lan egiteko gertu. Doku-
mentuak egunean ditut.  Dispo-
nibilitate osoa. Nagusiak zaindu 
edo garbitasun lanak egiteko. 
Interesatuok deitu telefono 
honetara 636 80 87 68 

Debagoiena.  Bikotea gertu 
baserrietan lan egiteko eta 
nagusiak zaintzeko. Interesatuok 
deitu telefono zenbaki honetara: 
699 09 46 26 

Debagoiena.  Mutila gertu 
lanerako, uda guztirako. Baita 
abuztuan ere. Ordutegi malgua. 
Autoa daukat. 654 98 69 14 

Debagoiena.  Mutil gazte 
euskalduna lanerako prest. 
Baserrieta, tabernan eta abar. 
647 19 86 00 

Debagoiena.  Emakume eus-
kalduna lana bilatzen Debagoie-
nean. Nagusiak edo umeak  
zaintzeko prest dago, esperien-
tziaduna eta informeak dituena.  
Ospitaleetan gauak pasatzeko 
gertu dago. Autoa dauka eta 
dispinibilitate  guztia du. Intere-
satuok deitu telefono zenbaki 
honetara: 671 35 22 60 

Debagoiena.  Emakumea 
lanerako gertu: garbitasunak, 
pe r tsone n za i ntza  e gu nez, 
hotelean, sukaldean eta abar. 
636 11 23 40 

Debagoiena.  Emakume espai-
niarra lanerako gertu garbitasun 
lanetan zein nagusiak eta umeen 
zaintzan jarduteko. Esperien-
tziaduna. Baita gauak egiteko 
ere. Deitu telefono zenbaki 
honetara: 722 32 43 67

Debagoiena.  Emakumea 
orduka lan egiteko gertu, nagu-
siak zaintzen eta garbiketa lanak 
egiten. Maite. 943 76 48 26  
edo 650 17 74 87 

Debagoiena.  Garbitasun 
lanetan edo nagusi eta umeen 
zaintzan lan egingo nuke. 691 
03 25 02  edo 943 54 09 41 

Debagoiena.  Gizonezkoa lan 
egiteko gertu. Kotxea daukat. 
Garbitasun lanak egiteko edo 
zerbitzari lanetarako. Egun osoan 
lan egiteko gertu. 631 43 36 08 

Debagoiena.  Hamar urteko 
esperientzia duen emakumea 
lanerako gertu:  nagusi edo 
umeak zaintzen, garbitasunean 
eta abar. Etxean bertan bizi 
izaten, egun osoz zein orduka. 
Legezko paperak ditut. 634 11 
31 09 

Debagoiena.  Mutil arduratsua 
lanerako gertu. Mekanika, elek-
trizitatea, informatika, parkea 
montatzen, margoketa eta aba-
rretan lan egindakoa naiz. 619 
75 80 01 

Debagoiena.  Mutila gertu peoi 
edo laguntzaile moduan lan 
egiteko. 651 55 36 29 

Debagoiena.  Mutila lanerako 
gertu. Deitu telefono zenbaki 
honetara: 636 60 48 51 

Debagoiena.  Neska ardura-
tsua lanerako gertu. Oinarrizko 
sukaldaritza eta geriatria ikas-
ketaduna. Etxe, atari, taberna 
eta bestelako garbiketak egingo 
nituzke eta baita nagusiak zain-
du ere. Etxean bertan bizi izaten 
edo egun osoz zein orduka. 615 
06 28 04 

Debagoiena.  Neska ardura-
tsua lanerako gertu: nagusiak 
zaindu zein garbiketak egiten. 
Orduka edo egun osoz. Intere-
satuok deitu telefono zenbaki 
honetara: 629 80 77 73 

Debagoiena.  Neska gertu 
lanerako: sukalde laguntzaile, 
garbitasunak eta etxeko lanak 
egin eta abar. Ordutegi malgua: 
egunez, zein gauez. Sukalde eta 
eritzaintza laguntzaile ikasketak 
ditut. 630 20 12 03 

Debagoiena.  Neska lan egite-
ko gertu Debagoienean edo 
kanpora. Geriatria tituluduna.  
Nagusiak zaindu edo ospitalean 
gauak pasatzeko. Kotxea daukat. 
Deitu 688 80 27 01  edo 943 
25 02 96  zenbakietara.

Debagoiena.  Neska nagusiak 
zaintzen jarduteko gertu. Etxean 
bizi izaten edo bestela. Intere-
satuok deitu telefono zenbaki 
honetara: 636 77 44 24 

Debagoiena.  Nikaraguako 
gazte arduratsua lanerako gertu. 
Nagusiak zainduko nituzke baita 
baserrian ere. Informeak eta 
ikasketak ditut. 633 28 81 24 

Debagoiena.  Prest nago 
mandatuak egin, autoan leku 
batetik bestera eraman eta 
antzeko lanak egiteko, prezio 
onean. 607 34 90 43 

Debagoiena.  Sukaldari espe-
rientziaduna lanerako gertu: 
menuak, pintxoak, plater konbi-
natuak edo bestela. Sukaldaritza 
ikasketekin eta urte askoan 
lanean aritutakoa. Aurel. Intere-
satuok deitu telefono zenbaki 
honetara: 666 83 21 95 

Edozein lan. Pertsona nagu-
siak edo umea zaintzeko, taber-
nako lanak egiteko edo garbita-
sun lanak egiteko gertu. Intere-
satuok deitu telefono zenbaki 
honetara: 639 02 00 81 

Elgeta, Bergara edo Arra-
sate.  35 urteko neska euskal-
duna lanerako gertu Elgeta, 
Bergara edo Arrasaten. Ume edo 
nagusiak zaindu, garbitasun 
lanak eta abar egingo nituzke. 
Interesatuok deitu telefono 
honetara: 606 50 25 67 

Lan bila.  Gazte arduratsua 
garbitasunean edo ume zein 
nagusiak zaintzeko gertu. Inte-
resatuok deitu telefono zenbaki 
honetara: 618 04 15 45 

Lan bila.  Nagusi eta umeak 
zaintzen edo garbitasunak egi-
ten lan egingo nuke. Interesatuok 
deitu telefono zenbaki honetara: 
618 04 15 45 

Lanerako prest.  Emakume 
gaztea adineko pertsonak edo 
haurrak zaintzeko gertu. Espe-
rientziaduna. 670 58 63 32 

Programazioa.  Weborriak 
egiten eta programazioan lan 
egingo nuke. 618 04 15 45 

Udarako lan bila.  Neska 
euskalduna udan umeak zain-
tzeko prest. 620 95 46 11  edo 
943 78 34 25 

Umeak zaindu.  20 urteko 
neska euskalduna goiz eta arra-
tsaldez umeak zaintzeko prest. 
Pertsona alaia eta umeekin 
disfrutatzen duena. 649 37 71 
26  edo 943 76 57 95 

Umeak zaindu.  Bergaran, 
Arrasaten edo Aretxabaletan 
umeak zainduko nituze irailetik 
aurrera, arratsaldez. Haur hez-
k u n t z a  i ka s te n  d a b i l e n  2 3 
urteko neska euskalduna naiz, 
Bergarakoa, eta esperientzia 
handia daukat haurrekin. 680 
17 33 61 

 

6. Motorra

601. Saldu
Autokarabana Hymer 594.  
Autokarabana salgai. Kaputxina 
sei plazakoa. 58.000km eta 
2004 urtekoa. Extrak: hiru 
bateria,  alarma integratua, 
telebista, kamara retrobisorea, 
toldoa, bizikletak eramatekoa, 
e ta b . . .  O s o  o n d o  z a i n d u a . 
25.000 euro. Tel: 692 97 92 
15  edo 653 70 27 50  

7. Animaliak

703. Eman
Txakurkumeak opari.  Border 
Collie eta euskal artzain txakurren   
arteko nahasketa. 696 06 89 66 

Txakurkumeak opari.  Hila-
bete duten gurutzatutako artzain 
belga txakurkumeak ematen 
ditut opari. 656 74 85 11 

 

8. Denetarik

805. Trukatu
Debagoiena. Garbiketa lanak 
egingo nituzke ortua jarteko lursail 
baten truke. 943 77 00 19 

 
806. Galdu

Audifonoa Oñatin.  Ekainaren 
16an, domeka, audifonoa galde 
genuen Etxe-Aundi,  Usako, 
Kanposatu... ingurutik erdigu-
nera bitartean. Aurkitu baduzu 
deitu : 653 74 91 23 

Betaurreko graduatuak.  
Arrasaten, Eroski zentro komer-
tzialean edota Lidlen galdu ditut. 
Beltz koloreko monturadunak 
dira eta marratxo berdexka bat 
dute. Sokatxo beltz batetik zin-
tzilikatuta neramatzala galdu 
nituen. 943 76 54 83  edo 626 
09 47 11 

LAN ESKAINTZA:
INGELES IRAKASLEA

Datorren ikasturterako, 2013/14, 
Aretxabaletako Berbetan Hizkuntz 

Eskolan ingelesa emateko pertsona 
bat behar da (LH maila).

Eskolak arratsaldez dira, 
astelehenetik ostegunera.

Interesa duenak ondorengo posta 
elektronikora bidal dezala bere 

Curriculuma: berbetan@sarenet.es
Pertsonal Saila

ITURBIDE EGOITZAKO ERIZAIN 
KOORDINATZAILEA

Izaera: Bitarteko funtzionarioa
Izena emateko epea: uztailaren 6tik 15era arte 
(biak barne)

Oinarri-arauak: BAZen (goiz eta arratsalde)  
eta udaletxeko webgunean jaso daitezke:  
www.arrasate-mondragon.org.

Iragarkia jartzeko bideak: 

943 25 05 05   |   sailkatuak@goiena.com   |   www.goiena.net/sailkatuak

Eguazteneko 12:00ak arte jasotako iragarkiak bakarrik iragarriko ditugu. 
Ordu horretatik aurrera ez da onartuko aldaketarik eta ezta iragarkia bertan behera uzterik ere.
Goienak ez du argitaratzen diren iragarkien ondorioz sor daitezkeen operazioen erantzukizunik.

Ordaintzeko atalak dira:
- Etxebizitza Saldu/Errentan. Garajea Saldu/Errentan. Lokala Saldu/Errentan. 			 
Irakaskuntza eman. Motorra Saldu/Alokatu. Animaliak/Saldu. Denetarik/Saldu.
Egubakoitzean + Astelehenean: 22 € (BEZ barne).
Astebete baino gehiagoz argitaratu nahi izanez gero, prezio bereziak aplikatuko dira.
- Profesionalen moduluak. 
Modulu bakarra egubakoitzean EDO astelehenean: 22 € (+BEZ).
Egubakoitzean + Astelehenean: 29 € (+BEZ).

1. ETXEBIZITZAK
101. Saldu
102. Erosi
103. Errentan eman
104. Errentan hartu
105. Etxeak osatu
106. Bestelakoak

2. garajeak
201. Saldu
202. Erosi
203. Errentan eman
204. Errentan hartu
205. Bestelakoak

3. LOKALAK
301. Saldu
302. Erosi
303. Errentan eman
304. Errentan hartu
305. Bestelakoak

4. Lana 
401. Eskaintzak
402. Eskaerak
403. Bestelakoak

5. Irakaskuntza
501. Jaso
502. Eman
503. Bestelakoak

6. Motorra
601. Saldu
602. Erosi
603. Alokatu
603. Konpondu
604.Bestelakoak

7. Animaliak
701. Saldu
702. Erosi
703. Eman
704. Bestelakoak

8. Denetarik
801. Saldu
802. Erosi
803. Eman
804. Hartu
805.Trukatu
806.Galdu
807.Aurkitu
808. Bestelakoak

9. Harremanak
901. Agurrak
902. Harremanak
903. Deiak
904. Bestelakoak

10. Relax

Zure 			
iragarkiak

P r e z i o  b e r e z i a K  G o i e n a  K l u b e k o  b a z k i d e e n d a k o

zapatua, 6

Nabarmen egingo du hobera 
eguraldiak. Eguzkiak goizean 
goizetik berotuko ditu bazterrak 
eta oskarbi egongo da.

domeka, 7

Eguraldi eguzkitsuarekin jarrai-
tuko dugu. Zerua laino barik 
egongo da eta tenperatura altuak 
izango ditugu.

Max. 29º

Min. 15º

Max. 29º

Min. 15º

e g u r a l d i a  as t e b u r u a n

debagoiena

GAZTE      i n fo r m a z i o a

LANA
Lan poltsa. Aretxabaletako 
Udala. Arkupe kultur etxeko eta 
udal kirol instalazioen mante-
nimendurako lan-poltsa. Epea: 
uztailak 11. 

Irakaslea. Orioko Herri Ikasto-
larako, DBHrako ingeles ira-
kaslea behar da. Azken eguna: 
uztailak 12.

Hik Hasi. Pertsona bat behar 
da, lanaldi osoko lanpostua eta 
urtebeteko kontratua. Irailaren 
1etik aurrera hasteko. Baldin-
tzak: prentsa idatzian espe-
rientzia, heziketa gaietan 
esperientzia, ezagutza infor-
matikoa. Azken eguna izango 
da uztailaren 5a.

BEKAK
Ikerketa. Sancho el Sabio 
Fundazioa. Euskal Herriko edo-
zein Unibertsitatean matriku-

laturik dauden ikasleei zuzen-
duta, Euskal Herriarekin loturik 
dagoen edozein arlo edo gairi 
buruzko ikerketa lanak egteko. 
Azken eguna izango da uztai-
laren 31. 

Lankidetza. Eusko Jaurlaritza. 
Unibertsitate-ikasleentzako 
199 lankidetza-beka. Epea: 
irailak 13. 

LEHIAKETAK
Diseinu lehiaketa. James 
Dyson Award Foundation. 
Arazoren bat konpontzeko 
diseinua aurkeztu behar da. 
Azken eguna izango da abuz-
tuaren 1a. 

EGA AZTERKETA
EGA. Euskal Gaitasun Agiria 
lortzeko 2013ko  bigarren 
azterketaren deialdia egingo 
da. Azken eguna izango da 
uztailaren 15a.

Informazio gehiago nahi izanez gero:
Arrasateko Gazte bulegoa: Biteri etorbidea 3  |  943 25 20 65  |  gaztebulegoa@arrasate-mondragon.net
Oñatiko Gazteendako  Informazio Gunea: Foruen plaza 4  |  943 71 82 57  |  gazteinformazioa@oinati.net

ASTELEHENA, 8 MARTITZENA, 9 EGUAZTENA, 10 EGUENA, 11ZAPATUA, 6 DOMEKA, 7EGUBAKOITZA, 5

12:00 Magazinea 

13:00 Eguzki bila 

13:34 Pedalka 

14:04 AsteON 

14:38 Zorion Agurrak 

14:45 Berriak 

15:15 Eguraldia 

15:18 Zorion Agurrak 

15:23 AZK2012 

16:23 Pedalka 

16:53 Zorion Agurrak 

17:00 Berriak 

17:30 Eguraldia 

17:33 Onein 

18:05 Ikusi irratia 

18:35 Kontzertua: Requiem

 19:45 Zorion Agurrak 

19:50 Berriak 

20:15 Eguraldia 

20:17 Magazinea 

21:02 Gurean gaur 

21:32 Berriak 

21:57 Eguraldia 

22:00 Harmailatik 

22:45 Magazinea 

23:45 Berriak 

00:21 Eguraldia

12:00 Magazinea 
12:45 Gurean gaur 
13:15 Zorion Agurrak 
13:22 Harmailatik 
14:04 Ikusi irratia 
14:37 Zorion Agurrak 
14:45 Berriak 
15:10 Eguraldia 
15:13 Harmailatik 
15:58 Onein 
16:30 AsteON 
17:00 Zorion Agurrak 
17:05 Berriak 
17:30 Eguraldia 
17:33 AZK2012 
18:03 Ikusmira 
18:19 Zorion Agurrak 
18:24 Eguzki bila 
18:57 Harmailatik 
19:42 Zorion Agurrak 
19:47 Berriak 
20:12 Eguraldia 
20:15 Magazinea 
21:00 Gurean gaur 
21:30 Huhezinema 
22:00 Berriak 
22:25 Eguraldia 
22:30 Magazinea 
23:15 Klaketa 
23:56 Berriak
00:22 Eguraldia 
00:25 Magazinea

12:00 Magazinea 

12:45 Gurean gaur 

13:10 Harmailatik 

13:55 Pedalka 

14:23 Ikusmira 

14:40 Zorion Agurrak 

14:45 Berriak 

15:10 Eguraldia 

15:13 Klaketa 

15:54 Onein 

16:19 Harmailatik 

16:59 Zorion Agurrak

17:04 Berriak 

17:29 Eguraldia 

17:32 Huhezinema 

18:05 Ikusmira 

18:22 Harmailatik 

19:07 Ikusten 

19:39 Zorion Agurrak 

19:47 Berriak 

20:12 Eguraldia 

20:15 Magazinea 

21:00 Gurean gaur 

21:30 AsteON 

22:00 Berriak 

22:25 Eguraldia 

22:27 Magazinea 

23:12 Harmailatik 

23:57 Berriak 

00:26 Berriak 

00:51 Eguraldia

12:00 Magazinea 

12:50 Gurean gaur 

13:15 Huhezinema 

13:40 Onein 

14:11 Ikusi irratia 

14:45 Berriak 

15:10 Eguraldia 

15:13 Zorion Agurrak 

15:43 Kontzertua: Requiem 

16:55 Zorion Agurrak 

17:00 Berriak 

17:25 Eguraldia 

17:28 Onein 

17:56 Planik bai? 

18:16 Huhezinema 

18:46 Ikusten 

19:18 Zorion Agurrak 

19:24 Planik bai? 

19:49 Zorion Agurrak 

19:55 Berriak 

20:20 Eguraldia 

20:22 Magazinea 

21:12 Gurean gaur 

21:42 Pedalka 

22:12 Planik bai? 

22:32 Berriak 

22:57 Eguraldia 

23:00 Magazinea 

23:45 Klaketa

00:03 Berriak 

00:28 Eguraldia

10:00 28.Klip 

10:30 Jaiak: Debagoieneko jaiak 

11:40 Magazinea 

12:40 Ikusmira 

12:57 Klaketa 

13:38 Onein 

14:06 Berriak 

14:21 AsteON 

14:51 Magazinea 

15:51 Zorion Agurrak 

15:56 Onein 

16:27 Pedalka 

16:47 Huhezinema 

17:17 Ikusten 

17:49 Onein 

18:15 Zorion Agurrak 

18:20 Jaiak: Debagoieneko jaiak 

19:30 Magazinea 

20:30 Planik bai? 

20:50 Berriak 

21:05 AsteON 

21:35 Kontzertua: Requiem 

22:45 Berriak 

23:00 Pedalka 

23:30 Jaiak: Debagoieneko jaiak 

01:08 Magazinea 

02:08 AZK2012

10:00 Magazinea 

11:00 Zorion Agurrak 

11:05 Huhezinema 

11:35 Onein 

12:00 Jaiak: Debagoieneko jaiak 

13:10 Ikusi irratia 

13:44 Onein 

14:10 Magazinea 

15:10 AsteON 

15:40 Zorion Agurrak 

15:45 Ikusmira 

16:02 Pedalka 

16:32 Planik bai? 

16:52 Kontzertua: Requiem 

18:02 Klaketa

18:43 Ikusi irratia 

19:17 Magazinea

20:17 Berriak 

20:32 Zorion Agurrak 

20:37 Jaiak: Debagoieneko jaiak 

21:47 AsteON 

22:17 Magazinea 

23:17 Klaketa 

23:58 Kontzertua: Requiem 

00:10 Eguraldia

12:00 Planik bai?
12:20 Magazinea
13:05 Gurean Gaur
13:30 Onein: Zapo otarrainxka
13:58 Pedalka
14:26 Planik bai?
14:45 Berriak
15:10 Eguraldia
15:13 Planik bai?
15:43 AZK2012
16:13 Ikusmira: Urgatz musika taldea
16:38 Atik Zra
17:52 Zorion agurrak
17:58 Planik bai?
18:18 Berriak
18:43 Eguraldia
18:46 Planik bai?
19:06 Ikusi irratia: Ion Fontenla
19:41 Zorion agurrak
19:47 28 klip
20:17 Zorion agurrak
20:22 Berriak
20:52 Eguraldia
20:57 Planik bai?
21:22 Zorion agurrak
21:27 Gurean Gaur
22:00 AsteON
22:30 Jaiak: Debagoieneko jaiak
23:30 Berriak
23:55 Eguraldia
23:58 AsteON
00:28 Planik bai?
00:48 Berriak
01:13 Eguraldia

goiena telebista

as t e a  g o i e n a n

goiena

Aramaioko jaiak ikusi 
ahal izango dituzue
Asteburuan Aramaioko jaiek 
eman dutena ikusi ahal izango 
duzue asteleheneko Magazinea 
saioan. Jaietan gertatutakoak 
jasotzen ibiliko den Imanol Galle-
go kazetariak kontatuko dizkigu 
festetako txutxu-mutxuak, Txo-
min Madinaren gidaritzapean.
'Magazinea'
Astelehena, 20:17

imanol soriano

Mozarten 'Requiem' 
kontzertua ikusgai
Bergarako orfeoiak, Oñati abes-
batzak eta Ganbara orkestrak 
Requiem kontzertua eskaini 
zuten joan den zapatuan Berga-
rako San Pedro parrokian, 1.000 
lagunen aurrean. Bada, kontzer-
tua Goiena telebistan ikusteko 
aukera izango duzue.
'Kontzertua: Requiem'
Zapatua, 21:35

ARRASATE IRRATIA

Astean zehar Uda giroan 
saioan izandako elkarriz-
ketak entzun ahal izango 
dituzue asteburuan, 10:00e-
tan. Besteak beste, Maria-
sun Pagoaga arrasatearrak 
egingo duen pelikulari 
buruz hitz egingo digu, eta 
baita Iñigo Arregi eskulto-
reak Bartzelonan duen 
erakusketari buruz ere.

Asteko gainbegiratua 
zapatuan eta 
domekan, 10:00etan

Astelehenetik egubakoitze-
ra bitartean Arrasate Irra-
tian izaten dugun Uda 
giroan irratsaioan, Musa-
kola kiroldegira egiten dugu 
bisita. Aintzane Arizmendi 
sorosleak bertako igerile-
kuetako kontuen berri 
ematen digu eta tenpera-
turari buruz ere hitz egiten 
digu.

Musakolako 
kiroldegiko kontuen 
berri egunero

g u a r d i a ko  fa r m a z i a k

arrasate

Egubakoitza, 5 Fernandez Maisu Aranbarri  kalea, 1 943 79 22 26

Zapatua, 6 IRIZAR Erguin, 11 943 79 12 39

Domeka, 7 AMEZUA Sta. Marina, 32 943 79 09 74

Astelehena, 8 Español morales Araba Etorb.,  14 943 79 18 65

Martitzena, 9 RUIZ Nafarroa Etorbidea 1 943 79 14 09

Eguaztena, 10 Etxeberria Zarugalde kalea 38 943 77 16 30

Eguena, 11 Alberto Azkoaga Ferrerias kalea 1 943 79 15 15

bergara

Egubakoitza, 5 URRUTIKOETXEA Orixondo plaza 4 943 76 11 74

Zapatua, 6 ZABALA Barrenkale 25 943 76 16 87

Domeka, 7 ZABALA Barrenkale, 25 943 76 16 87

Astelehena, 8 GUALLAR San Antonio, 5 943 76 11 05

Martitzena, 9 ESTELLA Matxiategi 5 943 76 19 63

Eguaztena, 10 MOZOS Iparragirre 2 943 76 12 15

Eguena, 11 URRUTIKOETXEA Orixondo plaza 4 943 76 11 74

oñati

Egubakoitza, 5 ANDUAGA San Lorentzo 3 943 78 21 16

Zapatua, 6 ANDUAGA San Lorentzo, 3 943 78 21 16

Domeka, 7 ANDUAGA San Lorentzo 3 943 78 21 16

Astelehena, 8 IGARTUA Kale Zaharra 1 943 78 01 22

Martitzena, 9 IGARTUA Kale Zaharra 1 943 78 01 22

Eguaztena, 10 GARATE Kale Barria,  42 943 78 05 58

Eguena, 11 GARATE Kale Barria 42 943 78 05 58

Farmazien eskuko telefonoetarako 2013 egutegia eskuratzeko, bidali FARMA 25600 zenbakira. 
Gehienezko kostua 1,9 euro + WAP deskarga, operadorearen arabera, Altiria TICek kudeatuta (www.altiria.es).

Anizeto Aristi Gabilondo. Antzuolan, ekainaren 7an. 74 urte.

Eustakia Bergara Guridi. Oñatin, ekainaren 26an. 99 urte.

Migel Alberdi Mondragon. Arrasaten, ekainaren 29an. 66 urte.

Antonia Azurmendi Atxaga. Arrasaten, ekainaren 29an. 88 urte.

Modesta Agirre Leturiondo. Bergaran, uztailaren 1ean. 98 urte.

Pedro Epelde Gabilondo. Bergaran, uztailaren 1ean. 68 urte.

Albina Juana Martin Prado. Arrasaten, uztailaren 2an. 91 urte.

Bonifacia Sampedro Urrutia. Arrasaten, uztailaren 3an. 95 urte.

h i l d a koa k

Harkaitz eta Miren 
Larunbatean ezkonduko dira, Arantzazun, Harkaitz Allur eta Miren 
Errasti. "Zorionak, bikote! Ondo pasatu egun handi honetan eta 
egingo duzuen bidaian. Zoriontsu izan beste urte askoan! Elkartuko 
garen familia eta lagun guztien partetik".

Gorka eta Oihana 
Gorka Mier eta Oihana Pinacho arrasatearrak uztailaren 6an ezkon-
duko dira Zumaiako San Telmo ermitan. Ospakizuna Zarauzko Otza-
rreta jatetxean izango da. "Zorionak, familiakoen, lagunen eta, bere-
ziki, zuen Haizea txikiaren partetik! Oso ondo pasatu eguna!".

Eider eta Julen 
Eider Cantero eta Julen Romero uztailaren 6an ezkonduko dira. 
"Zuen San Andresko kuadrillaren partetik, zorionak eta urte asko-
tarako, bikote! Zapatuan Bergarako Lasan dotore ospatuko dugu. 
Primeran pasatu Thailandian... Badakizue, bi joan, hiru bueltatu!".

Piru eta Pitu 
Piru aretxabaletarrak eta Pitu 
ordiziarrak zapatuan ospatuko 
dute ezkontza Marisan. "Hantxe 
izango gara kuadrillakoak, egun 
ahaztezina izan dadin. Zorionak, 
bikote!".

Gotzon eta Irati 
Gotzon Urtzelai bergararra eta Irati Ugarte oñatiarra datorren 
uztailaren 11n, eguena, ezkonduko dira. "Ze bikote polita! Prest 
gaude primeran pasatzeko egun handi honetan. Oso zoriontsu 
izan zaiteztela!".

Egoitz eta Zuriñe 
Egoitz Urkia oñatiarra eta Zuriñe Goenaga antiguarra zapatuan, 
uztailaren 6an, ezkonduko dira. "Zorionak, familiakoen eta lagun 
guztien partetik. Ondo pasatu eguna eta zoriontsu izaten jarraittu. 
Ondo ibili eztei-bidaian".

Marce eta Flori 
Marce Romerok eta Flori Ruizek 
ekainaren 25ean bete zituzten 
zilarrezko ezteiak. "Zorionak, 
bikote! 25 urte elkarrekin eta 
falta direnak! Besarkada handia, 
zuen seme eta familiaren parte-
tik. Zorionak!".

Ane eta Jon 
Ane Fernandez de Retana eta 
Jon Gonzalez zapatuan ezkon-
duko dira. Ezkontza Oñatin izan-
go da eta afaria, Larrabean. 
"Zorionak, kuadrillakoen partetik! 
Ondo pasatu Thailandia aldean! 
Opariak ekarri".

Eider eta Txori 
Eider Beistegi eta Txori Gerrero 
uztailaren 6an Mariaren Lagun-
diako elizan ezkonduko dira. 
"Zorionak, bikote! Ondo ospatu 
eta ondo pasatu Mexikon. Fami-
lia eta lagunen partetik".

ESKER ONA

Jose Expositoren alarguna

Arrasaten hil zen 2013ko uztailaren 3an, 95 urte zituela.

Arrasaten, 2013ko uztailaren 5ean.

Hileta elizkizunetara joandakoei eta 
samin-agurrak bidali dizkiguzuenoi 

eskerrik asko sendikoen izenean.

Bonifacia 
Sampedro Urrutia

URTEURRENA

2012ko uztailaren 3an hil zen, 75 urte zituela.

Elizkizunetara joango zaretenoi, eskerrik asko sendikoen izenean.
Bergaran, 2013ko uztailaren 5ean.

Lehen urteurreneko meza domekan izango da, 
uztailaren 7an, 12:00etan, 

Bergarako Santa Marina parrokian.

Marisol 
Lafuente Madariaga

URTEURRENA

Angel Mikeoren alarguna

1927/10/08 - 2012/07/06

Elizkizunetara etorriko zaretenoi aurrez eskerrak ematen dizkizuegu.
Angiozarren, 2013ko uztailaren 5ean.

Urteurreneko meza ospatuko dugu 2013ko uztailaren 7an, goizeko 11etan,
Angiozarko San Migel Goiaingeruaren elizan.

—
Aihenari bidea ematen zenbiltzan
haizea bezain aske egin zinenean.

Benita 
Gorosabel Belar

URTEURRENA

Oñatin hil zen 2012ko uztailaren 4an.

Elizkizunetara joango zaretenoi, eskerrik asko sendikoen izenean.
Oñatin, 2013ko uztailaren 5ean.

Lehen urteurreneko meza zapatuan izango da, uztailaren 6an, 19:00etan, Mikel 
Goiangeruaren parrokian.—

Denbora pasa da, aita,
urtebete zu gabe, jada.

Baina urteak joan ahala,
aldatzen ez den zerbait bada,

zure lezioek aurrera egiteko ematen diguten indarra.

German 
Barrena Zubia

URTEURRENA

2012ko uztailaren 1ean hil zen, 75 urte zituela.

Aldez aurretik, esker ona bertaratuko zareten guztioi.
Oñatin, 2013ko uztailaren 5ean.

Lehen urteurreneko meza zapatuan izango da, 
uztailaren 6an, 19:00etan, 

Oñatiko Mikel Goiaingeruaren parrokian.

Tere
Irazabal Gorosabel

ESKER ONA

2013ko uztailaren 1ean hil zen, 68 urte zituela.

Bergaran, 2013ko uztailaren 5ean.

Hileta elizkizunetara joandakoei eta 
samin-agurrak bidali dizkiguzuenoi 

eskerrik asko sendikoen izenean.

Pedro
Epelde Gabilondo

Musika

aramaio Laja eta Narbaiza
Laja eta Narbaiza trikitilariek 
erromeria eskainiko dute plazan. 
San Martin jaien barruan anto-
latutako emanaldia da. 
Gaur, egubakoitza, Bizente Goikoetxea plazan 
22:00etan.

OÑATI Malenkonia taldeak disko 
berria aurkeztuko du
Bubulum gobernuz kanpoko era-
kundearen aldeko kontzertua 
egingo dute gaztelekuan. Malen-
konia taldeak Homo homini lupus 
disko berria aurkeztuko du. Joko 
duen beste taldea Zuhaitz Gurru-
txagaren Vanpopel da. Sarrera 5 
euro da. 
Gaur, egubakoitza, Gaztelekuan 22:30ean.

BERGARA Mery May eta Muppets 
taldeen kontzertua
Arrasateko bakarlariak Rue Matig-
non CDa aurkeztuko du Berga-
rako Laino Skate Parkean. Bere 
ondoan, Mikel Azkargorta eta 
Aitor Etxagibel musikariak izan-
go ditu agertoki gainean. Doan 
izango da. 
Gaur, egubakoitza, Laino skate parkean 
22:30ean. 

ARAMAIO Zain, Emon eta Betagarri 
txosnagunean
Aramaioko jaietan musika egi-
tarau ederra prestatu dute. Egu-
bakoitzean, Zain, Emon eta Beta-
garri ariko dira zuzenean. 
Gaur, egubakoitza, Txosnagunean 23:30ean. 

aramaio AMD, Desorden eta 
Demasia
Bailarako taldeen kontzertua 
izango da txosnagunean. AMD, 
Desorden eta Demasia igoko dira 
taula gainera. 
Bihar, zapatua, txosnagunean 19:00etan.

ARRASATE The Great Divide eta 
Drop!
Parisko The Great Divide taldeak 
joko du Arrasaten. Modern hard-
corea entzun eta ikusteko auke-
ra izango da; Tales of innoncence 
and experience lehenengo diskoa 
aurkeztuko dute. Euren aurretik 
Arrasateko Drop! taldea igoko 
da taula gainera. 
Bihar, zapatua, Arrasateko gaztetxean 22:30ean

aramaio Zesuma taldearekin 
dantzaldia
Txosnagunean erromeria eskai-
niko du Zesuma taldeak. 
Bihar, zapatua, txosnagunean 23:30ean.

OÑATI Baba bakarlaria
Arbolapeko kontzertuak ekime-
naren barruan Ondarroako Baba 
bakarlariak kontzertu lasaia 
eskainiko du. Ondoren, afaria 
egingo dute gaztetxean. 
Etzi, domeka, Antixenako zuhaitz azpian 
17:30ean.

aramaio Arrasate Musikal
Arrasate Musikaleko musikariek 
kontzertua eskainiko dute Ara-
maioko jaien barruan. 
Uztailaren 8a, astelehena, kultura etxean 
19:00etan.

Antzerkia

ARRASATE 'Entre lombrices' 
antzezlana
Kolektibo Monstrenkok Entre 
Lombrices antzezlana eskainiko 
du Herriko Plazan. 
Gaur, egubakoitza, Herriko Plazan 22:30ean. 

ARETXABALETA 'Les tanbours de 
feu' antzezlana
Deabru Beltzak taldearen esku-
tik Les tanbours de feu ikuski-
zuna. Musika eta sua nahastuko 
dituzte. 
Uztailaren 10a, eguaztena, Herriko Plazan 
20:30ean..

dantza

aramaio Dantza emanaldia
Herriko Lagun Artean Dantza 
taldeak emanaldia eskainiko 
du.  
Etzi, domeka, plazan 13:00etan.

aramaio Erdizka Lauetan
Erdizka Lauetan dantza taldeak 
emanaldia eskainiko du dantza
-plazan.  
Etzi, domeka, dantza-plazan 20:00etan.

Jaiak

BERGARA San Kristobal jaiak
Aldai-Egia auzoan San Kristobal 
jaiak ospatuko dituzte. Eguba-
koitzean hasiko dira jaiak; zapa-
tuan, Astiazaran anaien errome-
ria izango dute; eta domekan, 
meza. Eguaztenean, San Kristobal 
egunean, meza izango dute. 
Aste bukaeran eta eguaztenean, Aldai-Egia 
auzoan 23:00etan.

Ikus-entzunezkoak

BERGARA 'Bergara 1936. Gerra eta 
errepresioa'
Zabalotegin Bergara 1936. Gerra 
eta errepresioa DVDa aurkeztuko 
dute. 19:00etan euskaraz izango 
da, eta 20:00etan gazteleraz. Zapa-
tuan eta domekan eskainiko dute 
dokumentala. 
Bihar eta etzi, zapatua eta domeka, Zabalotegi 
aretoan 19:00etan eta 20:00etan.

Erakusketak

BERGARA Jabier Soto
Jabier Sotoren pintura erakus-
keta hilaren 14ra arte zabalik. 
Astelehenetik egubakoitzera 
18:00etatik 20:30era; zapatuan 
12:00etatik 14:00etara, eta 18:00e-
tatik 20:30era; eta, domekan 12:00e-
tatik 14:00etara.  
Gaur, egubakoitza, Aroztegi aretoan 18:00etan.

ARETXABALETA Ainhoa Caberoren 
lanak
Ainhoa Caberoren margolanak 
hilaren 30era arte egongo dira 
ikusgai. Ordutegia: egunero, 
11:00etatik 13:00etara eta 18:00e-
tatik 20:00etara; zapatutan, 11:00e-
tatik 13:00etara; eta, domeka eta 
jai egunetan itxita. 
Gaur, egubakoitza, Arkupe kultura etxean 
11:00etan.

aramaio Erretiratuen lanak
Aramaioko erretiratuen eskula-
nen erakusketa, inaugurazioa.  
Gaur, egubakoitza, Sastiñan 18:00etan.

Emaiguzue zuen ekitaldien berri eguazteneko eguerdia baino lehen. 
Tel.: 943 25 05 05   |   kultura@goiena.com   |   Faxa: 943 25 05 00

non-zer uztailak 5
uztailak 11

hotsak.com

eskoriatza Errekan Gora
Errekan Gora ekimenaren 
barruan Travellin Brothers 
taldeak kontzertua eskainiko 
du gaur. Sei anaiak osatzen 
duten taldea da, eta blues eta 
soul doinuak lantzen dituzte. 
Esperientzia handiko taldea 
da; dagoeneko 10 urte daroa-
te taula gainean zuzenekoak 
eskaintzen.
Gaur, egubakoitza, Jose Arana Ikastolako 
patioan, 22:30ean.

imanol soriano

aramaio Anger eta Matxura
Aramaioko San Martin jaien barruan, Anger eta Matxura 
taldeek kontzertua eskainiko dute. Bi taldeek Bonberenea 
Ekintzekin elkarlanean kaleratutako diskoak aurkeztuko 
dituzte. 
Bihar, zapatua, Bizente Goikoetxea plazan, 23:00etan.

ikuskizuna

aramaio Asier Kidam magoa
Magia ikuskizuna Asier Kidam 
magoaren eskutik Aramaioko 
jaien barruan. 
Bihar, zapatua, Bizente Goikoetxea plazan 
12:00etan.

aramaio Kuadrillen arteko 
Txirritolinpiadak 
Txirritola euskara elkarteak 
antolatuta olinpiadak herriko 
kuadrillen artean. 17:00etan eman 
beharko dute izena parte-har-
tzaileek. Giro bikainean ibiliko 
dira, ziur. 
Bihar, zapatua, parkean 17:30ean.

aramaio Deabru Beltzak taldearen 
'Su danborrak'
Su danborrak gabeko ikuskizuna 
Deabru Beltzak taldearen eskutik. 
Zuzeneko musika, piroteknia eta 
izugarrizko efektu espezialez 
osatutako ikuskizuna. Aker ake-
larreko deabrua izango da pro-
tagonista nagusia.  
Etzi, domeka, erdigunean 22:15ean.

Zinema

BERGARA 'Encuentros en la tercera 
fase' eta 'C’était un rendez-vous'
Encuentros en la tercera fase eta 
C’était un rendez-vous filma gaz-
tetxean. 
Uztailaren 10a, eguaztena, Gaztetxeko patioan 
22:30ean

ARRASATE 'Igelak eta zapoak'
Igelak eta zapoak filma (euska-
razko emanaldia). 
Gaur, egubakoitza, Monterron parkean 
22:30ean.

Deia

OÑATI Saskibaloi sailaren bilera
Aloña Mendiko saskibaloi sailean 
20 urtean zuzendaritzan jardun 
dutenek utzi egin dute lana; batzor-
de txiki bat eratu da, baina kide 
gehiago behar dira. Horretaz ber-
ba egiteko bilera izango da. 
Uztailaren 8a, astelehena, Aloña Mendiko 
egoitzan 19:00etan.

hotsak.com

eskoriatza Errekan Gora
Errekan Gora ekimenaren 
barruan Travellin Brothers 
taldeak kontzertua eskainiko 
du gaur. Sei anaiak osatzen 
duten taldea da, eta blues eta 
soul doinuak lantzen dituzte. 
Esperientzia handiko taldea 
da; dagoeneko 10 urte daroa-
te taula gainean zuzenekoak 
eskaintzen.
Gaur, egubakoitza, Jose Arana Ikastolako 
patioan, 22:30ean.

O livier Assayasen filmak 
Zinemaldi askotan 
aurkeztu izan dira. 

Donostian, adibidez, sarritan 
agertu izan da. Sail Ofizialean 
parte hartu zuen Finales de 
agosto, principios de 
septiembre lanarekin; eta 
zinemaldiko beste atal 
batzuetan Las horas del 
verano eta orain pantailetara 
heldu den Después de 
mayo-rekin. Zuzendariak 
erabiltzen dituen istorio eta 
pertsonaiak interesgarriak 
izaten dira, baita haiei 
emandako tratamendua ere. 
Ikustea merezi izaten duten 
filmak dira. 

Bere filmetan, behin baino 
gehiagotan, talde bat osatzen 
duten pertsonaiak izaten dira 
istorioetako protagonistak. 

Finales de agosto, principios 
de septiembre-n 
protagonistak berrogei urte 
pasatxoko pertsonaiak ziren; 
horien arazo existentzialak, 
harreman sentimentalak eta 
gaixotasunak erakutsi 
zizkigun. Las horas del 
verano-n artearekin lotutako 
famili baten belaunaldi 
desberdinetako kideen arteko 
harremanen lekuko izan ginen. 
Orain, Después de mayo-rekin, 
Frantziako 68ko urteko 
mugimenduaren aztarnei 
buruzko istorioa kontatzen 
digu. Filmaren pertsonaia 
nagusia mutil gazte bat da, 
zuzendariak garai horretan 
pertsonaiaren adin bera izango 
zuen, beraz, lan 
autobiografikoa dela esan 
daiteke. Agian, pertsonaia ez 

da zuzendaria izango, baina 
argi dago istorioan agertzen 
den guztia ezagutzen duela.

Manifestazioak, 
institutuan sortutako 
mugimenduak, borrokarako 
joerak, dogmatikoagoak eta 
politikoagoak diren 
pertsonaiak eta alde 
artistikora gehiago hurbiltzen 
diren pertsonaiak daude. 
Garai hartako influentzia 
ugari daude, eta gazteek 
euren bidea bilatu eta 
aukeratu beharko dute. Garai 
hartako indarra eta ilusioa 
antzematen dugu, baita 
izandako jarreren nahasketa 
ere. Garai hartako gaztediari 
eta giroari buruzko erretratu 
erakargarria da.

arrasate

monterron

Igelak eta zapoak
Egubakoitzean: 22:30.

bergara

gaztetxea

Encuentros en la 
tercera fase 
Eguaztenean: 22:30.

C’était un 
rendez-vous
Eguazten≠ean: 22:30.

gasteiz

florida

Gru 2: mi villano 
faborito
Egunero: 17:00, 18:45, 
20:30, 22:30.
Zapatuan eta domekan, 
baita: 12:00.

La mejor oferta
Egubakoitzetik eguenera: 

17:30, 20:00, 22:30.

La batalla de Vitoria
Egubakoitzetik eguenera: 
17:00, 18:00, 19:00.

Hannah Arendt
Egubakoitzetik eguenera: 
20.15, 22:30.

Antes del anochecer
Egubakoitzetik eguenera: 
17:30, 20:00, 22:30.

Turistas
Egubakoitzetik eguenera: 
17:00, 20:30.

Searching for sugar 
man
Egubakoitzetik eguenera: 
18:45, 22:30.

Monstruos 	
University
Egunero: 17:30, 20:00.
Zapatuan eta domekan, 
baita: 12:00.

Despues de mayo
Egubakoitzetik eguenera: 
22:30.

El hombre de acero
Egubakoitzetik eguenera: 
17:00, 19:45, 22:30.

boulevard

Gru 2, mi villano 
faborito
Egunero: 17:30, 18:30, 
19:30, 20:30, 21:30, 
22:30.
Egubakoitzean eta 
zapatuan, baita: 23:30, 
0:30.
Zapatuan eta domekan, 
baita: 15:30, 16:30.

Gru 2, mi villano 
favorito 3D
Egunero: 18:00.
Zapatuan eta domekan, 
baita: 16:00.

Star Trek: en la 
oscuridad 3D
Egubakoitzean eta 
zapatuan: 20:00, 
23:00.
Gainerako egunetan: 
20:00, 22:30.

After Earth
Egunero: 18:15, 20:30, 
22:45.
Egubakoitzetik 
domekara: 19:15, 21:30.
Zapatuan eta domekan, 
baita: 23:45, 1:00.
Egubakoitzean eta 

zapatuan, baita: 16:00, 
17:00.
Astelehenetik eguenera: 
17:30, 19.45, 22:00.

El hombre de acero
Egunero: 18:20, 21:15.
Egubakoitzean eta 
zapatuan, baita: 0:10.
Zapatua eta domekan, 
baita: 15:30.

Monstruos 	
University
Egubakoitzean eta 
zapatuan: 15:45, 17:15, 
18:00, 20:15.
Gainerako egunetan: 
15:45, 18:00, 19:30.

Los becarios
Egubakoitzetik 
domekara: 18:45, 21:30.
Zapatuan eta domekan, 
baita: 0:15.
Egubakoitzean eta 
zapatuan, baita: 16:00.
Astelehenetik eguenera: 
17:30, 20:00, 22:30.

Resacon 3
Egubakoitzean eta 
zapatuan: 22.30, 0:45.
Gainerako egunetan: 
20:15, 22:30, 0:45.

Fast & Furious
Egunero: 21:45.
Zapatuan eta domekan, 
baita: 0:15.

gorbeia

Gru 2
Egunero: 18:15, 20:15, 
22:30.
Zapatuan, baita: 16:15, 
0:30.
Domekan, baita: 16:15.

Gru 2 3D
Egunero: 17:30, 19:30.
Zapatuan eta domekan, 
baita: 15:30.

Star trek: en la 
oscuridad
Egunero: 18:45, 21:30.
Zapatuan, baita: 16:00, 
0:15.
Domekan, baita: 16:00.

Star trek: en la 
oscuridad 3D
Egunero: 19:40, 22:20.
Zapatuan eta domekan, 
baita: 17:00.

After Earth
Egunero: 17:45, 20:00, 
22:15.
Zapatuan, baita: 0:30.
Zapatuan eta domekan, 
baita: 15:30.

Los becarios
Egunero: 17:30, 19:50, 
22:10.
Zapatuan, baita: 0:40.

Monstruos 	
University
Egunero: 18:30, 20.40.
Zapatuan eta domekan, 
baita: 16:20.

Monstruos 	
University 3D
Egubakoitzean, eta 
astelehenetik eguenera: 
17:40, 19:50.
Zapatuan eta domekan, 
baita: 17:00, 19:15.

El hombre de acero
Egunero: 18:20, 21:15.
Zapatuan, baita: 15:30, 
0:10.
Domekan, baita: 15:30.

El hombre de acero 
3D
Egunero: 22:00.

Fast & Furious
Egunero: 21:45.
Zapatuan, baita: 0:15.

Resacon 3
Egunero: 22:50.
Zapatuan, baita: 0:50.

Los croods
Zapatuan eta domekan: 
15:30.

68ko maiatzaren aztarnak

Después de mayo  
Zuzendaria: Olivier Assayas.
Herrialdea: Frantzia.
Aktoreak: Clément Métayer, Lola Créton, 
Félix Armand.

antonio zabala

kritika

Zinema

goiena

bergara Belceblues: 'Road to Memphis'
Belceblues taldeak urte hasieran AEBetara egindako bidaian 
hartutako irudiekin osatutako DVDa aurkeztuko du Espoloian, 
Road to Memphis. Ondoren, emanaldia eskainiko dute (23:00e-
tan). Berumuga jaialdiko lehenengo kontzertua izango da.
Gaur, egubakoitza, Espoloian 22:00etan.

T i r a b i r a k a

mikel 
irizar

Frankismoan klandestino 
genbiltzala, amets egiten 
genuen. Euskal herritar 

guztiak ginen euskaldun, 
debekuak bakarrik galarazten 
zigun hala agertzea. 

Amets hura errealitateak 
birrindu zuen, baina berriak 
piztu genituen. Aski izango 
zen euskarazko eskolak eta 
eskolak euskaraz paratzea 
denok euskaldun izan eta 
euskaraz jarduteko. Hau ere 
amets.

Beste argi bat ere piztu 
zitzaigun: alderdi abertzaleek 
salbatuko zuten euskara, inde-
pendentzia zen bidea. Euskal-
tzale berdin abertzale? Ez 
derrigorrez. Eta alderantziz? 
Ejem!

Ametsak amets, uste dut 
ez dagoela etsipenerako arra-
zoirik. Hizkuntza bera inoiz 
baino osatuago daukagu, eta 
sekula egon ez den esparru 
eta mailetan dabil, ondo suel-
to. Botila erdi betea dago.

Hori bai, egin dezagun 
amets neurrian. Auskalo inoiz 
iritsiko den Euskal Herri eus-
kalduna, baina badira gune 
eta sare euskaldunak. Landu 
ditzagun. Amets unibertsala 
ahaztu gabe, eskura ditzagun 
helburu hurbilak.

Eta, batez ere, ezabatu 
dezagun kopetako zimurra. 
Ondoratzen ari den itsason-
tzira inor gutxi igoko da. Gure 
ahalmenen gaindikoa bigarren 
mailan jarri, eta egunero egin 
dezakegun hori egin dezagun. 
Euskaraz nonahi.

Erdi betea

a z k e n  b e r b a

jagoba domingo  |  oñati

Euskal literatura eta poesiaren 
historian beste pasarte txiki bat 
idatzi zen atzo, eguena, Aran-
tzazun. Frantziskotarrek ia 40 
urtez gorde dute Gabriel Ares-
tiren Harrizko herri hau libu-
ruaren eskuizkribua, eta Meli 
Esteban, Arestiren alargunari 
eman zioten bueltan atzo. Poz 
handiz itzuli zioten liburuaren 
originala; hala ere, pena puntu 
bat izan dutela ere aitortu zuten 
Arantzazuko liburutegiko ardu-
radunek. Arantzazuko liburute-
giak altxor bat galtzen duela 
esan zuten; hala ere, gizarteak 
beste altxor bat irabazten du. 
Arestiren lanaren corpus guztia 
bateratua izatea garrantzitsua 
dela azpimarratu zuten, horrela 
ikerketak errazteko.

Arantzazun, salbu egoteko 
Liburua 1970. urtean argitaratu 
zen, eta handik urte batzuetara, 
Enrike Villarrek, Lur argitale-
txeko zuzendariak Arantzazura 
eraman zuen, bertan salbu egon-
go zelakoan. Hala izan da, eta 
ia 40 urte hauetan eskuizkribua 
salbu izatearren eskerrak eman 
zizkien Meli Estebanek frantzis-
ko tarre i  a t zoko  ek i t a ld i 
xumean.

Gandiagaren poema 
Ekitaldia Arantzazuko Geredia-
ga eraikinean egin zuten, eta 
bertan, eskuizkribua itzultzeaz 
gain, 60ko hamarkadan hasi zen 
Aresti eta Arantzazuren arteko 
harremana gogora ekarri zuen 
Pablo Agirrebaltzategik. Bertan 
ezagutu zuen Bitoriano Gandia-
ga, eta bi idazleak hainbat pasar-
te bizi izan zituzten batera. Mikel 
Aierbe ikertzaileak aurkitu zuen 
liburua, beste zerbaiten bila 
zegoen bitartean. Eskuizkribua 
zuzenketak egin aurretikoa dela 
uste du. 

Ekitaldiaren amaiera aldera, 
Pello Zabalak Gandiagak Aresti-
ri buruz egindako poema bat 
errezitatu zuen emozioz gainezka.
Ekitaldia amaitzeko, entregaren 
agiria sinatu zuten Estebanek 
eta Jose Mari Arregik. 

40 urtean Arantzazun egon da Gabriel Arestiren 'Harrizko herri hau' liburuaren eskuizkribua

Arestiren alargun Meli Estebani bueltatu zioten originala frantziskotarrek atzo, eguena

Arestiren idatzia, Arantzazutik etxera
B u k at z e ko

Gabriel Arestiren eskuizkribua.

Jose Mari Arregi, Meli Estebani eskuizkribua ematen.  |   argazkiak: jagoba domingo

Meli Esteban, Mikel Aierbe ikertzailea eta frantziskotarrak. 


